Tuteronomi

Kapas akom
I. Iten ei puk: Tutoronomi. Ei kapas a pop seni
ruu kapasen Krik: “Tutoros” wewen “aruuan”

me “nomos” wewen “alliik”. Iei mine wewen ei
kapas “Ekewe alluk ra aliwin fan aruuan”.

II. Chon makei ei puk: Chomong sousilelap lon
Paipel ra tipeeu ngeni pwe Moses a makei.

III. Itelapemongen ei puk: Chechemeni.

IV. Kapas aiichean ei puk: Kot a amanaua o

afeiochil noiin aramas i a echeniir. Iei mine
noiin aramas repwe chechemeni an Kot fofor

ngeniir, repwe echeni o aleasochisi i, pwe
repwe manau o feioch fochofoch.

V. Masouen ei puk Tutoronomi: Lon ei puk
a mak ekoch in Moses afalafal ngeni ekewe
chon Israel lon ewe fanii Moap ia ra kaiila
ie miirin ar saitam lon ewe faniiap6 o molota
ngeni ar repwe tolong lon ewe fanii Kanaan,
pwe repwe faniieni. Ikkei ekoch pworaus mi
fokun aiichea lon ei puk:

1. Moses a aliwinisefali pworausen ekewe
fofor mi amwarar ra fis ngeniir lon ekewe
faik ier ra la. A tilingor ngeni ekewe ara-
mas, pwe repwe chechemeni usun an Kot
emweniir lon ewe faniiapo, a pwal tlingor
ngeniir pwe repwe aleasochis me alltikuliuk
ngeni Kot.

2. Moses a aliwinisefdli ekewe engol alliik
o tichiki wewen ewe aeuin alliik, a pwal
tlngor ngeniir pwe repwe angang ngeni

Kot echok. Miurin a aliwiniseféli ekewe
sokopaten alliik repwe longolongun man-

auen chon Israel lupwen ar repwe nom lon
ewe fanlen pwon.

3. Moses a achema ngeni ekewe aramas
wewen dn Kot pwon ngeniir o tiingor
ngeniir pwe repwe apOchokullasefdli ar
apwonueta ekewe alliik.

4. Josua a angei ewe wis pwe epwe siwili

Moses le emweni noun Kot kewe aramas.
Moses a fori echo kol usun én Kot allikulik
o afeidchii chon ekewe ainangen Israel.

Mirin a mala lon ewe fani Moap Otiuen
ewe chanpupu Jortan. Ekewe wokisin mi
alichea me lon ei puk ra mak lon sopun 6.4-
6. Ikkei ekewe kapas Jesus a aita ngeni
ewe allik mi lap seni meinisin: “Kopwe
echeni ewe Samol mi Lapalap om Kot ren
unusen lelukom, ren unusen ngiinum pwal

ren unusen tufichum.”
VI. Tettelin masouen ei puk:

Aeuin an Moses afalafal 1.7-4.49
Aruuen an Moses afalafal 5.1-26.19
1. Ekewe engol alliik 5.1-10.22

2. Ekoch alluk, pwiiiing me kapasen fon 11.1-

26.19
Ekewe kapasen our0ur usun ar repwe tolong

lon ewe fanu Kanaan 27.1-28.68
Ewe pwon a forsefdl 29.1-30.20

An Moses kapasen kasop 31.1-33.29
Moses a madla 34.1-12

Moses a achemasefiili iin Kot pwon ngeni Israel

me fdsonun ewe chuk Horep
1.1-8

1Tkkei ekewe kapas Moses a ureni chon Israel
meinisin, lupwen ra nom lon ewe fantiap0 Otiuen
ewe chanpupu Jortan. Iei ewe lemolun Jortan mi
sasape ngeni Suf lefilen Paran me epek me Tofel,
Lapan, Haserot me Tisahap me pwal epek. 2 Iwe,
ukikin ranin ar sai seni ewe chuk Horep feila
ngeni chukuchukutén Etom tori Kates-parnea en-
gol me eu rdn. 3Iwe, lon aeuin réanin ewe engol

me aeuin maram lon afaiken ier miirin ar towu
seni Isip, Moses a kapas ngeni ekewe aramasen

Israel meinisin mine ewe Samol mi Lapalap a
allik ngeni fan dsengesiir. 4 Ei a fis miirin an akufu
Sihon ewe kingen chon Amor mi nemenem lon
Hespon, pwal Ok ewe kingen Pasan mi nemenem
lon Astarot me Etrei. = 5Iwe, lupwen ekewe ara-
mas ra nom Otiuen ewe chanpupu Jortan lon ewe
fanu Moap, Moses a popuetd le awewei ngeniir ei
alliik. Iwe, a apasa, ¢ “Ewe Samol mi Lapalap ach
we Kot a kapas ngenikich me fasonun ewe chuk
Horep, ‘A naf fansoun dmi nonom ren ei chuk.
7 Iei oupwe kul o sai. Oupwe sai ngeni fantien
chon Amor mi chukuchukutd, pwal ngeni fantien
chon aruur lon ewe lemolun Jortan. Oupwe sai
ngeni ewe fani mi chukuchukutd me ewe fanu
mi maasies, ngeni ewe fani Nekep me ewe fanu
aroset, ewe faniien chon Kanaan me Lepanon tori
ewe chanpupu watte itan Oifrat. 8 Nengeni, ia
ngenikemi ewe fani. Oupwe tolong o fantieni ewe
fani ngang ewe Samol mi Lapalap tila pwon féan
akapel pwe Upwe ngeni dmi kewe lewo Apraham,

% 1:4: Num 21.21-35

Isaak me Jakop, pwal ngeni mwirimwirir kana.” ”

Ewe filin souapwling
1.9-18
(Eks 18.13-27)

9 Iwe, Moses a lureni ekewe aramas, “Lon
ewe fansoun sa nom ren ewe chuk Horep ua
urenikemi, ‘Esap tufich ngeniei ai ipwe akaledman
le mwdrelong fan weiresin timwlnimi. 10 Ewe
Samol mi Lapalap dmi we Kot a achomongakemi-
ila pwe ikenai oua chomong usun ekewe fiin
lang. 11 Amwo ewe Samol mi Lapalap &4n ami
kewe lewo we Kot epwe alapala iteitemi fan en-
gerOu lap seni iteitemi iei. Iwe, epwe pwal
afeidchiikemi usun a fen pwon ngenikemi. 12 Ifa
usun, epwe tufich ai tipwe akaledman le mwérelong

fan weiresin timwinimi me choun &mi anini?
13 Qupwe fildtd mwén mi mirit me tipachem me

mwokos seni dmi kewe ainang, pwe uipwe seikireta
womi.” 14 Iwe, dmi oua pélieni: Ekei kapas
ka trenikem ra mirina pwe aipwe foriir. 15 Iei
usun Ua angei ekewe mwanirelan dmi ainang mi
mirit o mwokos o anomuur womi, pwe ekoch
repwe nemenem won ngeroll me puki, ekoch
won lime me engol, nge ekoch repwe meilapen
dmi kewe ainang. 16 Iwe, lon ewe fansoun Ua
allik ngeni nolmi souapwiing, ‘Oupwe atuselinga
ekewe fitikoko mi fis lefilen pwimi o apwiingl
fan pwiing, ese lifilifil ika ewe fitikoko a fis lefilen
pwimi chon Israel, ika lefilen eman chon Israel
me eman chon ekis. 17 Qusap lifilifil aramas lon
dmi kapwiing. Oupwe auseling ngeni ekewe mi kis
usun chok ngeni ekewe mi lap. Ousap niuokusiti

mesen aramas, pun ewe kapwiing dn Kot. Nge
are ewe fitikoko a kon weires ngenikemi, oupwe
uwato rei pwe lipwe apwiingala.” 18 Twe, lon ewe
fansoun ta allik ngenikemi usun ekei mettoch
meinisin pwe oupwe foriir.”

Moses a tinala chon op seni Kates-parnea

1.19-33
(Num13.1-33)

19 “Iwe, sa sai seni ewe chuk Horep o pwerelong
lon unusen ewe faniiap0 mi watte o eniwokus,
usun oua kiina. Sa pwal pwerelong lon fanien
chon Amor mi chukuchukutd, usun ewe Samol
mi Lapalap ach we Kot a allik ngenikich. Iwe,
lupwen sa tori Kates-parnea, 20 iia tirenikemi, ‘Ami
oua tori ewe faniien chon Amor mi chukuchukuta,
ewe ia ewe Samol mi Lapalap ach we Kot epwe
ngenikich. 21 Nengeni, ewe Samol mi Lapalap
ami we Kot a ngenikemi ewe fani. Oupwe feita
o fanieni, usun ewe Samol mi Lapalap an dmi
kewe lewo we Kot a Urenikemi. Ousap niuokus,
ousap pwal apiliikingau.” 22 Miirin, &mi meinisin
oua feito rei o Ureniei: Ousipwe tinala mwén me
mwach, pwe repwe ouwasacha o operi ewe fanu
fan itach. Iwe, repwe asileto pworaus rech usun
ewe al sipwe aleni me lapalapen ekewe telinimw
sipwe toriir. 23 Ekei kapas ra 6ch me rei. Iei
mine Ua filatd engol me ruoman mwén me leimi,
eman seni eu me eu ainang. 24 Iwe, ra feila o
feitd won ewe fanii mi chukuchukutd, ra pwal tori
ewe lemolun Eskol o operi. 25 Iwe, ra angei ekoch
udn irdn ewe fani o uwatiu rech. Ra pwal uwato

pworaus pwe ewe fani ewe Samol mi Lapalap ach
we Kot epwe ngenikich a mirina.

26 Nge oua U ngeni ewe alliik 4n ewe Samol mi
Lapalap dmi we Kot, pwe ousap mochen feila lon
ewe fanu. = 27 Iwe, oua lal lon imwemi imw man-
gaku o Ura, ‘Pokiten ewe Samol mi Lapalap a oput
dm, a emwenikeemiwu seni ewe fanu Isip pwe
epwe atokeemilong fan nemenien ekewe chon
Amor o arosakeemila. 28 Ia aipwe feila ie? Pwiim
ra akiuikiinuela letipem ren ar apasa, pwe ekewe
aramas ra watte o mwdanemong senikem. Ar kewe
telinimw ra pwal pOchokil, nge tittir ra tori léng.
Nge ikenan ra pwal kiina ekewe mwirimwirin
Anak. 29 Miirin Uia Urenikemi, ‘Ousap niueitiir ika
niuokusitiir. 30 Ewe Samol mi Lapalap dmi we Kot
mi akom mwemi epwe pusin fiu fan itemi, usun
oua fen kiina pwe a fiu fén itemi me lon Isip. 31 Lon
ewe faniiap0 oua pwal kiina usun ewe Samol mi
Lapalap a emwenikemilon ekewe al meinisin tori
ei leni, usun eman mwén a eki nélin.” ¢ 32 Ikkei
mwo ai kei kapas, nge ami ousap liki ewe Samol
mi Lapalap dmi we Kot, # 33 ewe a akom mwemi
lon ewe al, pwe epwe kiitta eu leni ia oupwe atietd
imwemi imw mangaku ie. Iwe, a akom mwemi
lon ekkei lepwin, pwe epwe aiti ngenikemi ewe
al oupwe fetal won, a pwal akom mwemi lon ewe
kuchu lerén.”

Kot a apwiingii chon Israel

1.34-40
(Num 14.20-45)

% 1:26: Tut9.23;Ipr3.16 * 1:31: F6f13.18 % 1:32: Ipr3.19

34 “Twe, ewe Samol mi Lapalap a rongorong
dmi kapas, a song o pwon fian akapel, 35 ‘Esap
wor eman me lein ekei mwén seni ei tappin ara-
mas mi ngau epwe kiina ewe fanii mi mirina Ua
pwon fén akapel pwe tipwe ngeni dmi kewe lewo,
% 36 chilon chok Kalep noln Jefune we mwan,
i epwe kina ewe fanu. Iwe, Upwe ngeni i me
mwirimwirin kana ewe fant a fen fetal won, pun
a fokun aleasochis ngeniei ren unusen lelukan.’
37Twe, ewe Samol mi Lapalap a pwal song ngeniei
pokitemi o ura, ‘Pwal en kosap tolong lon ewe
fanii. 3% Nge Josua noln Jefune we mwén mi
angang ngonuk epwe tolong. Kopwe ap0Ochokiila
lelukan, pun epwe atolonga chon Israel lon ewe
fanli pwe repwe fantieni’ 39 Miirin, ewe Samol
mi Lapalap a Ura, ‘NOuUmi semirit oua apasa pwe
repwe 00la, ir n0iimi kewe resap mwo silei met mi
Och ika met mi ngau lon ei ran, repwe tolong lon.
Iwe, Upwe ngeniir ewe fani pwe repwe fanueni.
40 Nge dami oupwe kul o sai ngeni ewe fanlapo
awenewenen ewe Setipar.’ ”

Chon Israel ra kuf me lon Horma
1.41-46 .

41 “Mirin oua Ureniei, ‘Am aia tipis ngeni ewe
Samol mi Lapalap. Iei aipwe feila o maun,
usun ewe Samol mi Lapalap &m we Kot a alliik
ngenikem.” Iwe, iteiten eman me eman mwan
me leimi a rietd an pisekin maun ngenilukalapan
o ekieki pwe epwe mecheres an epwe feita lon
ewe fani mi chukuchukutd. 42 Nge ewe Samol mi
Lapalap a kapas ngeniei, ‘Kopwe Ureniir pwe resap

% 1:35: Ipr3.18



TUTERONOMI 1:43 viii TUTERONOMI 2:7

feitd o maun, pun ngang usap nom lefiler. Iwe,
repwe kuf ren chon oputeer.’ 43 Iwe, ia Urenikemi
ekei kapas, nge dmi ousp mochen atiselinga. Oua
chok 4 ngeni an ewe Samol mi Lapalap allik o
Olcho le feitd lon ewe fani mi chukuchukuta.
44 Miirin, ekewe chon Amor mi nonom lon ewe
fanii mi chukuchukuté ra towu o asiikemiila, usun
achi ra asii aramas, ra pwal akufukemi me lon
Etom tori Horma. 45 Miirin, oua liwinsefédl o kechiu
fan mesen ewe Samol mi Lapalap. Nge i esap
rongorong mweliemi ika atliselingakemi. 46 Iei usun
oua nonomotam Kates lon chomong rin.”

2

Ekewe ier chon Israel ra nom lon ewe fantiap0

2.1-25
1 “Miirin sa kul o saila ngeni ewe faniiap6 awe-

newenen ewe Setipar, usun ewe Samol mi La-
palap a kapas ngeniei. Iwe, sa saifetal won ewe
chukuchukutén Etom lon chomong réan. ¢ 2 Mtrin,
ewe Samol mi Lapalap a treniei, 3 ‘A naf fan-

soun dmi saifetal won ewe fanii mi chukuchukuta.
Oupwe kul o feila ngeni efeng.” 4 A pwal iireniei

pwe upwe allik ngenikemi, ‘lei a arapakan ami
pwerelong lon fantien pwimi ekewe mwirimwirin
Esau mi nom lon Etom. Iwe, repwe niuokusi-
tikemi. Nge oupwe tiimwilinli6chiikemi, * 5 pwe
ousap maun ngeniir. Pun usap ngenikemi fanter,
sap mwo nge ukikin puun pechen eman aramas.
Pun ta ngeni Esau ewe chuk Etom pwe epwe
fanleni. 6 Oupwe kamo seniir enemi mongo me
Untimemi koluk ren moni.’ 7 Iwe, ewe Samol mi

% 2:1: Num21.4 % 2:4: Ken36.8

Lapalap d&mi we Kot a afeidochii angangen poumi
meinisin. [ a timwlnu ami saifetal lon ewe
fantap6 mi watte. Ewe Samol mi Lapalap ami
we Kot a etikemi lon ekei faik ier, pwe ousap
osupwang ren och mettoch. &Iei usun sa saila seni
pwiich ekewe mwirimwirin Esau mi nonom lon
Etom o feila won ewe alen Arapa mi feito seni Elat
me Esionkeper. Mirin sa kul o sailong won ewe
al ngeni ewe faniiapon Moap. 9 Iwe, ewe Samol
mi Lapalap a uireniei, ‘Kosap Oplinliplin ngeni chon
Moap ika maun ngeniir, pun Usap ngonuk och
seni fantier pwe kopwe faniieni. Ua ngeni ekewe
chon Moap ir ekewe mwirimwirin Lot ewe fani
Ar pwe repwe fantieni’” @ 10 (Me lom ekewe
chon Em ra nonom ikenan, ir eu mwichen aramas
mi watte o chomong, ra pwal mwéanemong usun
ekewe mwirimwirin Anak. 11 Iwe, ra pwal iteni
chon Refa usun chok ekewe mwirimwirin Anak,
nge chon Moap ra aita ngeniir chon Em. 12 Iwe,
ekewe chon Hor ra pwal nonom lon Etom me
lom, nge ekewe mwirimwirin Esau ra astrela seni
fanter, ra aroserela o nonom lon lenier. Iei usun
chon Israel ra pwal fori ngeni chon ewe fani ewe
Samol miLapalap angeniir pwe fantier.) 13 “Miirin,
ewe Samol mi Lapalap a apasa, ‘Oupwe 1ta o feila
pekilan ewe 6uw0 Seret.” Iei mine sa feila pekilan
ewe 0UwoO Seret. 14Iwe, seni ewe fansoun lupwen
sa towu seni Kates-parnea tori sa feila pekilan

ewe O0UwO Seret Ukukln ilik me walu ier. Lon ei
fansoun unusen ewe tdppin aramas ir sounfiu ra

rosola, usun ewe Samol mi Lapalap a pwon féin
akapel pwe epwe fis ngeniir. * 15 Pun a let pwe

¥ 2:9: Ken19.37 % 2:14: Num 14.24-35

ewe Samol mi Lapalap a 1 ngeniir tori ra rosola
meinisin me lon ewe leni ia ra nonom ie.

16 [we, lupwen ekewe sounfiu meinisin ra méla
me lein ekewe aramas, 17 ewe Samol mi La-
palap a TUreniei, 18 ‘Lon ei rdn kopwe le pw-
erelong lon kidnnin Moap me lon Ar. 19 Nge
lupwen kopwe arap ngeni Kkidnnin faniien chon
Amon, kosap Oplintiplin ngeniir ika maun ngeniir,
pun Usap ngonuk och seni fanier pwe kopwe
fanieni. Pun Ua ngeni ekewe chon Amon ir
ekewe mwirimwirin Lot ewe fanu pwe fanter.’ ”
@« 20 (Ei fanui a pwal iteni faniien chon Refa,
pun me lom chon Refa ra nonom ikenan. Nge
ekewe chon Amon ra aita ngeniir chon Sam-
sum. 21 Iwe, chon Samsum eu mwichen aramas
mi watte o chomong, ra pwal mwénemong usun
ekewe mwirimwirin Anak. Nge ewe Samol mi La-
palap a aroserela, lupwen chon Amon ra astirela
seni faniier o nonom lon lenier. 22 Iei usun Kot
a fori fan iten ekewe chon Etom, ir mwirimwirin
Esau mi nonom lon Etom. A arosala chon Hor,
lupwen chon Etom ra asiirela seni fantier o nonom
lon lenier tori ikenai. 23 Iwe, ekewe chon Kaftor
mi feito seni Kaftor ra arosala ekewe chon Aw mi
nonom lon ekewe sop tori Kasa. Iwe, ra nonom

lon lenier) 24 “Miirin, ewe Samol mi Lapalap
a Ureniei, ‘Iei kopwe Uutd o sai. Kopwe pwerela
pekilan ewelemolun Arnon. Nengeni, tiaatolonga
fan nemeniom Sihon ewe re Amor, kingen Hes-
pon, fiti fantian. Kopwe maun ngeni o popueta
le fantieni fantian. 25 Seni ikenai lipwe popueté le
eniwa o eniwokusu ekewe aramas meinisin mi

% 2:19: Ken 19.38

nom won fantifan pokitom. Iwe, repwe rong usun
pworausom, repwe chechech o niueituk.” ”

Chon Israel ra akufu Sihon

2.26-37

(Num 21.21-30)

26 “Miirin Ua tinala chon kiin0 seni ewe fantiap6
Ketemot ren Sihon ewe kingen Hespon, pwe
repwe uwala kapasen kinamwe o tireni, 27 ‘Kopwe
mwit ngenikem pwe aipwe pwerelong lon
faniom. Aipwe chok fetal won ewe al, nge
aisap kul ngeni pelifichin ika pelimdngiin.
28 Kopwe amomO ngenikem enem mongd me
unimem koluk. Kopwe chok mwiit ngenikem
pwe aipwe pwerelong lon faniiom, 29 usun ekewe

mwirimwirin Esau mi nonom lon Etom me ekewe
chon Moap mi nonom lon Ar ra mwiut ngenikem.

Aipwe chok fetal won ewe al tori aipwe feila
pekilan ewe chanpupu Jortan o tolong lon ewe
fani ewe Samol mi Lapalap dm we Kot epwe
ngenikem.” 30 Nge Sihon ewe kingen Hespon esap
mwit ngenikich pwe sipwe pwerelong. Pun ewe
Samol mi Lapalap ami we Kot a apochokiila mefian
0 atipeforeai lelukan, pwe epwe atolonga Sihon
fan nemeniemi, usun a fis ikenai. 31 Iwe, ewe
Samol mi Lapalap a ureniei, ‘Nengeni, Gia popueta
le atolonga Sihon me fantan fdn nemeniemi.
Oupwe popuetd le tolong lon faniian o fanteni.
32 Mirin, Sihon me noéiin sounfiu meinisin ra
towu pwe repwe maun ngenikich me arun ewe
telinimw Jahas. 33 Nge ewe Samol mi Lapalap ach
we Kot a atolonga i fan nemeniach. Iwe, sa akufu
Sihon me noiun kewe mwéan pwal ndlin aramas
meinisin. 34 Lon ewe fansoun sa pwal liapeni

an kewe telinimw meinisin o unusen atarela.
Sa pwal niela mwdn, fefin me semirit, nge sisap

amanaua eman. 35 Ekewe chok pwiin man pwal
mine sa liapeni me lon ekewe telinimw sa angei
fén itach pwe choon wokuch. 36 Iwe, seni Aroer
mi nom Unikin lemolun ewe chanpupu Arnon
pwal seni ewe telinimw mi nom lon ewe lemol
tori Kiliat esap wor eu tittin telinimw mi tekia
sisap atai. Ewe Samol mi Lapalap a atolongeer
meinisin fdn nemeniach. 37 Nge sisap kan ngeni
fanten chon Amon ika ngeni ewe fani arun ewe
chanpupu Japok me ekewe telinimw mi nom
lon ewe fani mi chukuchukutd, pwal ekewe
leni meinisin ewe Samol mi Lapalap esap mwiit
ngenikich pwe sipwe tolong lon.”

3

Chon Israel ra akufu ewe king Ok seni Pasan
3.1-11
(Num 21.31-35)

1 “Mirin sa kul o feila won ewe al a ale ngeni
Pasan. Iwe, Ok ewe kingen Pasan me noun soun-
fiu meinisin ra towu pwe repwe maun ngenikich
me arun ewe telinimw Etrei. 2 Nge ewe Samol
mi Lapalap a ureniei, ‘Kosap niuokusiti ewe king,
pun Ua atolonga fan nemeniom, i me ndin kewe
sounfiu meinisin pwal fantan. Iwe, kopwe fori
ngeni usun mine ka fori ngeni Sihon ewe kingen
chon Amor mi nemenem lon Hespon.” 3 Iei usun
ewe Samol mi Lapalap ach we Kot a pwal atolonga
fan nemeniach Ok ewe kingen Pasan me noin
kewe sounfiu meinisin. Iwe, sa nirela meinisin,

pwe esap wor eman a chiien manau. 4Lon ena fan-
soun sa pwal liapeni an kewe telinimw meinisin,
pwe esap wor eu telinimw sisap liapeni. Sa angei
seniir ukukin wone telinimw, unusen Kinikinin
ewe fanu Arkop, mwiin ewe king Ok seni Pasan.
5 Ekei telinimw meinisin ra fokun pochokiil, a pwal
wor tittir mi tekia, asamalaper me lokkur. Sa
pwal liapeni chomong sop esap wor tit UnlUkur.
6Iwe, sa niela mwéan me fefin me semirit meinisin,
usun sa pwal fori ngeni Sihon ewe kingen Hespon.
Sa pwal ataela ekewe telinimw meinisin. 7 Nge
ekewe pwiin man meinisin, pwal mine sa liapeni
me lon ar kewe telinimw sa angei fan itach pwe
choon wokuch. & Lon ena fansoun sa angei ewe
fanu seni ekewe ruoman kingen chon Amor mi
nom Otiuen ewe chanpupu Jortan, seni lemolun
ewe chanpupu Arnon tori ewe chuk Hermon.”
9 (Iwe, ekewe chon Siton ra aita ngeni ewe chuk
Hermon Sirion, nge ekewe chon Amor ra aita
ngeni Senir) 10 “Sa angei seniir ekewe telinimw
meinisin mi nom won ewe fani mi sonosondch,
unusen ewe fani Kiliat me unusen ewe fanu

Pasan tori ekewe telinimw Saleka me Etrei mi
nom lon faniien Ok ewe kingen Pasan.” 11 (Iwe,

Ok ewe kingen Pasan amichiilan me lein ekewe
chon Refa mi chiien manau. An peet a for seni
machd ukikin langataman engol me ullingat fiit,
nge cholapan ukikin wonu fiit, a kaik won an
aramas aukiuk. Ewe peet a chiien nom lon Rapa
ewe telinimwen chon Amon.)

Chon ekewe ainangen Rupen me Kat me esopun
ewe ainangen Manasa ra nonom Otiuen ewe chan-

pupu Jortan
3.12-22
(Num 32.1-42)

12 “Iwe, lon ena fansoun, lupwen sa faniieni
ei fanu, Ula ngeni chon ekewe ainangen Rupen
me Kat ewe fanu efengin Aroer mi nom Untkin
lemolun ewe chanpupu Arnon, pwal esop seni

chukuchukutdn ewe fanu Kiliat me telinimwan
kewe. 13 Nge lusun ewe fani Kiliat me unusen

Pasan ewe mwiin OK, iei unusen ewe fanu Arkop,
Ua ngeni esopun ewe ainangen Manasa.” (Iwe,

unusen ewe fani Pasan a fantien chon Refa me
lom. 14 Iwe, Jair seni ewe ainangen Manasa a

liapeni unusen ewe fanu Arkop, iei ewe fanu

Pasan tori Kidnnin fanien chon Kesur me chon
Makat. Iwe, a aita ngeni ekewe sop Hawot-jair

pusin itan we. Iei usun ra chien iteni tori ike-
nai.) 15 “Iwe, ewe fani Kiliat tia ngeni chon ewe
eterekesin Makir. 16 Ua pwal ngeni chon ekewe
ainangen Rupen me Kat ewe fanu seni Kiliat tori
lemolun ewe chanpupu Arnon. Nge lukalapen
ewe lemol iei kidnnin faniier me pelidr, nge kKidnnin
fanter me peliefeng ewe chanpupuJapok, iei pwal
Kidnnin faniien chon Amon. 17 Ua pwal ngeniir ewe
fanu Arapa. Nge kidnnin me pelilotou a fiti ewe
chanpupu Jortan seni ewe Nomun Kalili tori ewe
Setin Arapa, iei ewe Setin Mdla, fatiuen ewe chuk
Piska mi nom 0tiu.

18 Lon ena fansoun tia allik ngenikemi, ‘Ewe
Samol mi Lapalap dmi we Kot a ngenikemi ei fani
pwe oupwe fantieni. Ekewe mwdan meinisin mi
sip le maun me leimi repwe angei pisekin maun
0 akomwola pekilan ewe chanpupu Jortan mwen

pwimi kewe aramasen Israel. 19 Nge pwiiliiemi
me nOumi semirit pwal néimi pwiin man repwe
nonom lon ekewe telinimw tia fen ngenikemi, pun
ua silei pwe a wor chomong nolimi pwiin man.
20 Qupwe eti pwimi kewe chon Israel le maun tori
ewe Samol mi Lapalap a as6s66r, usun dmi oua
pwal asds0. Iwe, ir repwe fantiieni ewe fanu ewe
Samol mi Lapalap epwe ngeniir me lotoun ewe
chanpupu Jortan. Mirin, eman me eman epwe
liwiniti plsin fanlian tia fen ngeni.’ = 21 Lon ena
fansoun tia pwal alliik ngeni Josua, ‘Mesom a fen
kiina meinisin mine ewe Samol mi Lapalap om
we Kot a fori ngeni ekewe ruoman king. Iei usun
ewe Samol mi Lapalap epwe fori ngeni ekewe
mwi meinisin kopwe toriir me pekila. 22 Kosap
niuokusitiir, pun ewe Samol mi Lapalap om we
Kot epwe plisin maun fan itom.” ”

Esap mwiimwlitd dn Moses epwe tolong lon

Kanaan
3.23-29

23 “Iwe, lon ena fansoun ia tlingormau ngeni
ewe Samol mi Lapalap o iireni, 24 ‘Ai Kot, Samol
mi Lapalap, ka chok popuetd le pwari ngeniei
ngang noum chon angang om tekia me poum mi
manaman. Pun meni sokun kot a wor lon ldng ika
won fanifan a tongeni fori ekei sokun angang me
fof6r mi manaman usun en ka fori?

25 Ua tiingor ngonuk pwe kopwe mwiit nge-
niei Upwe pwerela pekilan ewe chanpupu Jor-
tan o kiina ewe fani mi murina, ewe fani mi
chukuchukutd o fokun mirina, pwal ewe chuk

% 3:20: Jos1.12-15

Lepanon.” 26 Nge ewe Samol mi Lapalap a song
ngeniei pokitemi pwe esap atuselingaei. Iwe, a fen
ureniei, ‘Ko le Ukiitiu, kosap chiien kapas ngeniei
usun ei mettoch. 27 Kopwe feitd won ungen ewe
chuk Piska o nenela pelilotoun me peliefengin
ewe fani, pwal pelioriin me pelidtiuan. Kopwe
nenengeniochll ewe fant, pun kosap feila pekilan
ewe chanpupu Jortan. = 28 Nge kopwe akiin6l
Josua, kopwe apworai o apdchdkiila letipan, pun
i epwe akom mwen ekewe aramas le feila pekila,
epwe pwal afanua ngeniir ewe fani, en kopwe
chok nenengeni.’ 29 Iei usun sa chok nonom lon
ewe lemol sasape ngeni Pet-peor.”

4

Moses a fonodii chon Israel pwe repwe aleasochis
4.1-8
1 Mtirin, Moses a tlireni ekewe aramas, “Ami chon
Israel, iei oupwe rongorong ngeni ekewe allik
me pwulng Upwe aiti ngenikemi, oupwe pwal
aleasochisiir. Mirin oupwe manau, oupwe pwal
tolong o fanieni ewe fanii ewe Samol mi La-
palap &n &mi kewe lewo we Kot epwe ngenikemi.
2 Qusap apachéta och ngeni ekewe kapas tia alliik
ngenikemi, ousap pwal aimwu och seni. Iwe,
oupwe aleasochis ngeni ekewe alliik &n ewe Samol
mi Lapalap dmi we Kot, usun ua allik ngenikemi.
« 3 Iwe, dmi oua plsin kilna mine ewe Samol
mi Lapalap a fori me lon Paal-peor. Pun ewe
Samol mi Lapalap &mi we Kot a arosala seni leimi
ekewe mwéan meinisin mi fel ngeni Paal seni Peor.

% 3:27: Num 27.12-14; Tut 32.48-52 ¥ 4:2: Pwiir 22.18-19

# 4 Nge d&mi mi nukichar won ewe Samol mi
Lapalap @mi we Kot, oua chiien manau tori ike-
nai. 5 Nengeni, uia aiti ngenikemi ekewe alliik me
pwilling usun ewe Samol mi Lapalap ai we Kot
a allik ngeniei, pwe oupwe apwoniiretd lon ewe
fanl &mi oupwe le tolong lon pwe oupwe fantuieni.
6 Oupwe aleasochisiir o0 apwontiretd, pun ren ei
epwe pwa ngeni chon ekewe mwu dmi tipachem
me mirit. Iwe, lupwen repwe rongorong ekei
allik meinisin, repwe apasa, ‘Ellet, chon ei mwu
mi lapalap eu mwichen aramas mi tipachem o

mirit’ 7 Pun meni mwi mi watte a wor an kot mi
kan ngeni, usun ewe Samol mi Lapalap ach we Kot

a kan ngenikich iteiten fansoun sa kori pwe epwe
alisikich? 8 Nge meni mwii mi watte a wor an alliik
me pwiiing mi fokun pwiingtidch, usun ekei alliik
meinisin Ua aiti ngenikemi ikenai?”

Moses a apworausasefili usun mine a fis me
fasonun ewe chuk Horep

4.9-14 .o .. .. ..
9 “Iwe, oupwe afélikemi o timwiiniikemi pwe

ousap manlikala ekewe mettoch mesemi ra fen
kiina, ousap pwal mwiit ngeni pwe repwe ettiwu

seni lon lelukemi lon rénin manauemi meinisin.
Nge oupwe aiti ngeni nolimi me noln noélmi,

10usun mine a fis lon ewe rén oua Utd fdn mesen
ewe Samol mi Lapalap &mi we Kot me fdsonun ewe

chuk Horep, lupwen a uireniei, ‘Kopwe amwichato
rei ekewe aramas pwe repwe rongorong ai kapas
o kai0 usun ar repwe meninitiei lon rénin man-
auer meinisin won fantfan. Iei usun repwe pwal
aiti ngeni nour” 11 Iwe, oua kanoto o itd me

% 4:3: Num 25.1-9

fasonun ewe chuk, lupwen ekkei a ngetengeteta
seni ewe chuk tori fan lang. A pwal wor kuchuchol
me rochokichin rochopwak. 12 Miirin, ewe Samol
mi Lapalap a kapas ngenikemi seni lukalapen
ewe ekkei. Ami oua rongorong ngingin ekewe
kapas, nge ousap kiina lapalapan. Mi chdk wor
eu mongiingli. * 13 Iwe, Kot a asile ngenikemi an
pwon, ekewe engol allik, a allik ngenikemi pwe
oupwe aleasochisiir. A pwal makeer won ruepek
faumichopop. * 14Lon ewe fansoun ewe Samol mi
Lapalap a alliik ngeniei, pwe tpwe aiti ngenikemi
ekewe alliik me pwiing, pwe oupwe aleasochisiir
me lon ewe fani dmi oupwe pwerelong lon pwe
oupwe fanieni.” »

Kapasen fon usun feiengauen angang ngeni
antimwdl

4.15-40 ) _

15 Iwe, lon ewe rdn ewe Samol mi Lapalap

a kapas ngenikemi seni lon ewe ekkei me won
ewe chuk Horep, ousap kina lapalapan. Iei
mine oupwe fokun afélikemi, 16 pwe ousap tipis

ren dmi fori eu uluulun animwadl fan itemi lon
lapalapen sokopaten uluul, usun uluulun eman

mwdén ika fefin, # 17 uluulun sokun man mi nom
won fantifan, uluulun sokun machang mi dkkas fan
lang, 18 uluulun sokun man mi t6 won pwiil, pwal
uluulun sokun ikenen leset meinisin. * 19 Qupwe
timwlnukemi, pwe lupwen oupwe netd lang o
kiina akkar me maram me fii kana pwal masouen
fén ldng meinisin ousap tupula o fel ngeniir ika

¥ 4:12: Eks19.16-19;Ipr12.18-19 < 4:13: Eks 31.18; 34.28; Tut
9.10 * 4:14: Eks21.1 ¥ 4:16: Eks20.4; Lif26.1; Tut5.8;27.15
% 4:18: Rom 1.23

pwal angang ngeniir. Pun ewe Samol mi Lapalap
ami we Kot a mwiutdtd ngeni chon ekewe mwu
won faniifan ekei mettoch pwe repwe fel ngeniir.
20 Nge ewe Samol mi Lapalap a angeekemi o
emwenikemiiwu seni Isip mi wewe ngeni eu le-
nien ketel macha, pwe epwe nolinikemi, usun a fis
ikenai. = 21Iwe, ewe Samol mi Lapalap a pwal
song ngeniei pokitemi o pwon fan akapel pwe
usap tongeni feila pekilan ewe chanpupu Jortan
o tolong lon ewe fanii mi miirina ewe Samol mi
Lapalap @mi we Kot epwe ngenikemi pwe oupwe
fantieni. * 22 Pun ngang Upwe méla lon ei fant, nge
usap feila pekilan ewe chanpupu Jortan. Nge ami
oupwe feila pekila pwe oupwe fantieni ewe fani
mi mirina. 23 Qupwe pusin afdlikemi pwe ousap
manlikala ewe pwon ewe Samol mi Lapalap dmi
we Kot a fori ngenikemi. Ousap fori eu uluulun
anumwal lon lapalapen mettoch meinisinia pinei
senikemi. 24 Pun ewe Samol mi Lapalap dmi we
Kot a usun chok eu ekkei mi ki, pwal eman Kot mi
lukomong. »

25 Twe, lupwen epwe wor néiimi kana me ndéiin
nolmi, nge oua nomotam lon ewe fant, a tongeni
fis pwe oupwe tipis ren dmi fori uluulun anumwal
lon lapalapen sokopaten mettoch. Iwe, ren ami
fori mine a ngau me fadn mesen ewe Samol mi
Lapalap, oupwe asonga. 26 Ikenai tipwe kori ldng
me fanifan pwe repwe atipisikemi, pwe are ousap
aleasochisiei, oupwe muiittir rosola meinisin seni
lon ewe fanu dmi oupwe fanteni miirin &mi feila

% 4:20: Eks 19.5; Tut 7.6; 14.2; 26.18; Tit 2.14; 1.Pet 2.9 ¥ 4:21:
Num 20.12 % 4:24: Ipr12.29

pekilan ewe chanpupu Jortan. Ousap manauatam
won, nge oupwe fokun mala. 27 Iwe, ewe Samol
mi Lapalap epwe atoropasafelhkeml lein chon
ekewe mwi, nge ekoch echdk me leimi repwe
manau lon ekewe fani ia ewe Samol mi Lapalap
epwe aslikemiila ie. 28 [kenan oupwe angang ngeni
sokopaten kot mi for seni mwiich me fauresap ton-
geni kiina ika rongorong ika mongo ika tini, pun ir
forien polin aramas. * 29 Nge ika oupwe kiitta ewe
Samol mi Lapalap @mi we Kot me ikenan, oupwe
kiina are oupwe Kkiitta ren unusen lelukemi me
unusen nginimi. * 30 Iwe, lupwen oua nom lon
riafoi, nge ekei mettoch meinisin repwe torikemi
lon kan rdn mwach, mirin oupwe liwiniti ewe
Samol mi Lapalap &mi we Kot o aleasochis ngeni.
31 Pun ewe Samol mi Lapalap d&mi we Kot eman
Kot mi edni imoUmoch, esap likitikemi ika nikemi,
esap pwal manlikala an pwon fan akapel ngeni
ami kewe lewo.

32Twe, oupwe ais tichik usun ekewe fansoun ra
la mwen &mi uputiu, seni ewe rian Kot a fori aramas
won fantfan. Oupwe pwal ais tichik seni epek
lang tori epek, ika eu sokun mettoch mi manaman
a fen fis, ika aramas ra fen rongorong usun ei
sokun lapalap. 33 Ifa usun, mi wor aramas ra
rongorong mwelien eman kot senilon ekkei usun
dmi oua rongorong, nge ra chiien manau? 34 Are
ifa usun, mi wor eman kot a fen sotuni le feito o
angeawu eu mwichen aramas seni eu mwiu fan
pusin itan ren asisil me manaman, ren maun, ren
poin mi manaman o akoupou, pwal ren watten

% 4:28: Tut28.36 % 4:29: Jer 29.13

fofor mi eniwokus, usun ewe Samol mi Lapalap
dmi we Kot a fori fan itemi lon Isip me fdn mesemi?
35 Ekei mettoch ra fis ngenikemi, pwe oupwe silei
pwe ewe Samol mi Lapalap i wesewesen Kot, esap
pwal wor eman liikiin. # 36 A aronga ngenikemi
mwelian seni lang pwe epwe emiritikemi. Nge
won faniifan a akiina ngenikemi an ekkei mi la-
palap, oua pwal rongorong an kapasowu me lon
ewe ekkei. 37 Iwe, pokiten a echeni dmi kewe
lewo o afili mwirimwirir, a emwenikemiiwu seni
Isip ren an nonom ngenikemi, pwal ren an man-
aman mi lapalap. 38 A asiiela me mwemi ekewe
mwu mi watte o pochokul senikemi, pwe epwe
emwenikemiilong lon faniier o ngenikemi pwe
oupwe faniieni, usun a fis ikenai. 39Iei mine ikenai
oupwe chechemeni o iseis lon lelukemi pwe ewe
Samol mi Lapalap i wesewesen Kot lon lang pwal
won faniifan, esap pwal wor eman likiin. 40 Iwe,
oupwe aleasochisi an kewe pwiiling me an kewe
alltik Gia ngenikemi ikenai, pwe oupwe feioch dmi
me mwirimwirimi, oupwe pwal manauatam lon
ewe fanu ewe Samol mi Lapalap d&mi we Kot epwe
ngenikemi pwe fantiemi tori feilfeilachok.”

. Ekewe telinimwen op Otiuen ewe chanpupu Jor-
an
4.41-43

41 Miirin, Moses a aimwtela Ullingat telinimw
Otiuen ewe chanpupu Jortan, 42 pwe ewe mi niela
eman aramas epwe tongeni si ngeniir. Eman mi
niela chon arun fan chechengau, nge esap oput
1 me mwan epwe tongeni si ngeni eu me lein

% 4:35: Mark 12.32

ekei telinimw o amanaua manauan. 43 Ikkei iten
ekewe telinimw: Peser mi nom lon ewe faniiapo

mi sosondch fan iten chon ewe ainangen Rupen,

Ramot mi nom lon ewe fani Kiliat fin iten chon
ewe ainangen Kat, me Kolan mi nom lon Pasan fan

iten chon ewe ainangen Manasa.

Kapas akom mwen aliwinsefilin ekewe alliik
4.44-49 _
44 Twe, ikkei ekewe alliik Moses a ngeni ekewe

aramasen Israel. 45 Ikkei ekewe pwiiling me alliik
Moses a asile ngeni ekewe aramasen Israel, lup-
wen ra towu seni Isip, 46 0 nonom lon ewe lemol
Otiuen ewe chanpupu Jortan sasape ngeni Pet-
peor lon fanten Sihon ewe kingen chon Amor
mi nemenem lon Hespon. Iwe, Moses me ekewe
aramasen Israel ra akufu Sihon, lupwen ra towu
seni Isip. 47 Ra fantieni faniian, pwal faniien Ok
ewe kingen Pasan. Ir ekewe ruoman Kkingen
chon Amor mi nonom 6tiuen ewe chanpupu Jor-
tan. 48 Iwe, faniier a popueté seni Aroer mi nom
untkiin lemolun ewe chanpupu Arnon o tori ewe
chuk Sirion, a pwal iteni Hermon. 49 A pwal
pachelong unusen ewe fanii Arapa mi nom Otiuen
ewe chanpupu Jortan tori ewe Setin Mala fatiuen
ewe chuk Piska.
)

Ekewe engol alliik

5.1-22
(Eks 20.1-17)

1Iwe, Moses a korifengeni chon Israel meinisin
0 Ureniir, “Ami chon Israel, oupwe atiselinga ekewe

% 4:43: Jos 20.8-9

allik me pwiiling Uipwe aronga ngenikemi ikenai.
Oupwe kaio ekewe allik o timwiiniidchiir, pwe
oupwe apwoOnuretd. 2 Ewe Samol mi Lapalap ach
we Kot a fori eu pwon ngenikich me fsonun ewe
chuk Horep. 3 Ewe Samol mi Lapalap esap fori ei
pwon ngeni semelapach kewe, nge a fori ngeni-

kich meinisin mi chiien manau o nom ikei ikenai.
4 Twe, ewe Samol mi Lapalap a fos newenewen

ngenikemi me won ewe chuk seni lukalapen ewe

ekkei. 5> Lon ena fansoun ua U lefilen ewe Samol
mi Lapalap me &mi, pwe Upwe asile ngenikemi

alon ewe Samol mi Lapalap. Pun dmi oua niuokus
pokiten ewe ekkei, iei mine ousap feitd won ewe
chuk. Iwe, Kot a apasa:

6 Ngang ewe Samol mi Lapalap om Kot, Ua
emwenukowu seni ewe fanu Isip, ewe leni ia ra

ndunuk amanau ie. 3
7Kosap eédni eman kot liiki.

8 Kosap fori uluulun antimwél fan itom kosap
pwal alapalapa och mettochun pekitd lon lang
are och mettochun pekitiu won fantifan are och
mettochun lon 1616n failol. 9 Kosap chapetiu
ngeniir are fel ngeniir, pun ngang ewe Samol
mi Lapalap om Kot, eman Kot mi lukomong. Ua
liwini &n samasam fof0ringau won ndur kana tori
alliingatin are aruantiin tettelin chokana mi op-
utaei. © 10 Nge 1ia kirikir6ch ngeni ngerdiin
mwirimwirin chokana mi echeniei o aleasochisi

aiallikkana.» _
11 Kosap folinimwdli itei ngang ewe Samol mi La-

palap om Kot. Pun ngang ewe Samol mi Lapalap

% 5:9: Lif 26.1; Tut 4.15-18; 27.15 % 5:10: Eks 34.6-7; Num
14.18; Tut 7.9-10

Upwe ngeni eman me eman chappen tipisin an
founimwali itei. =

12 Kopwe tlimwiinii ewe rinin sapat pwe kopwe
pinini, usun ngang ewe Samol mi Lapalap om
Kot tia allik ngonuk. # 13 Wonu rdn kopwe
akangang o fori om angang meinisin. 14 Nge ewe
afisuen ran ewe ranin sapat fan iten ngang ewe
Samol mi Lapalap om Kot. Kosap fori och an-
gang lon, sap en are noum mwaén are noum fefin,
sap noum chon angang mwén are chon angang
fefin, sap pwal noum &temwénin kow are noum
aas are noum sokopaten man are ewe chon ekis
minom ledpdrum. Iwe, noum chon angang mwén
me chon angang fefin repwe asos6 usun chok en.
@ 15 Kopwe chechemeni pwe en ka pwal eman
chon angang lon ewe fanu Isip, nge ngang ewe
Samol mi Lapalap Gla emwenukowu ren pei mi
manaman o akoupou. Iei mine ngang ewe Samol
mi Lapalap ta allik ngonuk pwe kopwe timwiini
ewe ranin sapat.

16 Kopwe asamolu semom me inom, usun ngang
ewe Samol mi Lapalap om Kot ta allik ngonuk,
pwe rdnin manauom repwe chomongola, kopwe
pwal feioch me lon ewe fanii ngang ewe Samol mi
Lapalap om Kot tipwe ngonuk. =

17Kosap niela aramas.

18 Kosap lisowu. =

% 5:11: Lif19.12 ¥ 5:12: Eks16.23-30 % 5:14: Eks 23.12;
31.15; 34.21; 35.2; Lif 23.3 % 5:16: Tut 27.16; Mat 15.4; 19.10;
Mark 7.10; 10.19; Luk 18.20; Ef 6.2; Ef6.3 ¥ 5:17: Ken 9.6; Lif
24.17; Mat 5.21; 19.18; Mark 10.19; Luk 18.20; Rom 13.9; Jas 2.11
% 5:18: Lif 20.10; Mat 5.27; 19.18; Mark 10.19; Luk 18.20; Rom
13.9;Jas 2.11



TUTERONOMI 5:19 XXV TUTERONOMI 5:26

19 Kosap sola. =

20 Kosap eéni kapas chofana usun chon arum. #

21 Kosap mochenia ngeni pwiiliien chon arum,
kosap pwal mocheniaiti imwen chon arum are
fanuan, are noin chon angang mwéan me chon
angang fefin, are nolin kow me néiin aas are mein-

isin mine chon arum a eéni. * _
22 Tkkei ekewe alliik ewe Samol mi Lapalap a

asile ngenikemi, lupwen oua mwichfengen me
fasonun ewe chuk. Iwe, a kapas ngenikemi fan
mwelian mi letidmong seni lukalapen ewe ekkeli,
ewe kuchu me ewe rochokich. Nge esap chiien
apachatd och. Mirin a makeretd won ruepek fau
mi chOpOp o ngeniei.”

An chon Israel niuokus
5.23-33
(Eks 20.18-21)

23 “Iwe, lupwen oua rongorong ewe monglingi
seni lukalapen ewe rochopwak lon ewe fansoun
ewe chuk a kar, ekewe mwanirelan dmi kewe
ainang me noumi kewe souakom meinisin ra feito
rei o apasa, 24 ‘Ewe Samol mi Lapalap ach Kot
a pwari ngenikich an ling me an tekia, sa pwal
rongorong mwelian seni lukalapen ewe ekkei.
Ikenaikich sa kiina pwe aramasra tongeni manau,
inamwo ika Kot a fos ngeniir. 25 Nge pwota kich
sipwe malaiei? Pun ei ekkei mi watte epwe arosa-
kichela. Are kich sipwe rongsefdl mwelien ewe
Samol mi Lapalap ach we Kot, sipwe fokun mala.
26 Pun ifa usun, mi wor eman aramas me lein

% 5:19:  Lif 19.11; Mat 19.18; Mark 10.19; Luk 18.20; Rom 13.9
% 5:20: Eks23.1;Mat19.18; Mark 10.19; Luk 18.20 ¥ 5:21: Rom
7.7,13.9

aramas meinisin a rongorong mwelien ewe Kot
mi manau, a fosewu seni lukalapen ekkei usun
kich sa rongorong, nge a chiien manau? 27 En
kopwe kan ngeni ewe Samol mi Lapalap ach we
Kot 0 auiselinga meinisin mine epwe apasa. Mirin,
kopwe asile ngenikem meinisin mine ewe Samol
mi Lapalap ach Kot epwe kapas ngonuk. Nge dm
aipwe auselinga o aleasochisi.” »

28 Twe, lupwen ewe Samol mi Lapalap a ron-
gorong ami kapas ngeniei, a Ureniei, Ua rongorong
an ekewe aramas kapas ra urenuk. A wesewe-
sen pwlng meinisin mine ra apasa. 29 Amwo
leluker epwe iei chok usun iteiten fansoun, pwe
repwe meninitiei o aleasochisi aikewe allitk mein-
isin, pwe repwe feioch me mwirimwirir tori feil-
feilachok. 30 Iwe, kopwe feila o tireniir pwe repwe
liwinsefdliti imwer imw mangaku. 3! Nge en
Moses kopwe utd rei ikei. Iwe, tipwe aiti ngonuk
ekewe alliik me pwiiling meinisin, nge en kopwe
aiti ngeni ekewe aramas, pwe repwe apwOnuretd
me lon ewe fanii tipwe ngeniir pwe fantier.” 32 Iei
mine dmi chon Israel oupwe timwiniochu le
apwonletd usun mine ewe Samol mi Lapalap
ami we Kot a allik ngenikemi. Ousap aleasolap
ngeni ekewe alliik. 33 Nge oupwe aleasochisi dn
ewe Samol mi Lapalap dmi we Kot kewe alliik a
ngenikemi, pwe oupwe manau o feioch, oupwe
pwal manauatam lon ewe fani oupwe fanteni.”

6

% 5:27: Ipr12.18-19



TUTERONOMI 6:1 XXVii TUTERONOMI 6:9

Ewe alliik mi lap
6.1-9
1«Iwe, ikkei ekewe alliik me pwiiling ewe Samol
mi Lapalap ami we Kot a alliik ngeniei, pwe Upwe
aiti ngenikemi pwe oupwe apwoOnUeretd me lon
ewe fanu oupwe sailong lon pwe oupwe fanteni.
2 Jei mine d&mi me mwirimwirimi kana oupwe
meniniti ewe Samol mi Lapalap dmi we Kot lon

ranin manauemi meinisin ren dmi aleasochisi an
kewe pwiiiing me allik meinisin tGia ngenikemi,

pwe ranin manauemi repwe chomongola. 3 Iei
mine dmi chon Israel oupwe atseling ngeni
ekewe alliik 0 timwlnuochi le apwoOnuretd, pwe
oupwe feitch o fokun chomongola, oupwe pwal
nonomola lon ewe fani mi pwiliioch o fanteras,
usun ewe Samol mi Lapalap dn dmi kewe lewo we
Kot a pwon ngenikemi.

4 Kopwe atseling Israel: Ewe Samol mi Lapalap
ach Kot i ch6k ewe Samol mi Lapalap. # > Kopwe
echeni ewe Samol mi Lapalap om Kot ren unusen
lelukom, ren unusen ngiinum, pwal ren unusen
tufichum. ¢ 6 Ekei kapas Ua alliik ngonuk ikenai
repwe nom lon lelukom. 7Iwe, kopwe achocho
le aiti ngeni noum kewe ekei kapas, kopwe pwal
fos usur lupwen kopwe mot lon imwom pwal
lupwen kopwe fetal won al, lupwen kopwe konola
pwal lupwen kopwe pwiétd. 8 Kopwe fotiretd won
poum pwe eu pisekin achem, kopwe pwal fotiretad
won chamwom. 9 Iwe, kopwe makeretd won
penkasamen imwom pwal won asamalapen om
telinimw.”

% 6:4: Mark 12.29 ¥ 6:5: Mat 22.37; Mark 12.30; Luk 10.27

Kapasen fon usun aleasochisi Kot
6.10-25

10 “Jwe, ewe Samol mi Lapalap &mi we Kot
epwe emwenikemiila lon ewe fani a fen pwon
fan akapel ngeni dmi kewe lewo Apraham, Isaak
me Jakop pwe epwe ngenikemi, eu fani mi
wor telinimw watte o mirina, nge sap aiemi,
@ 11 epwe pwal wor imw mi ur ren chomong
mettoch mi mirina, nge sap dmi oua amasoueer,
epwe pwal wor chontittu, nge sap tuemi, pwal
tanipin wain me irién olif, nge sap fotukiemi. Iwe,
lupwen oupwe mongod o mot, 12 oupwe afélikemi
pwe ousap manlikala ewe Samol mi Lapalap mi
emwenikemiiwu seni ewe fanu Isip, ewe ia ra
noiinikemi amanau ie. 13 Oupwe meniniti ewe
Samol mi Lapalap d&mi we Kot. Oupwe fel ngeni i
chok o eéni itan le pwon fan akapel. = 14 Qusap fel
ngeni pwal ekoch kot, ekewe kot &n ekewe aramas
mi nom arumi. 15 Are oupwe fori iei usun, ewe
Samol mi Lapalap dmi we Kot mi nom lefilemi
epwe song ngenikemi o arosakemiila seni won
fantfan, pun ewe Samol mi Lapalap eman Kot mi
lukomong.

16 Twe, ousap sotuni ewe Samol mi Lapalap
ami we Kot, usun oua fen sotuni me lon Masa.
@ 17 Qupwe fokun aleasochisi ekewe alliik me
pwiling &n ewe Samol mi Lapalap dmi we Kot,
usun mine a alliik ngenikemi. 18 Qupwe fori mine
a pwing o0 murina me fan mesen ewe Samol mi
Lapalap pwe oupwe feigch. Oupwe pwal tolong

% 6:10: Ken12.7;Ken26.3; Ken28.13 ¥ 6:13: Mat4.10; Luk 4.8
< 6:16: Mat4.7; Luk 4.12; Eks 17.1-7

o fantieni ewe fanii mi miirina ewe Samol mi La-
palap a fen pwon fan akapel pwe epwe ngeni dmi

kewe lewo. 19 Oupwe pwal tongeni astiela chon
oputemi, usun ewe Samol mi Lapalap a pwon
ngenikemi.

20 Iwe, are noumi repwe aisinikemi lon kan
fansoun mwach, ‘Met wewen ekewe allik me
pwitng ewe Samol mi Lapalap ach we Kot a allik
ngenikemi?’ 21 Miirin oupwe lreniir, ‘Am aia néiin
Farao amanau me lon Isip, nge ewe Samol mi
Lapalap a emwenikeemiwu seni Isip ren poin mi
manaman. 22 Iwe, ewe Samol mi Lapalap a fori
asisil me manaman mi lapalap o afeiengau ngeni
chon Isip me Farao, pwal ngeni chon leimwan

meinisin me fadn mesem. 23 A emwenikeemiwu me
ikenan, pwe epwe emwenikeemilong o ngenikem

ewe fanu a fen pwon fan akapel pwe epwe ngeni
ach kewe lewo. 24 Miirin, ewe Samol mi Lapalap
a allik ngenikem pwe aipwe aleasochsi ekei alliik
meinisin 0 meniniti ewe Samol mi Lapalap ach
we Kot, pwe aipwe feidch iteiten fansoun, nge
i epwe amwoOchii manauem, usun a fis ikenai.
25 Are aipwe timwiiniidchii le aleasochisi ekei

allik meinisin me fan mesen ewe Samol mi La-
palap ach we Kotusun a alliik ngenikem, &m aipwe

pwing ren.’ ”

7

Eu mwichen aramas mi pin fin iten Kot
7.1-11
(Eks 34.11-16)

1 “Iwe, ewe Samol mi Lapalap dmi we Kot
epwe emwenikemiilong lon ewe faniu oukérédn

tolong lon pwe oupwe fanteni, epwe pwal astiela
chomong mwi me mwemi: ekewe chon Hit, chon
Kirkas, chon Amor, chon Kanaan, chon Peris,
chon Hiw me chon Jepus, ir ekewe fisu mwi mi
watte o pochokiil senikemi. * 2 Iwe, lupwen ewe
Samol mi Lapalap dmi we Kot epwe atolongeer
lepoumi, nge dmi oua akufuur, oupwe fokun
aroserela meinisin. Ousap fOri eu pwon ngeniir,
ousap pwal Uim6imOch ngeniir. 3 Iwe, ousap
pwipwlli ngeniir, ousap pwal apwlpwilia
noumi fopwil ngeni notir mwan, ika néliimi mwén
ngeni nour fopwil. 4 Pun repwe atoka notimi seni
ewe Samol mi Lapalap pwe repwe fel ngeni pwal
ekoch kot. Miirin, ewe Samol mi Lapalap epwe
song ngenikemi o mittir arosakemiila. > Nge iei
usun mine oupwe fori ngeniir: Oupwe amokétiu
ar kewe rongen asor o atatakisi ar kewe ir mi
pin, oupwe pwal poOkuetiu ar kewe uluulun ewe

anufefin Asera o kenala ar kewe uluulun antimwal
ml fal. $ X3 . . . X3 .
6 Pun 4mi eu mwichen aramas mi pin fén iten

ewe Samol mi Lapalap dmi we Kot. A afilikemi

seni lein ekewe aramas meinisin mi nom won
fanifan, pwe epwe ndlnikemi. = 7 Ewe Samol

mi Lapalap esap tongeekemi o afilikemi pokiten
oua chomong seni ekewe ekoch mwichen aramas,
pun oua chokisikis seni ekewe mwichen aramas
meinisin. 8 Nge ei a fis pokiten ewe Samol mi La-
palap a tongeekemi o amwochii an pwon a pwon
fan akapel ngeni dmi kewe lewo. Iei mine ewe
Samol mi Lapalap a emwenikemiiwu ren podun

% 7:1: F6f13.19 = 7:5: Tut12.3 ¥ 7:6: Eks19.5; Tut 4.20;
14.2; 26.18; Tit 2.14; 1.Pet 2.9

mi manaman o angasakemi seni ewe leni ia ra
nounikemi amanau ie, seni fan nemenien Farao
ewe kingen Isip. 9 Iei mine oupwe silei pwe ewe
Samol mi Lapalap dmi we Kot a wesewesen Kot,
eman Kot mi allukulik, a timwiini an pwon o
pwarata an tong ngeni ngerdun tadppin aramas mi
echenio aleasochisi an alliik kana. 19Nge chokewe
mi oputa i epwe nirela. Pun esap mang le awena
ngeni dtewe a oputa i liwinin an fofor. = 11 Jei
mine oupwe timwilnlOchi le apwontiietd ekewe
allik me pwiiiing tia ngenikemi ikenai.”

Feiochiin aleasochis
7.12-26
(Tut 28.1-14)

12 “Iwe, are oupwe alselinga ekei alltk, are
oupwe timwlnudchii le apwonlretd, murin
ewe Samol mi Lapalap ami we Kot epwe
pwal apwoOniietd an we pwon o pwaéri an tong
ngenikemi, usun a fen pwon fan akapel ngeni ami
kewe lewo. 13 Iwe, Kot epwe tongekemi, epwe
afeiochiikemi o achomongakemi pwe epwe wor
chomong mwirimwirimi. Epwe pwal afeiochi
udn fotdmi ird, fotdmi wiich, fotdmi irdn wain me
ird olif. Epwe pwal achomongala néimi pwiin
kow me apanen nolimi pwiin sip me lon ewe fanu
Kot a fen pwon fan akapel ngeni dmi kewe lewo
pwe epwe ngenikemi. 14 Qupwe feioch mwen
aramas meinisin won fantiifan. Esap wor eman
mwan me leimi epwe ingau chan, esap pwal wor
eman fefin epwe rit, esap pwal wor néimi man
me lein n6limi pwiin kow epwe fokun. 15 Iwe, ewe

% 7:10: Eks 20.5-6; 34.6-7; Num 14.18; Tut 5.9-10



TUTERONOMI 7:16 Xxxii TUTERONOMI 7:23

Samol mi Lapalap epwe epeti senikemi samau
meinisin. Ekewe samaungau oua sileer me lon
Isip resap ariafotikemi. Nge Kot epwe anomuur
won chokewe meinisin mi oputakemi. 16 Iwe,
oupwe arosala ekewe aramas meinisin ewe
Samol mi Lapalap dmi we Kot epwe atolongeer
fdn nemeniemi. Ousap tongeer, ousap pwal fel
ngeni ar kewe Kkot, pun ei epwe eu lenien likatup
ngenikemi. *

17 Twe, are oupwe ekieki lon lelukemi: Ekei
mwu ra watte senikem. Ifa usun, &m aipwe ton-
geni asiirela seni fantier? 18 Qusap niuokusitiir,
nge oupwe chok chechemeni mine ewe Samol
mi Lapalap d&mi we Kot a fori ngeni Farao pwal
ngeni chon Isip meinisin. 19 Oupwe chechemeni
ekewe feiengau mi watte oua kiina ren mesemi,
ekewe asisil me manaman, pwal &n ewe Samol
mi Lapalap emwenikemiiwu ren p6iin mi man-
aman o akoupou. Ewe Samol mi Lapalap ami
we Kot epwe fori ngeni ekewe aramas meinisin
oua niuokusitiir usun mine a fen fori ngeni chon
Isip. 20 Iwe, ewe Samol mi Lapalap epwe pwal
tinato feiengau lefiler; tori chokewe mi chien
manau o op me mwemi repwe rosola. 21 Qusap
fokun niuokusitiir, pun ewe Samol mi Lapalap
dmi we Kot a nom remi, i eman Kot mi lapalap
o eniwokus. 22 Iwe, ewe Samol mi Lapalap dmi
we Kot epwe asiiela chon ekewe mwi me mwemi
ekis me ekis. Ousap tongeni aroserela fan eu
chok, pwe ekewe manmwacho resap chomongola
o afeiengauakemi. 23 Ewe Samol mi Lapalap dmi

% 7:16: Tut11.13-17

we Kot epwe atolonga chon oputemi fan neme-
niemi, epwe pwal efisata fitikoko watte lefiler tori
rarosola. 24 Epwe pwal atolonga ar kewe king fin
nemeniemi, nge dmi oupwe nirela pwe esap wor
eman epwe chiien chechemeniir. Esap wor eman
aramas epwe tongeni U ngenikemi tori oupwe
aroserela meinisin. 25 Oupwe kenala ar kewe
uluulun kot mi fal. Ousap mochenia ngeni ewe
silifer me kolt mi nom wor, ousap pwal angei och
fan itemi, pwe ousap tup ren. Pun ekei mettoch ra
anioput me ren ewe Samol mi Lapalap dmi we Kot.
26 Qusap uwalong lon imwemi uluulun antimwal
mi anioput, pwe ousap aniimamau rer. Nge oupwe
oput o cheang ngeni, pun ei sokun mettoch a
anumamau me ren ewe Samol mi Lapalap.”

8

Ewe fanti mi mtirina chon Israel repwe fantieni

8.1-10

1 “Iwe, oupwe tumwlnlUdchli le apwonuetd
ekewe alliik meinisin Ua allik ngenikemi ikenai,
pwe oupwe manau o chomongola, oupwe pwal
tolong o fanteni ewe fanii ewe Samol mi Lapalap
a fen pwon fan akapel pwe epwe ngeni dmi kewe
lewo. 2 Oupwe chechemeni usun dn ewe Samol
mi Lapalap dmi we Kot emwenikemiila lon ewe
fanuapo lon ekewe faik ier ra la. A awarato weires
womi pwe epwe atekisonakemi o sotunikemi,
pwe epwe silei met mi nom lon lelukemi, ika
oupwe aleasochisi an kewe alliik ika ousap. 3 Iwe,
a atekisonakemi o esen ngenikemi pwe oupwe
echik. Mirin a amongd ngenikemi mana, och
mongod ousap kikliina, pwal semelapemi kewe

resap kiikiina me mwan. Ei a fori, pwe epwe aiti
ngenikemi pwe aramas resap manau ren mongo
chok, pwe ra manau ren ekewe kapas meinisin mi
towu seni awen ewe Samol mi Lapalap. # 4Iwe,
ufemi oua ufouf resap kamwala, nge pechemi
resap pwo lon ekewe faik ier ra la. 5 Iei mine
oupwe mefi lon lelukemi pwe ewe Samol mi
Lapalap dmi we Kot a emiritikemi, usun eman
mwdin a emiriti nétin. ¢ Iwe, oupwe fori usun
mine ewe Samol mi Lapalap dmi we Kot a allik
ngenikemi, oupwe awena manauemi ngeni an

kewe allik o meniniti. 7 Pun ewe Samol mi
Lapalap ami we Kot epwe emwenikemilong lon

eu fani mi mirina, eu fantien 6uw0 me pudch me
miich mi michitd me lon ekewe lemol pwal won
ekewe chuk. 8 Ewe fanii eu faniien wiich me parli,
irdn wain me fiik me apel, eu fantiien ird olif me
choniin chunen. °Iwe, lon ewe fani esap atittin
enemimongo, ousap pwal osun och mettoch. Oua
tongeni angei macha seni foiin ei fanu, oua pwal
tongeni tuuw kapa seni fan ekewe chuk. 10 [we,
oupwe mongd o motila, oupwe pwal mwareiti
ewe Samol mi Lapalap d&mi we Kot fan iten ewe
fani mi miurina a ngenikemi.”

Kapasen fon usun manliikala Kot
8.11-20
11 “Iwe, oupwe afélikemi pwe ousap manliikala
ewe Samol mi Lapalap dmi we Kot ren ami aleaso-
lap ngeni an kewe allik me pwiling iia ngenikemi
ikenai. 12Iwe, lupwen oua mongo o moétila, lup-
wen oua pwal alietd imw mi miirina 0 imweimw

% 8:3: Mat4.4; Luk4.4

lor, 13lupwen néiimi pwiin kow me sip ra chomon-
gola, pwal nouimi kolt me silifer me meinisin mine
a wor remi a chomongola, 14 ousap lamalamtekia
lon lelukemi o manliikala ewe Samol mi Lapalap

dmi we Kot mi emwenikemiiwu seni ewe fani
151p, ewe leni ia ra nolinikemi amanau ie. 15 Pun

i a emwenikemiilong lon ewe fanuap6 mi watte
0 eniwokus, ia a wor ie serepenit mi poison me
choukod. Lon ewe fani mi pwasapwas pwilin,
pun esap wor kolukun, a atiniikemi koluk seni
lon ewe achau mi fokun pochokil. 16 Iwe, a
pwal amongOkemi mana lon ewe fanuapd, eu
mongo dmi kewe lewo resap kiikiina me mwan. A
awarato weires womi pwe epwe atekisonakemi
o sotunikemi, pun epwe afeitchiikemi lesopolan.
% 17 Tei mine oupwe afélikemi pwe ousap ekieki
lon lelukemi: Am pochokiil me d4m tufich ra atoto
dm pisekisek. 18 Nge oupwe chechemeni ewe
Samol mi Lapalap dmi we Kot, pun i a ngenikemi
pOchokil pwe oupwe pisekisek. Iwe, a apwoOnuetd
an pwon a eéni fan akapel ngeni dmi kewe lewo,
usun a fis ikenai. 19 Nge are oua manliikala ewe
Samol mi Lapalap dmi we Kot o kul ngeni pwal
ekoch kot pwe oupwe angang o fel ngeniir, Ua
fokun fonOkemi ikenai pwe oupwe wesewesen
rosola. 20 Are ousap mochen aleasochisi alon ewe
Samol mi Lapalap dmi we Kot, oupwe wesewesen

rosola usun chok chon ekewe mwii ewe Samol mi
Lapalap epwe arosala me mwemi.”

9

% 8:16: 0s13.5-6

Kot epwe arosala chon ekewe mwii lon Kanaan
9.1-6

1 “Oupwe atseling dmi chon Israel: Iei oupwe

feila pekilan ewe chanpupu Jortan pwe oupwe

fanteni fantien chon ekewe mwu mi watte o
pochokiil senikemi, chor ra imweimw lon telin-

imw mi watte o tit tori lang. 2 Ir eu mwichen ara-
mas mwirimwirin Anak, ra watte 0 mwéanemong,
oua sileer, oua pwal rong usun pworauser pwe
esap wor eman a tongeni U ngeniir. 3 Iei mine
oupwe silei ikenai pwe ewe Samol mi Lapalap ami

we Kot a akomwola mwemi usun chok eu ekkeimi
ku. Iwe, epwe akufuur o nirela me mwemi, nge

ami oupwe asurela o mittir aroserela, usun ewe
Samol mi Lapalap a pwon ngenikemi.

4 Iwe, mirin &n ewe Samol mi Lapalap astirela
me mwemi, ousap ekieki lon lelukemi pwe a
afanta ngenikemi ei fani pokiten &mi pwing.
Apwi, ewe Samol mi Lapalap a astiela chon ekewe
mwi me mwemi pokiten ar f6féringau. > Ousap
tolong o fanleni fanter pokiten d&mi pwiing me
wenecharen lelukemi, nge pokiten &n chon ekewe
mwu foforingau ewe Samol mi Lapalap ami we
Kot a asiirela me mwemi, pwe epwe apwonuetd
ewe pwon a edni fan akapel ngeni &mi kewe lewo
Apraham, Isaak me Jakop. ¢Iei mine oupwe silei
pwe ewe Samol mi Lapalap esap ngenikemi ewe
fani mi murina pwe oupwe fantiieni pokiten ami
pwing, pun dmi eu mwichen aramas mi tipeforea.”

Chon Israel ra ii ngeni Kot me fiisonun ewe chuk
Horep
9.7-29

7 “Iwe, oupwe chechemeni, nge ousap
manlikala usun oua asonga ewe Samol mi
Lapalap me lon ewe faniiap0. Seni ewe rénin
oua towu seni Isip tori oua tolong lon ei fanu
oua U ngeni ewe Samol mi Lapalap. & Pwal me
fasonun ewe chuk Horep oua asonga ewe Samol
mi Lapalap, pwe i a fokun song ngenikemi o
ekiekin nikemiila. 9 Lupwen ia feitd won ewe
chuk pwe Gipwe angei ekewe riiepek fau mi chopop,
ia a mak ie kapasen ewe pwon ewe Samol mi
Lapalap a edni ngenikemi, ia nonom won ewe
chuk lon iikiikiin faik rén me faik pwin. Usap
mongo, tsap pwal Uin. ¢ 10 Miirin, ewe Samol mi
Lapalap a ngeniei ekewe riiepek fau mi chopop,
a makei wor ngeni 0ltiin ekewe fos meinisin a
urenikemi me won ewe chuk seni lukalapen ewe
ekkei lon ewe rianin oua mwichefengen. 11 Iwe,
amuchiilan ekewe faik rdn me faik pwin, ewe
Samol mi Lapalap a ngeniei ekewe riiepek fau mi
chopop, ia a mak ie kapasen ewe pwon.

12 Miirin, ewe Samol mi Lapalap a Treniei,
‘Kopwe muittiritiu seni ikei, pun noum kewe ara-
mas ka emwenirewu seni Isip ra foforingau. Ra
miittir tokola seni mine Ua allik ngeniir o fori
eu uluulun animwéil fian iter’ 13 Twe, ewe
Samol mi Lapalap a pwal Ureniei, ‘Ua nengeni
ekel aramas o kiina pwe ir eu mwichen aramas
mi tipeforea. 14 Kopwe mwiit ngeniei pwe Upwe
aroserela o toOlala iter seni won fanifan. Mirin
upwe fori senuk eu mwichen aramas mi pochokil
o chomong seniir” 15 Iei mine tia liwinsefélitiu

% 9:9: Fks24.18

me won ewe chuk, nge ewe chuk a kar. Iwe,
ekewe ruepek fau ia a mak ie kapasen ewe pwon
ra nom lepei. 16 Lupwen ia nenengeni, Ua kiina
pwe oua tipis ngeni ewe Samol mi Lapalap dmi we
Kot. Oua fori fan itemi eu uluulun kow, oua pwal
miuttir aleasolap ngeni ekewe allik ewe Samol
mi Lapalap a ngenikemi. 17 Iei mine iia aturdtiu
ekewe ruepek fau mi nom lepei o amokkiur me
fan mesemi. 18 Miirin lia chapetiu fan mesen ewe
Samol mi Lapalap faik ran me faik pwin usun me
mwan. Usap mongo, tisap pwal iin pokiten &mi tipis
meinisin oua fori, pun oua fori mine a ngau fan
mesen ewe Samol mi Lapalap, oua pwal asonga.
19 Pun ta niuokusiti &n ewe Samol mi Lapalap
song ngenikemi me an lingeringeritikemi, pwe a
ekiekin arosakemiila. Nge ewe Samol mi Lapalap
a atiselinga ai tlingor lon pwal ei fansoun. * 20Twe,
ewe Samol mi Lapalap a pwal song ngeni Aaron,
pwe a ekiekin niela. Iei mine tia pwal tiingor fan
dsengesin Aaron lon ewe chok fansoun. 21 Miirin tia
angei ewe uluulun kow oua fori, ewe mettoch oua
tipis ren, o aturalong lon ekkei. Ua pwal amokkii
o atatakisi tori a usun chok pipisuisi. Miurin Ua
aturalong pipisiisiin lon ewe 6lw0 mi pu seni ewe
chuk.

22 Twe, oua pwal asonga ewe Samol mi Lapalap
me lon Tapera, Masa me Kiprot-attawa. * 23 Nge
lupwen ewe Samol mi Lapalap a tinikemiila seni
Kates-parnea, a lirenikemi pwe oupwe feitd o angei
ewe fani a ngenikemi pwe oupwe fantieni, dmi
oua u ngeni ewe allik 4n ewe Samol mi Lapalap

% 9:19: Ipri12.21 % 9:22: Num 11.3; Eks 17.7; Num 11.34

ami we Kot. Ousap luku i, ousap pwal aleasochisi
alon. = 24 Seni ewe rin ua silekemi, oua chok
ngeni ewe Samol mi Lapalap.

25 Jei mine Ua chapetiu fin mesen ewe Samol
mi Lapalap lon ekewe faik rdn me faik pwin, pun
Ua silei pwe a fokun ekiekin arosakemiila. 26 Twe,
Ua tungor ngeni, ‘Ai Kot Samol mi Lapalap, kosap
arosala noum aramas, pun ir noum, ka ange-
seer ren om manaman, ka pwal emwenirewu
seni Isip ren poum mi manaman. 27 Kopwe
chechemeni noum kewe chon angang Apraham,
Isaak me Jakop. Kosap nenengeni dn ekewe
aramas tipeforea ika ar foforingau ika ar tipis.
28 Pun chon Isip repwe apasa: Pokiten ewe Samol
mi Lapalap esap tufichin emwenirelong lon ewe
fani a pwon ngeniir, a pwal oputeer, iei mine a
emwenirewu pwe epwe nirela lon ewe fantap0.
29Nge ir noum aramas ka notiniir, ka emwenirewu
seni Isip ren om manaman mi lapalap, pwal ren
poum mi akotpou.””

10

Ekewe pwal riiepek fau mi chopop

10.1-11

(Eks 34.1-10)

1“Iwe, lon ewe fansoun ewe Samol mi Lapalap

a Ureniei, ‘Kopwe falei riiepek fau mi chop6p usun
chok ekewe me mwan, o feiti rei won ewe chuk.
Kopwe pwal fori eu pworofel seni mwiich. 2 Iwe,
Upwe ruputi wor ekewe kapas mi mak won ekewe

% 9:23: Num 13.17; Tut 1.21; Num 13.31; Tut 1.26; Ipr3.16

me mwan ka amokkiur. Mirin kopwe isenire-
long lon ewe pworofel’ 3 Iei mine Ua fori eu
pworofel seni ewe iréd akasia, iia pwal falei riiepek
fau mi chopOp usun ekewe me mwan. Miirin Ua
feitd won ewe chuk o uweetd ekewe riepek fau
mi chopop lepei. 4 Iwe, ewe Samol mi Lapalap
a ruputi won ekewe riepek fau mi chdpdp usun

maken won ekewe me mwan. A makei ekewe
engol allik a fen urenikemi, lupwen a kapasowu

me won ewe chuk seni lukalapen ewe ekkei lon
ranin d&mi mwichefengen. Miirin, ewe Samol mi
Lapalap a ngeniei ekewe riiepek fau. 5 Iwe, ia kul
o liwinsefilitiu me won ewe chuk. Ua isenalong
ekewe riepek fau mi chépop lon ewe pworofel tia
fori me mwan, usun ewe Samol mi Lapalap a allik
ngeniei. Iwe, seni ewe fansoun ra nom ikenan.”

6 (Iwe, ekewe aramasen Israel ra sai seni Peerot
Penejaakan tori Mosera. Ikenan Aaron a méla o
peias. Nge Eleasar n0iin mwaén a siwili lon wisan
wisen souasor. * 7Iwe, seni ikenan ra sai ngeni
Kutkota, nge seni Kutkota ra sai ngeni Jotpata,

eu fanten 6Uwd. 8 Lon ewe fansoun ewe Samol
mi Lapalap a aimwtiela chon ewe ainangen Lefi

pwe repwe mwaérei &n ewe Samol mi Lapalap we
pworun pwon. Repwe pwal U fan mesen ewe
Samol mi Lapalap pwe repwe angang ngeni o
afeiochlii aramas ngeni itan, usun ra fori tori ike-
nai. * 9Iei mine esap wor inetin me wisen chon
ewe ainangen Lefi fanli me lein ekewe ainangen
Israel. Iwe, ewe Samol mi Lapalap i wiser, usun a
fen pwon ngeniir.)

% 10:6: Num 20.28;33.38 % 10:8: Num 3.5-8

10 “Twe, ia nonom won ewe chuk lon tkikiin
faik rdn me faik pwin, usun ewe aeuin fansoun.
Iwe, ewe Samol mi Lapalap a pwal auiselingaei lon
ei fansoun o tipeeu ngeniei pwe esap arosakemi-
ila. = 11 Mirin, ewe Samol mi Lapalap a Ureniei,
‘Kopwe feila o emwenala ekewe aramas, pwe
repwe tolong o fantieni ewe fani tia fen pwon fan
akapel ngeni ar kewe lewo pwe lipwe ngeniir.’ ”

An Kot mochen ngeni chon Israel
10.12-22

12 “Twe, 4mi chon Israel, met ewe Samol mi
Lapalap dmi we Kot a mochen pwe oupwe fori? A
chokmochen pwe oupwe meninitiio fori meinisin
mine a alluk ngenikemi. Oupwe echeni o angang
ngeni seni unusen lelukemi me unusen ngiintimi.
13 Twe, oupwe aleasochisi &n ewe Samol mi La-
palap alliik me pwiiiing Gia alliik ngenikemi lon ei
ran pwe oupwe feioch. 14 Ewe ldng mi fokun tekia
pwal fantiifan me masouan meinisin &n ewe Samol
mi Lapalap dmi we Kot. 15 Nge ewe Samol mi
Lapalap a pwapwadsini le echeni d&mi kewe lewo
o afilikemi me lein chon ekewe mwi meinisin,
pun dmi mwirimwirir, usun a fis tori ikenai. 16 Iei
mine oupwe limeti lelukemi, nge ousap chuen
tipeforea. 17 Pun ewe Samol mi Lapalap dmi we
Kot, i eman Kot mi tekia seni ekewe kot me ekewe
samol meinisin, eman Kot mi tekia o manaman
pwal eniwokus, esap lifilifil aramas, esap pwal
angei lifangen amichimich. # 18 A edni pwiing
ngeni ekewe mi mésen me fefin mi méa pwilier,

% 10:10: Eks34.28 ¥ 10:17: 1.Tim 6.15; Pwér 17.14; 19.16; F6f
10.34; Rom 2.11; Kal 2.6; Ef 6.9

a pwal tongei ekewe chon ekis, a amongoniir o
oufoufeer. 19 Iei mine oupwe tongei ekewe chon
ekis, pun oua piin wasdélalon ewe fani Isip. 20Iwe,
oupwe meniniti ewe Samol mi Lapalap ami we
Kot, oupwe angang ngeni o fitipacheiti, oupwe
chok edni itan le pwon. 21 Iwe, oupwe mwareiti i
chok. I ami we Kot mi fori fan itemi ekei mettoch mi
manaman o eniwokus mesemi ra Kiineer. 22 Iwe,
lupwen dmi kewe lewo ra feila Isip, ra chok {ikiikiin
fik aramas. Nge ikenai ewe Samol mi Lapalap a
achomongakemiila, pwe oua chomong usun chok
ekewe fiilin lang.” =

11

Kot a tekia
11.1-7 . _
1 “Iwe, oupwe echeni ewe Samol mi Lapalap

ami we Kot o aleasochisi an akot, an ourour, an
kewe alliik me pwiiling iteiten fansoun meinisin.
2 Tkenai oupwe chechemeni pwe sap néiimi kewe
mi kiina ika mefi &n ewe Samol mi Lapalap emirit,
pwe @mi. Oua kiina an tekia me p6lin mi manaman
0 akolipou. 3Iwe, oua kiina an kewe manaman me
an kewe fofor a foriir me lon Isip ngeni Farao ewe
kingen Isip me unusen faniian. * 4 Oua pwal kiina
mine a fori ngeni ewe mwichen sounfiun Isip,
ngeni nOur oris me war woken, usun an amop-
uretiu lon ewe Setipar, lupwen ra tapwerikemi,
pwal usun dn ewe Samol mi Lapalap a aroserela.
% 5 Iwe, oua silei mine a fori ngenikemi me lon
ewe faniap0 tori oua feito lon ei leni, 6 pwal mine

% 10:22: Ken 46.27; Ken 15.5; 22.17 % 11:3: Eks 7.8-12.13
% 11:4: Eks 14.28

a fori ngeni Tatan me Apiram noun Eliap kewe
mwadn seni ewe ainangen Rupen. Oua kiina usun
ewe pwil a sangfesen o oromirela fdn mesen chon
Israel meinisin fiti chon leimwer, pwal imwer
imw mangaku, nolr chon angang me noir man
meinisin mi nom rer. * 7Iwe, oua pusin kiina

ren mesemi ekei f6for mi manaman meinisin ewe
Samol mi Lapalap a fori.”

Ekewe feioch seni ewe fantien pwon
11.8-32

8 “Iwe, oupwe aleasochisi ekewe alliik tia alliik
ngenikemi ikenai, pwe oupwe pochokul le feila
pekilan ewe chanpupu Jortan o tolong lon ewe
fani oupwe le pwerelong lon pwe oupwe fantieni.
9 Iwe, ren ami aleasochisi ekewe alliik, oupwe
pwal manauatam lon ewe fani ewe Samol mi
Lapalap a pwon fén akapel ngeni dmi kewe lewo
pwe epwe ngeniir me mwirimwirir, ewe fani mi
pwiliiéch o fanterds. 10 Pun ewe fani oupwe le
tolong lon pwe oupwe fantiieni esap usun ewe fanu
Isip oua towu seni. Ikenan oua angang weires le
fotuki fouin ird o fori warawar, pwe koluk epwe
puwu ngeniir, usun eman a fori ngeni eu tanipin
iasai. 11 Nge ewe fanii oupwe le pwerelong lon
pwe oupwe fanueni eu faniien chukuchukutd me
lemol mi ch6chdn ren it seni ling, 12 pwal eu fant
ewe Samol miLapalap &miwe Kot a timwlnt. Iwe,
mesan a nenengeni ewe fanu seni lepoputédn eu
ier torilesopolan.

13 Twe, are oua aleasochisi ekewe alliik tia alliik
ngenikemi ikenai, pwe oupwe echeni ewe Samol

% 11:6: Num 16.31-32

mi Lapalap &mi we Kot o angang ngeni seni un-
usen lelukemi me unusen ngiiniimi, 14i epwe fang
ngenikemi it fan iten faniiemi lon fansoun o6ch,
epwe ngenikemi ewe Utten leefen me ttten lerés,
pwe oupwe tongeni ionalong kiniemi fotin wiich
me folin wain me dmi foun olif, pwe epwe wor dmi
apura. 15 Iwe, epwe apwiku fetil lon dmi tanipi
fan iten notmi pwiin kow, nge dmi oupwe mongo
o motila. 16 Qupwe afdlikemi pwe ousap tupula
o tokola ren dmi angang ngeni pwal ekoch kot o
fel ngeniir. 17 Iwe, are oupwe fori iei usun, ewe
Samol mi Lapalap epwe song ngenikemi. Epwe
apungalalang pwe esap pling Uit, nge ewe fanu esap
ua. Mirin oupwe mittir rosola seni ewe fani mi
miurina, ewe Samol mi Lapalap epwe ngenikemi.

18 Tei mine oupwe atolonga ai kei kapas lon
lelukemi pwal lon dmi ekiek. Oupwe fGtiretd
won poumi pwe eu pisekin achem, oupwe pwal
fotiretd won chamwemi. 19 Iwe, oupwe aiti ngeni
noumi kewe ekei kapas, oupwe fos usur lup-
wen oua mot lon imwemi pwal lupwen oua fetal
won al, lupwen oua konola pwal lupwen oua
pwatd. 20 Qupwe makeretd won penkasamen
imwemi pwal won asamalapen &mi kewe telin-
imw, ¢ 21 pwe rdnin manauemi me rinin man-
auen noumi repwe chomongola me lon ewe fanu
ewe Samol mi Lapalap a pwon fan akapel ngeni
ami kewe lewo pwe epwe ngeniir lon ukikin
fansoun ling a nom asen fantfan. 22 Iwe, are
oua achocho le fori pwiinglin ekei allik meinisin
ua allik ngenikemi pwe oupwe apwontiretd, are

% 11:17: Lif 26.3-5; Tut 7.12-16; 28.1-14 * 11:20: Tut 6.6-9

oua echeni ewe Samol mi Lapalap d&mi we Kot
o fori meinisin mine a alliik ngenikemi, are oua
pwal fitipacheiti, 23 miirin ewe Samol mi Lapalap
epwe asiiela me mwemi chon ekei mwi meinisin,
oupwe pwal fanteni fanliien chon ekewe mwi mi
watte o pochokiil senikemi. 24 Ekewe leni meinisin
ia pechemirepwe ipwelong ie epwe faniiemi. Iwe,
kidnnin faniiemi epwe seni ewe fantapd mi nom
oOr tori ewe chuk Lepanon mi nom efeng, pwal
seni ewe chanpupu Oifrat mi nom 6tiu tori ewe
matau watte mi nom lotou. 25Iwe, esap wor eman
aramas epwe tongeni i ngenikemi. Ewe Samol mi
Lapalap epwe fori pwe oupwe eu minen eniwokus
me eniweniw ngeni chon ewe fani meinisin ia
oupwe ipwelong ie, usun a fen pwon ngenikemi.
&

26 Nengeni, ikenai ia anomu mwemi feiéch me
antimamau. 27 Qupwe feidch are oua aleasochisi dn
ewe Samol mi Lapalap &mi we Kot kewe allik ta
ngenikemi ikenai. 28 Nge oupwe aniimamau, are
oua aleasolap ngeni dn ewe Samol mi Lapalap dmi
we Kot kewe alliik, are oua tok seni ekei alliik Gia
ngenikemiikenai o fel ngeni pwal ekoch kot ousap
sileer me lom. 29 Iwe, lupwen ewe Samol mi La-
palap dmi we Kot epwe emwenikemiilong lon ewe
fanu oupwe le pwerelong lon pwe oupwe fanteni,
oupwe apasa ewe kapasen feidch seni won ewe
chuk Kerisim, nge ewe kapasen aniimamau seni
won ewe chuk Epal. # 30 (Ekei chuk ra nom peki-
lan ewe chanpupu Jortan lotoun ewe al sasape
ngeni epildng lon fantien chon Kanaan mi nonom

% 11:25: Jos1.3-5 ¥ 11:29: Tut 27.11-14; Jos 8.33-35

lon Arapa awenewenen Kilkal intikiin ewe ird ook
mi nom lon More.) 31 Ami oupwe le feila pekilan
ewe chanpupu Jortan, pwe oupwe fanieni ewe
fani ewe Samol mi Lapalap dmi we Kot epwe
ngenikemi. Iwe, lupwen oupwe faniieni 0 nonom
lon, 32 oupwe tiimwilinlidchl le apwontiietd ekewe
allik me pwiiiing meinisin tia ngenikemi ikenai.”

12

Epwe wor eu chok lenien fel

12.1-28

1 “Ikkei ekewe allik me pwliiing oupwe
timwiinidchl le apwontietd lon ranin manauemi
meinisin me lon ewe fanii ewe Samol mi Lapalap
an ami kewe lewo we Kot a ngenikemi pwe
fantiemi. 2 Iwe, ekewe fanlii oupwe angei seni
chon ekewe mwi, oupwe fokun ataela me lon

ekewe leni meinisin ia ekewe aramas ra fel
ngeni ar kewe kot ie, won ekewe chukutekia

me won ekewe chukutekison, pwal fan iteiten ira
mi muresires. 3Oupwe amokkatiu ar kewe rongen
asor, oupwe atatakisi ar kewe ir mi pin o kenala
ar kewe uluulun ewe anifefin Asera. Oupwe pwal
pokuetiu ar kewe uluulun anumwal liosun ar kewe
kot 0 amoola iter seni lon ewe leni. * 4 Qusap fel
ngeni ewe Samol mi Lapalap dmi we Kot usun
ekei aramas ra fel ngeni ar kewe kot. S Nge oupwe
feila ngeni ewe chok leni ewe Samol mi Lapalap
ami we Kot epwe fildta seni lein fantien dmi kewe
ainang meinisin, pwe aramas repwe fel ngeni ie,
epwe pwal fori pwe lenian. Ikenan oupwe feila

% 12:3: Tut7.5

ie, 6 ikenan oupwe pwal uwala dmi asoren kek
me ami kewe sokopaten asor, &mi eu leengol me
ami kewe asor oua fang, dmi asoren pwon me
asor seni pusin letipemi, pwal ekewe mweindiin
ndumi pwiin kow me sip. 7 Iwe, ikenan oupwe
mongo me fan mesen ewe Samol mi Lapalap ami
we Kot, oupwe pwal pwapwa me chon leimwemi
ren meinisin mine oupwe fori, pun ewe Samol
mi Lapalap dmi we Kot a afeidchikemi. 8 Iwe,
ousap fori usun mine oua fori me lom. Pun tori

ikenai iteiten eman me eman a chok fori mine a
pwung me ren. 9 Pun ousamwo tori ewe lenien

as0s0, ewe fanu ewe Samol mi Lapalap epwe
ngenikemi pwe fantiemi. 10 Nge lupwen oupwe
pwerela pekilan ewe chanpupu Jortan o nonom
lon ewe fanii ewe Samol mi Lapalap dmi we Kot
epwe ngenikemi pwe fantiemi, lupwen epwe pwal
asOsOuikemi seni chon oputakemiminom tintikiimi,
pwe oupwe nonom lon fin kinamwe, 11 oupwe
uwato meinisin mine ta alliikk ngenikemi ren ewe
leni ewe Samol mi Lapalap &mi we Kot epwe filata
pwe aramas repwe fel ngeni ie. Oupwe uwato
ami asoren kek me ami kewe sokopaten asor,
dmi eu leengol me &mi kewe asor oua fang, ami
asoren pwon meinisin oua pwonei ngeni ewe
Samol mi Lapalap. 12Iwe, oupwe pwapwa fan
mesen ewe Samol mi Lapalap dmi we Kot, d&mi me
noumi mwdan me ndumi fefin, nGlimi chon angang
mwan me chon angang fefin, pwal ekewe mwén
seni ewe ainangen Lefi mi nom lon dmi kewe
telinimw, pun esap wor fanter me wiser remi.
13 Qupwe afélikemi pwe ousap eédni dmi asor lon
iteiten leni oua sani. 14 Nge oupwe chok eéni lon

ewe leni ewe Samol mi Lapalap epwe filata seni
lein faniien &mi kewe ainang. Ikenan oupwe eéni
ami kewe asoren kek, ikenan oupwe pwal fori
meinisin mine a allik ngenikemi.

15 Nge oua tongeni niela man o ochoch fituker

ekis meinisin me lon dmi kewe telinimw tkikiin
ami mochen, pwal Ukiikin &n ewe Samol mi La-

palap dmi we Kot a afeiochukemi. Chokewe mi
limengau me chokewe mi limOch repwe tongeni
mongo, usun ra ochoch chia ika sokun chia itan
kasele. 16 Nge ousap fokun linlimi ewe cha, pwe
oupwe nindtiu lepwiil usun koluk. * 17 Iwe, ousap
mongo ewe eu leengolun kiniemi fotin wiich ika
Unimi ewe eu leengolun linimemi wain ika edni
ewe eu leengolun dmi apira lon dmi kewe telin-
imw. Ousap pwal ochoch mwein6iin néumi pwiin
kow ika sip. Ousap ochoch &mi asoren pwon oua
pwon won, ika dmi asor seni pusin letipemi, ika
ekewe sokopaten asor oua fang. 18 Nge oupwe
mongo ekei asor fan mesen ewe Samol mi Lapalap
ami we Kot lon ewe leni a filatd, 4mi me noumi
mwdan me nfumi fefin, ndlimi chon angang mwén
me chon angang fefin, pwal ekewe mwén seni
ewe ainangen Lefi mi nom lon dmi kewe telin-
imw. Iwe, oupwe pwapwa fan mesen ewe Samol
mi Lapalap dmi we Kot ren meinisin mine oua
fori. 19 Nge oupwe afélikemi pwe ousap manliikala
ekewe mwan seni ewe ainangen Lefi lon uikiikiin
rdnin manauemi won faniemi.

20 Twe, lupwen ewe Samol mi Lapalap dmi we
Kot epwe awatteloi faniiemi usun a fen pwon

% 12:16: Ken 9.4; Lif 7.26-27; 17.10-14; 19.26; Tut 15.23

ngenikemi, nge oua mochen ochoch fituk, pokiten
oua mwardkich won fituk, oupwe tongeni ochoch
fituk Ukiikiin 4mi mochen. 21 Are ewe leni, ewe
Samol mi Lapalap dmi we Kot epwe filatd pwe
aramas repwe fel ngeni ie, a kon toau senikemi,
oua tongeni niela eman man seni nélimi pwiin
kow ika sip ewe Samol mi Lapalap a ngenikemi.
Iwe, oua tongeni ochoch ewe fituk me lon ami
kewe telinimw ukiikiin 4mi mochen, usun ta fen
allik ngenikemi. 22 Usun oua ochoch chia ika
sokun chia itan kasele, iei usun oupwe pwal ton-
geni ochoch ei fituk. Iwe, chokewe mi limengau
pwal chokewe milimdch ra tongeniochoch. 23Nge
ousap fokun uinimi ewe cha, pun manau a nom
lon cha. Ieimine ousap tongeni eni ewe manau mi
nom lon ewe fituk. 24 Ousap linlimi ewe cha, nge
oupwe ninétiu lepwiil usun koluk. # 25 Iwe, ousap
Unlmi, pwe dmi me mwirimwirimi kana oupwe
feioch, pokiten oua fori mine a pwiing me féin
mesen ewe Samol mi Lapalap. 26 Nge ekewe met-
toch mi pin oua wisen edni asor, pwal ami kewe
asoren pwon oupwe uweerela lon ewe leni ewe
Samol mi Lapalap a filata. 27 Iwe, oupwe eani dmi
asoren kek, ewe fituk me ewe cha won ewe rongen
asor &n ewe Samol mi Lapalap d&mi we Kot. Oupwe
pwal edni ekewe asor oua tongeni ochoch fituker,
nge chan ekewe monin asor epwe ninitiu won
ewe rongen asor dn ewe Samol mi Lapalap dmi we
Kot. 28 Iwe, oupwe fokun aleasochisi ekei kapas
meinisin ta allik ngenikemi, pwe oupwe feitch
ami me mwirimwirimi kana tori feilfeilachok,
pokiten oua fori mine a miirina 0 pwiing me fan

% 12:24: Lif17.10-14

mesen ewe Samol mi Lapalap dmi we Kot.”

Kapasen fon usun fel ngeni aniimwdl
12.29-13.18
29 “Iwe, ewe Samol mi Lapalap epwe arosala

chon ekewe mwi me mwemi, chokewe oupwe
angei seniir fantier pwe oupwe faniieni 0 nonom
lon. 30 Miirin ar rosola oupwe afdlikemi pwe ousap
tup ren ami apiriiiir, ousap pwal ais usun ar kewe
kot o apasa: Ifa lapalapen dn chon ekei mw fel
ngeni ar kewe kot? Pun am aipwe pwal fori ina
usun. 31 Ousap fokun fel ngeni ewe Samol mi
Lapalap ami we Kot usun ir ra fel ngeni ar kewe
kot. Pun lon ar fel ngeni ar kewe kot ra fori sokun
fofor mi anioput ewe Samol mi Lapalap a oput.
Ra fen mwo nge keni nour 4t me nengin ngeni
ar kewe kot. 32 Iwe, oupwe tiimwlinlidchi le fori
meinisin mine Ua alliikk ngenikemi. Ousap apacha
och ngeni ika angei och seni.

13

1Iwe, are eman soufosika eman soutan a iitd me
leimi o pwdri ngenikemi pwe epwe fis eu asisil ika
manaman, 2 are ewe asisil ika manaman a kapas
usun a fis, nge mirin a pwal apasa: Ousipwe fel
ngeni pwal ekoch kot 0 angang ngeniir, sokun kot
ousap sileer me mwan, 3 ousap atiselinga dn ewe
soufos ika ewe soutan kapas. Pun ewe Samol mi
Lapalap d&mi we Kot a sotunikemi pwe epwe silei

ika oua echem i seni unusen lelukemi me unusen
ngliniimi. 4 Oupwe fetalla miirin ewe Samol mi

Lapalap &mi we Kot o meniniti, oupwe apwontetd

% 12:32: Tut4.2; Pwir 22.18-19

an kewe alliik o aleasochisi alon, oupwe pwal fel
ngeni o fitipacheiti. > Nge ewe soufos ika soutan
epwe ninnila, pun a aiti ngenikemi pwe oupwe
U ngeni ewe Samol mi Lapalap d&mi we Kot mi
emwenikemiiwu seni ewe fantu Isip o angasakemi
seni ewe leni ia ra nfuinikemi amanau ie. A pwal

sotuni le atokakemi seni mine ewe Samol mi La-
palap dmi we Kot a allik ngenikemi pwe oupwe

fori. Iei usun oupwe atowu ewe mi ngau seni
lefilemi.

6 Iwe, are wesewesen pwilim ika piisin noum
mwaén ika noum fefin ika pisin pwiiltiom ka fokun
tongei, ika chiechiom ka fokun atcheani epwe
atupuk lemonomon o apasa: Ousipwe feila o fel
ngeni pwal ekoch kot, sokun kot en ika om kewe
lewo ousap sileer me mwan, 7 ekewe kot &n ekewe
aramas mi nom unukum, ese lifilifil ika ra kan
ngonuk ika ra toau senuk, seni lesopun ewe fanu
tori pwal lesopun, 8 kosap tupula ren ika atiselinga.
Iwe, kosap fokun tongei ika dchika ewe aramas,
kosap pwal tukumala an kapas. ° Nge kopwe
fokun niela. En kopwe akomwen monei ngeni
fau, miirin ekewe aramas meinisin repwe monei
ngeni fau. 10 Kopwe monei ngeni fau pwe epwe
mala, pun a ekiekin atokokola seni ewe Samol mi
Lapalap om we Kot, ewe mi emwenukowu seni
ewe fant Isip o angasok seni ewe leni ia ra ndtnuk
amanau ie. 11 Mirin, chon Israel meinisin repwe
rong usun o niuokus, pwe esap chiien wor eman
me leimi epwe fori ei sokun fofOringau.

12Twe, are oua rongorong usun eu lein dmi kewe
telinimw ewe Samol mi Lapalap dmi we Kot epwe
ngenikemi pwe oupwe imweimw lon, 13 pwe ara-

masingau senileimira fetalfeil lein aramasen ewe
telinimw o atokerela ren ar apasa: Ousipwe feila
o fel ngeni pwal ekoch kot, sokun kot dmi ousap
sileer me mwan, 14 miirin oupwe achocho le kiitta
0 akais pwiinglin ei pworaus. Nge are alet o pwiing
pwe ei f6f6r mi anioput a fis leimi, 15 oupwe fokun
niela chon ewe telinimw ren ketilas. Oupwe
ataela unusen ewe telinimw o niela chon pwal
moniln lon ren ketilas. 16 Iwe, oupwe ionifengeni
me lukalapen ewe telinimw pisekin lon meinisin
o kenala ewe telinimw fiti pisekin meinisin, pwe
eu asoren kek mi unus ngeni ewe Samol mi La-
palap d&mi we Kot. Ewe telinimw epwe chok eu
ioien pipi, nge esap fokun katsefdlitd. 17 Ousap
amwochi och me lein ekewe mettoch oupwe ke-
nala, pwe ewe Samol mi Lapalap epwe emwen
seni an song mi watte o Um0imoch ngenikemi.
Iwe, epwe pwal tongeekemi o achomongakemi,
usun a fen pwon fan akapel ngeni dmi kewe lewo,
18 are oua aleasochisi alon ewe Samol mi Lapalap

dmi we Kot 0 timwilinll an kewe alliik meinisin tia
allik ngenikemi ikenai, are oua pwal fOri mine a

pwiing fdn mesan.”

14
Mine chon Israel resap tongeni fori lon ar
letipeta
14.1-2

(Lif11.1-47)

1 “Iwe, &mi noln ewe Samol mi Lapalap dmi
we Kot. Iei mine ousap nekelekelei inisimi
ika reipOp0la mokiremi, lupwen oua letipeta ren

eman mi médla. * 2Pun dmi eu mwichen aramas
mi pin fdn iten ewe Samol mi Lapalap dami we

Kot. I a afilikemi me lein ekewe mwichen aramas
meinisin mi nom won fantifan, pwe oupwe ndiin

aramas.”

Man miliméch me limengau

14.3-21 o
3 “Iwe, ousap ochoch man mi anioput me ren

ewe Samol mi Lapalap. 4Ikkei ekewe man oua
tongeni ochoch: Kow, sip me kuuch, 5 chia me
sokopaten chia iter kasele me ropak, kuuch mi
mwacho, pwal sokun kuuch mi mwacho itan
ipeks, ewe man itan antelop me sip mi nom won
chuk. 6Iteiten man meinisin mi keang kiin pacha-
pacher, ra pwal lulusefdli ener, oupwe ochoch.
7 Nge seni me lein ekewe man mi luliisefdli ener
ika keang kiin pachapacher ousap ochoch: kamel,
Usangi, ewe man itan pacher mi nom won achau.
Pokiten ra lulisefédli ener, nge esap keang kin
pachapacher, repwe limengau ngenikemi. 8 Iwe,
ewe pik epwe pwal limengau ngenikemi, pokiten
a keang kin pachapachan, nge esap lultsefali
anan. Ousap ochoch fituker, ousap pwal atapa
ekewe man, lupwen ra méla.

9 Iwe, ekewe ik meinisin mi nom lon koluk ika
leset a wor ililir me tér6iiner oua tongeni mongo.
10 Nge ekewe monlimanau meinisin esap wor ililir
me torOlner ousap mongo, pun repwe limengau
ngenikemi.

11 Oua tongeni ochoch machang meinisin mi
limoéch. 12 Nge ikkei ir ekewe machang ousap

% 14:1: Lif19.28;21.5 % 14:2: Eks 19.5-6; Tut 4.20; 7.6; 26.18;
Tit 2.14; 1.Pet 2.9

ochoch: Tkel me sokopaten ikel iter wolcher me os-
prei, 13 ekewe machang iter pusar me sokopaten
machang iter falkon, 14 iteiten sokopaten &ngé,
15 ewe machang itan ostrich, kawakawen lep-
win, nipdliwanei me sokopaten kawakaw, 16 kiikiin
fukiiro me watten fukiiro, niatipinik, 17 ekewe
machang iter pelikan, karion, wolcher me kor-
moran mi usun choék niwanok, 18 6ropwech pwal
sokopaten 0r0, ewe machang itan hupo me poute.
19Twe, ekewe kiiklin man meinisin mi dkkds repwe
limengau ngenikemi. Ousap fokun ocheer. 20 Nge
ekewe kikin man mi limoch oua tongeni ocheer
meinisin.

21Twe, ousap ochoch man mi piisin méla. Oua
tongeningeni ewe chon ekis mi nom lon dmi kewe
telinimw pwe ochan. Oua pwal tongeni amémo
ngeni eman chon siami. Pun &mi eu mwichen
aramas mi pin fan iten ewe Samol mi Lapalap mi
we Kot.

Iwe, ousap kukuw eman apanen kuuch lon
chOniin oupwun ewe inelap.” #

Alliik usun ewe eu leengol
14.22-29

22 “Iwe, oupwe aimwiiela eu leengolun uén
fotdmi ird meinisin iteiten ier. 23 Mirin oupwe
feila ren ewe leni ewe Samol mi Lapalap &mi
we Kot epwe filata pwe aramas repwe fel ngeni
ie. TIkenan oupwe mongo ewe eu leengolun uén
fotdmi wiich o linlimi ewe eu leengolun Unimemi
wain. Oupwe pwal edni ewe eu leengolun ami
apura o ochei mweindlin nélimi kow me sip fan

% 14:21: Fks23.19; 34.26

mesan. lei usun oupwe kaié pwe oupwe meniniti
ewe Samol mi Lapalap dmi we Kot iteiten fan-
soun. 24 Iwe, lupwen ewe Samol mi Lapalap a
afeiochiikemi, nge esap ki ngenikemi le uwala dmi
eu leengol ren ewe leni ewe Samol mi Lapalap ami
we Kot epwe filata pwe aramas repwe fel ngeni
ie, pun a kon toau senikemi, nge ewe al a kon
langatam ngenikemi, 25 miirin oupwe akasiwili
ewe euleengol ngeni moni. Iwe, oupwe angei ewe
moni o uwala ren ewe leni ewe Samol mi Lapalap
ami we Kot epwe filatd. 26 Ikenan oupwe kamo
won ewe moni ngeni mine oua mochen. Oua ton-
geni kamo kow ika sip ika wain ika sokopaten mi-
nen Un ika mine oua chék mwoneiti. Iwe, oupwe
mongo o pwapwa ikenan fan mesen ewe Samol
mi Lapalap dmi we Kot, &mi me chon leimwemi.
27 Nge ousap manliikala chon ewe ainangen Lefi
mi nom lon dmi kewe telinimw, pun esap wor
fanter me wiser leimi.

28 Twe, amiichiilan iteiten ullingat ier oupwe
uwato dmi kewe eu leengol meinisin seni uén

fotdmi ird lon ewe chok ier o iseis lon dmi kewe
telinimw. 29 Ei mongd epwe fan iten chon ewe

ainangen Lefi, pun esap wor fanier me wiser
leimi. Epwe pwal fan iten ekewe chon ekis, ekewe
mi masen me ekewe fefin mi ma pwiiltier mi nom
lon d&mi kewe telinimiw. Repwe feito o0 mongo
tori repwe mot. Are oua fOri iei usun, ewe Samol
mi Lapalap dmi we Kot epwe afeiochii angangen
poOlimi meinisin.” #

% 14:29: Lif 27.30-33; Num 18.21

Ewe ierin musala
15.1-11
(Lif25.1-7)

1 “Iwe, amiuchllan iteiten fisu ier oupwe
amusala &n aramas liwinimang ngenikemi.
2 Nge iei usun lapalapen &mi amusala: Ewe
chon mwiutdtd liwinimang epwe amusa mine
a ngeni chon arun. Esap fokun echimwa seni
pwin we chon Israel ewe liwinimang, pun a tori
ewe fansoun ewe Samol mi Lapalap a filata pwe
aramas repwe amusala liwinimang. 3 Iwe, oua
tongeni echimwa seni eman chon ekis pwe epwe
ngenikemi an liwinimang. Nge meinisin mine
pwimi kewe chon Israel ra angei senikemi oupwe
amusala. 4 Ewe Samol mi Lapalap dmi we Kot
epwe afei0chiikemi lon ewe faniu epwe ngenikemi
pwe oupwe fantieni. Esap wor eman epwe
wolngau leimi, 5 are oupwe chok aleasochisi alon
ewe Samol mi Lapalap dmi we Kot 0 timwinuidchtu
le apwoOntuetd ekei allik meinisin tla ngenikemi
ikenai. ¢ Lupwen ewe Samol mi Lapalap dmi we
Kot epwe afeitchiikemi usun a pwon ngenikemi,
oupwe mwutatd pisek ngeni chomong mwi, nge
ami ousap paaro seniir, oupwe pwal nemenem
won chomong mwi, nge ir resap nemenem womi.

7Iwe, are mi wor eman pwimi mi wotingau lon

dmi kewe telinimw mi nom lon ewe fani ewe
Samol mi Lapalap é&mi we Kot epwe ngenikemi,

ousap apOchokiila lelukemi are kichingau ngeni.
8 Nge oupwe suki poiimi ngeni pwimi we o mwiit
ngeni ukikin mine a tiingor, ese lifilifil met an

osupwang. ¢ 9 Oupwe afdlikemi pwe esap wor
ekiek mi ngau lon lelukemi, pwe oua apasa: A
arap ewe afisuen ier, ewe ierin musala. Ousap
pwal wowongau ngeni pwimi we mi wolingau
pwe ousap ngeni och. Pun pwimi epwe si0
ngeni ewe Samol mi Lapalap o aturukemi, nge
dmi oupwe tipis ren. 10 Iwe, oupwe Kkichioch le
fang ngeni pwimi we, nge ousap ekipwichi lon
lelukemi, lupwen oua fang ngeni och. Pun are
oua kichidch, ewe Samol mi Lapalap dmi we Kot
epwe afeidchikemilon dmi angang meinisin, pwal
lon meinisin mine oua popueté le fori. 11 Pun
epwe wor chon wdiingau lon ewe fanu fansoun
meinisin. Iei mine ta allik ngenikemi pwe oupwe
fokun suki poiimi ngeni pwimi kewe mi osupwang
0 wolingau lon ewe fani.” #

Mine repwe fori ngeni chon angang ra notiniir
amanau

15.12-18

(Eks21.1-11)

12 “Twe, are eman a amOmo0 ngenikemi eman re
Ipru ika eman fin Ipru, epwe angang ngenikemi
ukiklin wonu ier, nge lon afisuen ier oupwe an-
gasala. 13 Lupwen oupwe angasala, ousap afeiloi
fan an asoilapd. 14 Nge oupwe fangemong ngeni
sip seni nolumi pwiin sip, wiich seni &mi lenien
wichiwich umwun wiich, pwal wain seni dmi le-
nien Uchtich foiin wain. Iwe, oupwe ngeni seni
mine ewe Samol mi Lapalap &mi we Kot a afeidchiu
ngenikemi. 15 Oupwe chechemeni pwe ra piin
nounikemi amanau me lon ewe fani Isip, nge ewe

% 15:8: Lif25.35 * 15:11: Mat26.11; Mark 14.7; Joh 12.8

Samol mi Lapalap dmi we Kot a angasakemi. Iei
mine Ua ngenikemi ei allik ikenai. 16 Nge are
ewe chon angang mwén epwe Urenikemi pwe esap
mochen feila senikemi, pun a tongeekemi me
dmi famili pokiten a tiuedch me remi, 17 miirin
oupwe angei efoch pwangapwang o pwangeni
selingan appwere ngeni asamalapen imwemi.
Iwe, oupwe nouni amanau lon rdnin manauan
meinisin. Oupwe pwal fOri iei usun ngeni néuimi
chon angang fefin. 18 Iwe, lupwen oua angasala
ewe chon angang pwe epwe feila senikemi, ousap
weires ren. Pun ukikiin mine oua liwini ngeni,
lupwen a angang ngenikemi wonu ier, a chok
ukikiin esopun liwinin eman chon angang mi mo.
Miirin, ewe Samol mi Lapalap dmi we Kot epwe
afeiochiikemi lon meinisin mine oupwe fori.” #

Apinipinin ekewe mweindiin man

15.19-23

19 “ITwe, ekewe dtemwinin mweinél meinisin
seni n0umi pwiin kow me sip oupwe apini fan
iten ewe Samol mi Lapalap ami we Kot. Ousap
noluni le angang ekewe mweindin noumi kow,
ousap pwal fichi uléililen mweindiin noltmi sip.
% 20 Twe, d&mi me chon leimwemi oupwe ochei

ekewe mweindin man iteiten ier me fan mesen
ewe Samol mi Lapalap dmi we Kot lon ewe leni

epwe filatd. 21 Nge are a wor terin, are a mwok
ika chun ika a wor och sokun terin mi ngau, ousap
edni asor ngeni ewe Samol mi Lapalap &mi we Kot.
22 Qupwe chok ochei me lon dmi kewe telinimw.
Chokewe mi limengau me chokewe mi limoch ra

% 15:18: Lif25.39-46 % 15:19: Eks13.12

tongeni ochoch seni, usun dmi ochoch chia ika
sokun chia itan kasele. 23 Nge ousap chok Untimi

chan ewe man, pwe oupwe nindatiu lepwiil usun
koluk.” =

16

Ekewe liltingat chulap mi kefilitd
16.1-17
(Eks 12.1-20)

1 “Iwe, oupwe chechemeni ewe maram Apip,
pwe oupwe fori ewe Pasofer fan iten ewe Samol mi
Lapalap dmi we Kot. Punlon ewe maram Apip ewe
Samol mi Lapalap dmi we Kot a emwenikemiiwu
lepwin seni ewe fani Isip. 2 Oupwe feila o eéni
asor ewe monun Pasofer seni ndimi pwiin sip
ika kow ngeni ewe Samol mi Lapalap &mi we Kot
me lon ewe leni i epwe filatd pwe aramas repwe
fel ngeni ie. 3 Ousap mongo pilawa mi wor iis
lon fitifengen me ewe moniin Pasofer. Iwe, lon
ukukin fisu rdn oupwe mongo pilawa esap wor iis
lon, usun oua fori, lupwen oua si seni ewe fanu
Isip fan tawat. Oupwe mongo ei pilawa mi iteni
pilawan riaféiilon rdnin manauemimeinisin, pwe
oupwe chechemeni ewe rdn oua towu seni lon
ewe fanu Isip. 4Iwe, esap wor pilawa mi wor
iis lon epwe pwa remi lon leniemi meinisin lon
ukukin fisu rén. Ousap fokun likiti och lusun seni
fituken ewe montiin asor oua edni lon pwinin ewe
aeuin ran tori lesosor. > Ousap tongeni edni asor

ewe monln Pasofer lon &mi kewe telinimw ewe
Samol mi Lapalap &mi we Kot epwe ngenikemi.

% 15:23: Ken 9.4; Lif 7.26-27; 17.10-14; 19.26; Tut 12.16,23

6 Nge oupwe edni asor ewe moniin Pasofer lon ewe
chok leni ewe Samol mi Lapalap d&mi we Kot epwe
filatd pwe aramas repwe fel ngeni ie. Oupwe eéni
ewe asor lekuniol, lupwen akkar a tuputiu, pun
lon ei fansoun oua towu seni Isip. 7 Oupwe kukuw

ewe moOniin Pasofer o ochoch me lon ewe leni
ewe Samol mi Lapalap epwe filata. Nge lesosor

oupwe liwiniti imwemi. 8 Iwe, lon likiikiin wonu
ran oupwe mongo pilawa esap wor iis lon. Nge
lon afisuen ran epwe fis eu mwich mi pin fén iten
ewe Samol mi Lapalap @&mi we Kot. Ousap fori och
angang lon ewe ran.

9Iwe, oupwe aleani fisu wiik seni ewe fansoun
ekérdn aeuin dmi poki ekewe irdn wiich. 10 Miirin
oupwe fori ewe chulapen wiik ngeni ewe Samol
mi Lapalap dmi we Kot ren dmi edni asor seni
pusin letipemi tkikin mine ewe Samol mi La-
palap dmi we Kot a afeidchii ngenikemi. 11 Iwe,
oupwe pwapwa me fan mesen ewe Samol mi La-
palap dmi we Kot lon ewe leni epwe filata pwe
aramas repwe fel ngeni ie, &mi me ndlimi mwan
me fefin, n6limi chon angang mwdn me chon
angang fefin, pwal chon ewe ainangen Lefi mi
nom lon ami kewe telinimw, ekewe chon ekis,
ekewe mi méasen me ekewe fefin mi ma pwilier
ra nom leimi. 12 Oupwe chechemeni pwe ra
piin nounikemi amanau me lon Isip. Iwe, oupwe
timwiniochi le apwontuetd ekei allik. »

13 Mtrin d&miionalong f6lin wiich seni ewe lenien
wichiwich me wain seni ewe lenien tichtich oupwe
pwal fori ewe chulapen likachoch lon tkiikin fisu

% 16:8: FEks 12.1-20; Lif 23.5-8; Num 28.16-25 % 16:12: Lif
23.15-21; Num 28.26-31

ran. 14 Qupwe pwapwa lon dmi chulap, dmi me
noumi mwan me fefin, n6limi chon angang mwan
me chon angang fefin, pwal chon ewe ainangen
Lefi, ekewe chon ekis, ekewe mi méisen me ekewe
fefin mi ma pwiillier ra nom lon dmi kewe telin-
imw. 15 Iwe, lon tiklikiin fisu rén oupwe fori ewe
chulap ngeni ewe Samol mi Lapalap dmi we Kot
lon ewe leni i epwe filatd. Oupwe fokun pwapwa,
pun ewe Samol mi Lapalap epwe afeiochi uén
fotdmi ird me angangen poimi meinisin.

16 Twe, fan lillingat lon eu ier nélimi mwéan mein-
isin repwe feito o fel ngeni ewe Samol mi Lapalap
dmi we Kot lon ewe leni i epwe fildtd. Repwe
feito ren ewe chulapen mongo pilawa esap wor iis
lon, ren ewe chulapen wiik me ewe chulapen lika-
choch. Iwe, resap tongeni feito fan ar asoulapo.
17 Tteiten eman me eman mwédn epwe fang usun
an tufich tkikin mine ewe Samol mi Lapalap ami
we Kot a afeidchlii ngeni.”

Usun angangen kapwling
16.18-17.13
18 “Iwe, oupwe afili soukapwiing me nolwis
ukikin ekewe ainang lon ami kewe telinimw
meinisin ewe Samol mi Lapalap epwe ngenikemi.
Repwe edni kapwiing ngeni ekewe aramas féin
pwlng. 19 Ousap sorei mine a pwiing, ousap pwal
lifilifil aramas. Ousap angeilifangen amichimich,
pun ei sokun lifang a achuna mesen chon mirit,
pwe ra sorei pwingiin chokewe mi pwing. =
20 Oupwe fokun eédni pwlng echdk, pwe oupwe

% 16:15: Lif23.33-36,39-43; Num 29.12-38 ¥ 16:19: Eks 23.6-8;
Lif19.15

manau o fanueni ewe fanii ewe Samol mi Lapalap
ami we Kot epwe ngenikemi.

21 Twe, lupwen oupwe senidtd eu rongen asor
fan iten ewe Samol mi Lapalap ami we Kot, ousap
pwal fotuki och sokun ird pwe uluulun ewe
antfefin Asera uiniikiin. * 22Qusap pwal atitai efoch
ur mi pin, pun ewe Samol mi Lapalap dmi we Kot
a oput. #

17

1Iwe, ousap edni asor ngeni ewe Samol mi La-
palap d@mi we Kot eman dtemwdnin kow ika eman
sip mi wor terin, ese lifilifil met sokun. Pun ei
sokun asor a anioput ngeni ewe Samol mi Lapalap
ami we Kot.

2Twe, are a fis me lon eu lein 4mi kewe telinimw
Kot epwe ngenikemi, pwe eman mwén ika eman
fefin a fori mine a ngau me fan mesen ewe Samol
mi Lapalap dmi we Kot ren an purdtiu an Kot we
pwon, 3 are a feila 0 angang ngeni pwal ekoch kot,
are a fel ngeniir, ika a fel ngeni akkar ika maram
ika ngeni ekewe fii ewe Samol mi Lapalap esap
tipeeu ngeni, * 4 nge oua rong usun me ren eman,
miurin oupwe achocho le ais usun. Iwe, are a let
o allukulik pwe ei sokun fofér mi anioput a fis
lon Israel, 5> mirin oupwe emwenato ewe mwén
ika fefin mi fori mine a ngau ren asamalapen dmi
telinimw o monei ngeni fau ewe aramas tori a
méla. 6 Nge epwe chok ninnila, are a wor ruo-
man ika tliman chon pwarata an tipis. Esap wor
eman epwe ninnila are a wor eman chok chon

% 16:21: Eks34.13 * 16:22: Lif26.1 * 17:3: Eks22.20



TUTERONOMI 17:7 Ixiii TUTERONOMI 17:13

pwarata. ¢ 7Iwe, ekewe chon pwérdtd repwe
akomwen monei ngeni fau, miirin ekewe lusun
aramas repwe monei ngeni fau tori a méla. Iei
usun oupwe limetawu me leimi mine a ngau. *

8 Iwe, are eu kapwiing a kon weires ngenikemi,
kapwiinglin nimanau, kapwiingiin fitikoko,
kapwliinglin feiengau ika pwal ekoch kapwiling
mi weires ngenikemi ra fis me lon dmi kewe
telinimw, oupwe feila ren ewe leni ewe Samol
mi Lapalap dmi we Kot epwe filatd. 9 Oupwe
feila ren ekewe souasor ir chon ewe ainangen
Lefi me ewe souapwiing mi wiseni ewe wis lon
ewe fansoun. Oupwe aisiniir, nge ir repwe aiti
ngenikemi pwiinglin. 10 Miirin oupwe chok fori
usun mine ra aiti ngenikemi me lon ewe leni
ewe Samol mi Lapalap epwe filatd. Iwe, oupwe

timwuniOchl le fori meinisin mine ra emweni
ngenikemi. 11 Qupwe chok fori mine ra aiti

ngenikemi, pwal mine ra apwiingala. Ousap fokun
tokola seni. 12 Nge are eman a aticho pwe esap
aleasochis ngeni mine a kapwiingiila me ren ewe
soukapwiing ika souasor mi angang ngeni ewe
Samol mi Lapalap &mi we Kot, ewe aramas epwe
fokun ninnila. Iei usun oupwe limetawu mine
a ngau seni lon Israel. 13 Miirin, ekewe aramas
meinisin repwe rongorong usun o niuokus pwe
resap chiien atichosefal.”

Kapasen olirdlir fan iten ewe wisen king
17.14-20

% 17:6: Num 35.30; Tut 19.15; Mat 18.16; 2.Kor 13.1; 1.Tim 5.19;
Ipr10.28 % 17:7: 1.Kor5.13



TUTERONOMI 17:14 Ixiv TUTERONOMI 17:20

14“Iwe, lupwen oupwe tolong lon ewe fanii ewe
Samol mi Lapalap d&mi we Kot epwe ngenikemi
pwe oupwe faniieni 0 nonom lon, nge mirin oua
apasa, ‘Aipwe edni eman king usun ekewe mwu
meinisin ra nom Uniikiim,” # 15 oupwe chok seikata
eman king ewe Samol mi Lapalap dmi we Kot a
filatd. Oupwe choOk edni eman king seni leimi.
Ousap edni eman chon ekis king. 16 Nge ewe king
esap achomongala noln oris, esap pwal tinala
aramas Isip pwe repwe kamo nolin oris, pun ewe
Samol mi Lapalap a uirenikemi pwe ousap fokun
liwinsefaliti ewe fanu. ¢ 17 Iwe, ewe king esap
achomongala pwilian pwe lelukan esap tokola
seni Kot, esap pwal fokun achomonga noéiin silifer
ika kolt. =

18 Lupwen epwe tolong lon wisan wisen king
lon mwiin, epwe apirtelong lon eu puk ekei allik
fan itan seni ewe puk mi nom fin timwilinlen
ekewe souasor ir chon ewe ainangen Lefi. 19 Ewe
puk epwe nom ren, pwe epwe aleani lon ranin
manauan meinisin, epwe pwal tongeni kai6 seni
usun an epwe meniniti ewe Samol mi Lapalap
an we Kot ren an aleasochisi kapasen ekewe
allik me ekewe pwiiling meinisin. 20 Ren ei esap
lamalamtekia lelukan won pwin kewe chon Is-
rael, esap pwal aleasolap ngeni ewe allik. Mirin
epwe nemenem fansoun langatam lon mwtiin lon
Israel, ir me mwirimwirin kana.”

18

% 17:14: 1.Sam 85 ¥ 17:16: 1.King 10.28; 2.Kron 1.16; 9.28
% 17:17: 1.King 11.1-8; 1.King 10.14-22.27; 2.Kron 1.15; 9.27

_ Inetin ekewe souasor me ekewe mwdn seni ewe
ainangen Lefi

18.1-8

1“Iwe, ekewe souasor ir chon ewe ainangen Lefi
esap wor inetir ika wiser fanu lon Israel. Repwe
mongo ekewe asor won ekkei ngeni ewe Samol
mi Lapalap, pwal ekewe sokopaten asor, pun iei
wiser. 2 Esap wor wiser fant me lein pwir kewe
chon Israel. Ewe Samol mi Lapalap i wiser, usun a
fen pwon ngeniir. # 3Iei wesewesen wisen ekewe
souasor seni dn ekewe aramas asor, ese lifilifil
ika seni eman dtemwdnin kow ika sip. Repwe
ngeni ewe souasor poun me fituken sapan pwal
chiikiikanan. 4 Oupwe ngeni ekewe souasor mwen
udn fotidmi wiich, mwen choniin uén fotidmi irin
wain me dmi apura seni foun olif, oupwe pwal
ngeni aeuin fichiemi tiltilen n6iimi sip. > Pun ewe
Samol mi Lapalap ami we Kot a fildtd i me ndiin
kewe mwan seni lein ami kewe ainang meinisin,
pwe epwe angang fin iten ewe Samol mi Lapalap
tori feilfeilachok.

6 Twe, are eman mwén seni ewe ainangen Lefi
epwe feila seni eu lein dmi kewe telinimw, ia a
imweimw ie, o feito ren ewe leni ewe Samol mi
Lapalap epwe filatd, ese lifilifil inet epwe feito seni
mochenin letipan, 7 a tongeni angang ngeni ewe
Samol mi Lapalap dmi we Kot usun chok chienan
kewe seni ewe ainangen Lefi mi angang ikenan
fan mesen ewe Samol mi Lapalap. 8 Iwe, epwe
wor inetin mongo usun chok inetin chienan kewe,
inamwo ika a fen angei moni seni mine an me won
saman a amomola.”

% 18:2: Num 18.20

Kapasen fon usun angangen souanti
18.9-14 }
9 “Iwe, lupwen oupwe tolong lon ewe fanu ewe

Samol mi Lapalap &mi we Kot epwe ngenikemi,
ousap apiru ekewe fofor mi anioput chon ekewe
mwu ra fori. 10 Esap wor eman me leimi
epwe keni eman noin at ika nengin pwe an
asor ngeni anumwal, esap pwal wor leimi eman
soupwe, are eman souasisil, are eman souwo, are
eman sourong, ¢ 11 are eman soupott, are eman
souamwOngiin, are eman souawarawar, are eman

souasomd. * 12 Pun chokewe mi fori ekei sokun
fofor ra anioput me ren ewe Samol mi Lapalap.

Iwe, pokiten ekei fofor mi anioput ewe Samol mi
Lapalap dmi we Kot a asiiela chon ekewe mwi me
mwemi. 13 Nge d&mi oupwe unusen foforéch me
fan mesen ewe Samol mi Lapalap dmi we Kot. #
14Pun chon ekewe mwii 4mi oupwe fantieni fantier
ra auselinga souasisil me soupwe. Nge ewe Samol
mi Lapalap esap mwiit ngenikemi pwe opwe fori
iei usun.”

Kot a pwon eman soufos usun Moses
18.15-22 ) )
15 “Iwe, ewe Samol mi Lapalap &mi we Kot epwe

awora eman soufos me leimi usun ngang, nge ami
oupwe aleasochisi. # 16 Pun oua tiingor ngeni ewe
Samol mi Lapalap &mi we Kot lon ewe rénin oua
mwichfengen me fasonun ewe chuk Horep, lup-
wen oua apasa, ‘Aisap mochen rongsefal mwelien
ewe Samol mi Lapalap &m we Kot, aisap pwal
mochen kiinaseféli ewe ekkeimilapalap pwe aisap

% 18:10: Lif 19.26; Eks 22.18 = 18:11: Lif19.31 ¥ 18:13:
Mat5.48 * 18:15: Fof3.22;7.37

méla’ 17 Nge ewe Samol mi Lapalap a treniei,
‘Meinisin mine ra apasa a pwiing. 18 Ngang
Upwe awora eman soufos me lein pwir usun en.
Upwe emwelielia pwe epwe kapas ngeniir mein-
isin mine ta alliik ngeni. 19 Nge are eman esap
aleasochisi ai kewe kapas dtewe epwe apasa fan
itei, piisin ngang lpwe apwiingii. * 20 Iwe, are
eman soufos epwe osunimwali och kapas fan itei,
nge ngang usap allik ngeni, are eman epwe kapas
fan iten pwal ekoch kot, ewe soufos epwe mala’
21 Nge are oua ekieki lon lelukemi, ‘Met sipwe
silei ren ika ewe kapas sap alon ewe Samol mi
Lapalap?’ 22 Are eman soufos a kapas fan iten ewe
Samol mi Lapalap, nge pwiinglin ewe kapas esap
fis ika esap let, iei ewe kapas esap alon ewe Samol
mi Lapalap. Ewe soufos a osuni fan pisin mefian,
iei mine ousap niuokusiti.”

19

Ekewe telinimwen op me Kidnnin fanii me lom

19.1-14
(Num 35.9-28; Jos 20.1-9)

1 “Iwe, lupwen ewe Samol mi Lapalap dmi we
Kot a arosala chon ekewe mwi o ngenikemi
fanuer, nge oua angei seniir faniier 0 imweimw
lon ar kewe telinimw me imwer kewe, 2 oupwe
aimwuela Ullngat telinimw fan itemi lon ewe
fanii ewe Samol mi Lapalap ami we Kot epwe
ngenikemi pwe oupwe fantiieni. 3 Iwe, oupwe
kinifesenilon tiliingat kinikin ewe fanii ewe Samol
mi Lapalap dmi we Kot epwe ngenikemi pwe

% 18:19: Fof3.23

oupwe fanueni o anukiniikochii ekewe al mi ale
ngeni ekewe telinimw, pwe iteiten eman mi niela
eman aramas epwe tongeni si ngeniir.

4 Are eman aramas a niela chon arun fén
chechengau, nge esap oput i me mwan, dtewe a

tongeni siila lon eu kewe telinimw o amanaua
manauan. S A tongeni fis ei lapalap, pwe eman
mwdn me chon arun ra feila lemal pwe repwe
pokupok ira. Nge lupwen a pouata ewe kouk
pwe epwe poki ewe ird, machan ewe kouk a
mwetewu seni pachan o kiiw ewe chon arun pwe
amiéla. Atewe a tongeni sii ngeni eu me lein ekewe
telinimw o amanaua manauan. 6Iwe, epwe fis
pwe ewe chon kiitta liwinin chan aramasan epwe
tapweri dtewe fan an lingeringer, epwe liapeni o
niela, pokiten ewe al ngeni ewe telinimw a kon
langatam. Nge pwiinglin pwe dtewe esap wisen
madla, pokiten esap oput chon arun me mwan. 7 Iei
mine Ua allik ngenikemi pwe oupwe aimwiela
uliingat telinimw. 8 Nge lupwen ewe Samol mi La-
palap dmi we Kot epwe awatteela kidnnin fantiemi
0 ngenikemi unusen ewe fani, usun a fen pwon
fan akapel ngeni dmi kewe lewo, 9 miirin oupwe
achu pwal ulingat telinimw ngeni ekei uliingat.
I epwe ngenikemi ei fani, are oua apwonuetd
ekewe alliik meinisin ta allik ngenikemi ikenai
ren dmi echeni ewe Samol mi Lapalap dmiwe Kot o
awena manauemifansoun meinisin ngeni mine a
aiti ngenikemi. 10 Ren ei oupwe pinei d&n chokewe
resap tipis repwe ninnila me lon ewe fanu ewe
Samol mi Lapalap dmi we Kot epwe ngenikemi
pwe oupwe fanteni, pwe tipisin niela aramas esap

nonom womi.

11 Nge are eman a oput chon arun, are a operi
0 niela, murin a siila lon eu lein ekewe telinimw,
12 ekewe souakomwen an telinimw repwe titi seni
ikenan. Iwe, repwe atolonga ewe mi niela eman
aramas lepOuin atewe mi kiitta liwinin chan ara-
masan, pwe epwe niela. 13 Ousap fokun tongei,
nge oupwe alimdchuala ewe fanu seni tipisin ni-
manauei aramas esap wor ar tipis, pwe oupwe
feioch. =

14 Twe, lon ewe fanli ewe Samol mi Lapalap
dmi we Kot epwe ngenikemi pwe oupwe fantieni,
ousap amwokutu kidn fanien chon arumi ekewe
reikewe ra foratd.” ©

Alliik usun chon pwarditd
19.15-21

15 “Jwe, eman chok chon pwairdtd esap naf
an epwe tongeni atipisi eman mwéan pwe a fori
fofortiin mwéneson ika sokun fofor mi ngau. Nge
ren pwarien ruoman ika tiliman chon pwérata a
tongeni fis pwiinglin ar atipisi. * 16 Are eman chon
pwaratd mi ngau a atipisimwali eman aramas,
17ekewe ruu pekin mi aninifengen repwe feito fan
mesen ewe Samol mi Lapalap, fdn mesen ekewe
souasor me ekewe soukapwiing mi wor wiser lon
ewe fansoun. 18 Iwe, ekewe soukapwiing repwe
ais tichik won ewe fofor. Nge are a pwa pwe ewe
chon pwératd a chofana, nge an aturu pwin we
esap pwiing, 19 miirin oupwe fori ngeni usun mine
a ekiekin fori ngeni pwin we. Iei usun oupwe

% 19:13: Jos20.1-9 ¢ 19:14: Tut27.17 % 19:15: Num 35.30;
Tut 17.6; Mat 18.16; Joh 8.17; 2.Kor 13.1; 1.Tim 5.19; Ipr 10.28

limetawu ewe mingau senilefilemi. 20 Iwe, ekewe
aramas meinisin repwe rong usun o niuokus, pwe
resap chuen fori ei sokun fofor mi ngau lefilemi.
21 Qusap tongei ei sokun aramas, pun oupwe li-
wini manau ngeni manau, eféi mas ngeni efou
mas, efoch ngi ngeni efoch ngi, efoch pau ngeni
efoch pau, efoch peche ngeni efoch peche.” #

20

Alliik usun maun
20.1-20 _ _
1 “Iwe, lupwen oupwe feila maun ngeni chon

oputakemi, nge oua kiina oris me woken pwal eu
mwichen sounfiu mi chomong senikemi, ousap
niuokusitiir. Pun ewe Samol mi Lapalap dmi we
Kot mi emwenikemiiwu seni ewe fant Isip epwe
etikemi. 2 Lupwen oupwe amol ngeni maun, ewe
souasor epwe feito o kapas ngeni ekewe sounfiu.
3 Epwe lreniir, ‘Oupwe rongorong admi chon Israel.
Oua amol ikenai pwe oupwe feila maun ngeni
chon oputakemi. Esap kiiklintila letipemi. Ousap
niuokus ika chechech, ousap pwal niueitiir. 4 Pun
ewe Samol mi Lapalap dmi we Kot epwe etikemi
o fiu fén itemi ngeni chon oputakemi, pwe epwe
awinakemi.” 5 Miirin ekewe meilap repwe kapas
ngeni ekewe sounfiu o ureniir, ‘Ifa usun, epwe wor
eman mwaén ikei mi alietd imwan, nge esamwo
asopwu? Atewe epwe liwiniti imwan. Pun a
tongeni mala lon maun, nge pwal eman mwén
epwe asopwu imwan. 6 Are ifa usun, epwe wor
eman mwaén ikei mi fotuki irdn wain, nge esamwo

% 19:21: Fks 21.23-25; Lif 24.19-20; Mat 5.38

ochei uan? Atewe epwe liwiniti imwan. Pun a
tongeni mala lon maun, nge pwal eman mwén
epwe ochei uidn fotan irdn wain. 7 Ifa usun,
epwe wor eman mwaén ikei mi kofot ngeni eman
fefin, nge esamwo pwiiliieni? Atewe epwe liwiniti
imwan, pun a tongeni méla lon maun, nge pwal
eman mwin epwe pwiiliieni kofotun.” & Miirin,
ekewe meilap repwe pwal lireni ekewe sounfiu,
‘Ifa usun, epwe wor eman mwaén ikei mi niuokus
o kiikiin letipan? Atewe epwe liwiniti imwan, pwe
leluken chienan kewe resap apwangapwangala
usun lelukan.” 9 Lupwen ekewe meilap ra wes
le kapas ngeni ekewe aramas, ekewe samolun

sounfiu repwe kefilitd pwe repwe emweni ekewe
aramas.

10 Twe, lupwen oupwe feila ngeni eu telinimw
pwe oupwe maun ngeni, oupwe akomwen eéni eu
pwonen kinamwe ngeni. 11 Are chon ewe telin-
imw repwe tipeeu ngenikemi o suki ngenikemi
asamalapen ar telinimw, ekewe aramas mein-
isin mi nom lon repwe angang ngenikemi fan
weires. 12 Nge ika resap kinamwe ngenikemi,
pwe ra maun ngenikemi, oupwe pwelifeili ewe
telinimw fén pisekin maun. 13 Iwe, lupwen ewe
Samol mi Lapalap dmi we Kot a mwiit ngenikemi
pwe oupwe liapeni ewe telinimw, oupwe niela
mwanin ewe telinimw meinisin ren ketilas. 14 Nge
ekewe fefin me ekewe semirit, ekewe pwiin kow
me pisekin meinisin mine a nom lon oupwe angei
fan itemi pwe liapemi. Iwe, oupwe pwapwa
ren choon wokumi oua angei seni chon oputemi,
ewe Samol mi Lapalap a ngenikemi. 15 Iei usun

oupwe fori ngeni ekewe telinimw meinisin mi
toau senikemi, resap nom lon kinikinin ekewe
mwi mi kan ngenikemi. 16 Nge are oua liapeni

ekewe telinimw lon ewe fani ewe Samol mi La-
palap dmi we Kot epwe ngen1kem1 pwe oupwe

fanieni, ousap amanaua eman monuimanau lon.
17 Qupwe fokun arosala chon Hit, chon Amor,
chon Kanaan, chon Peris, chon Hiw me chon Je-
pus, usun ewe Samol mi Lapalap dmi we Kot a fen
allik ngenikemi. 18 Pun repwe aiti ngenikemi pwe
oupwe fori ar kewe fof0r mi anioput, ir ra fori lon
ar fel ngeni ar kewe kot, pwe oupwe tipis ngeni
ewe Samol mi Lapalap d&mi we Kot.

19Twe, lupwen oupwe pwelifeili eu telinimw fan
pisekin maun fansoun langatam o maun ngeni
pwe oupwe liapeni, ousap pOkiiela ekewe ird ren
kouk, pun oua tongeni mongo seniir. Ifa usun,
ekewe irdn lemdl ir aramas pwe oupwe maun
ngeniir? 20 Nge ekewe ird ousap tongeni mongo
seniir, oua tongeni pokurela, pwe oupwe fori
pisekin maun seni mwiuchir o aea le maun ngeni
ewe telinimw mi maun ngenikemi, tori a kuf.”

21

Mine chon Israel repwe fori, lupwen ra Kkiina
eman mi ninnila

21.1-9

1 “ITwe, are a fis lon ewe fanii ewe Samol mi
Lapalap @mi we Kot epwe ngenikemi pwe oupwe
fantieni, pwe eman a kiina eman mi ninnila lemal,
nge esap pwa io6 a niela, 2 mirin, n6limi kewe
souakom me néiimi kewe soukapwiing repwe feito
lon ewe leni. Iwe, repwe atikii toauen ewe

leni, ia ewe somd a nom ie, ngeni ekewe telin-
imw mi nom Unikiin. 3 Mirin, ekewe souakom
mine telinimwer ewe a kon kan ngeni ewe soma,
repwe angei eman nienifon kow esamwo angang
o mwarei efoch waas. 4 Iwe, ekewe souakomwen
ewe telinimw repwe emwenala ewe nienifon kow
lon eu lemol ia a pupu koluk ie, esamwo tu
pwilin, esap pwal mwo fot ird won. Iwe, ike-
nan repwe kupi lilen ewe nienifén kow. > Miirin,
ekewe souasor ir chon ewe ainangen Lefi repwe
pwal feito, pun ewe Samol mi Lapalap dmi we Kot
a filiretd pwe repwe angang ngeni, repwe pwal
afeiochui aramas fanitan. Iwe, mine ra apasaté lon
iteiten kapwingln fitikoko ika kapwiingiin feien-
gau epwe fis. 6 Miirin, ekewe souakom meinisin
seni ewe telinimw mi kon kan ngeni ewe soma
repwe talii polir me won ewe nienifon kow a
kupukup tian me lon ewe lemol. 7 Iwe, repwe
pwiérétd o apasa, ‘Am aisap nimanauei ei aramas,
aisap pwal kiina i6 a niela. 8 Am Samol mi Lapalap,
kopwe amusala dn noum aramasen Israel tipis,
chokewe ka angaseer seni Isip. Kosap anomu won
noum aramasen Israel tipisin nimanauei eman
esap wor an tipis.” Ren ei ewe tipisin nimanau
epwe musala. 2 Iei usun oupwe limetawu seni me
leimi tipisin nimanauei eman esap wor an tipis,
pun oua fori mine a pwiing fan mesen ewe Samol
mi Lapalap.”

Mine chon Israel repwe fori ngeni fefin mi oola

lon maun
21.10-14

10 “Iwe, a tongeni fis pwe ka feila maun ngeni
chon oputom, nge ewe Samol mi Lapalap a ato-
longeer lepoum pwe kopwe liapeniir. 11 Are ka

kiina me lein ekewe chon oola eman fefin mi
lioch pwe ka sani o mochen angei pwe pwiliom,

12 kopwe emwenala neminewe lon imwom. Iwe,
ewe fefin epwe reipopola mokiran o fichiela
ukkiin, 13 epwe pwal pwilitawu iifan a Ufouf lup-
wen an oola o nonom lon imwom, pwe epwe

kechieiti saman me inan lon ukikin eu maram.
Mirin ka tongeni pwilleni, nge i epwe pwulliom.

14 Nge are a fis pwe kosap chiien sani me miirin,
kopwe mwiit ngeni pwe epwe feila ia a mochen
feila ie. Nge kosap amodmola neminewe ren moni,
kosap pwal fori ngeni usun mine ka fori ngeni
eman amanau, pun ka fen kon ren.”

Alliik usun ekewe mwdinichi
21.15-17

15 “Iwe, are eman mwdan a pwulleni ruoman
fefin, eman a tongei, nge eman esap sani, mirin
ir me ruoman ra nfindui me won. Nge are nem-
inewe ewe mwdan esap sania nolini ewe mwaénichi,
16 miirin, lupwen epwe ineti woilin ngeni noiin
kewe mwadn, esap tongeni ngeni dtewe n0un ne-
minewe a tongei ewe wisen mwanichi, nge epwe
ngeni dtewe nOlin neminewe esap sani, pun i we-
sewesen mwdnichi. 17 Iwe, epwe fOori pwiinglin
inetin mwdnichi ngeni ewe mwénichi néiin nem-
inewe esap saniren an epwe ngeniruu inetin seni

meinisin mine a eéni. Pokiten i aemantin notinlon
an pochokil, iel mine ewe wisen mwaénichi an.”

Mine epwe fis ngeni dit mi liikiimach

21.18-21

18 “Iwe, are eman mwéan a ndlni eman at mi
tipeforea o lukumach, esap mochen aleasochisi
alon saman ika inan, are ra fen emiriti, nge esap
fokun aleasochsiir, 19 miirin saman me inan repwe
angei o emwenala ren ekewe souakomwen an
we telinimw pwe epwe kapwiing. 20 Iwe, repwe
ureni ekewe souakom, ‘Iei i ndlim mi tipefOrea
0 lukiimach, esap mochen aleasochisi alom, a
mongdmong 0 Unipuch.” 21 Mirin, mwaénin ewe
telinimw meinisin repwe monei ngeni fau tori a
madla. Iei usun oupwe atowu ewe mi ngau seni
leimi. Iwe, chon Israel meinisin repwe rong usun
o niuokus.”

Ekoch sokun alliik
21.22-22.12
22 “Twe, are eman mwan a fori eu fofor mi fokun
ngau pwe a tipisin maéla ren, nge mirin ra niela o
eitiudtd won efoch ird, 23 inisin esap tongeni nom
won ewe ird lon unusen ewe pwin. Nge kopwe
peiaseni ewe mwén lon ewe chok ranin, pun eman

aramas mi itiudtd won ird a anliimamau me ren
Kot. Kosap alimengaua ewe fani ewe Samol mi

Lapalap epwe ngonuk pwe kopwe fantieni. #

22

1Twe, are ka kiina n6iin pwitim chon Israel kow
ika sip pwe a malechela, kosap dsdpasap seni, nge
kopwe aliwinala ren. 2 Nge are dtewe nolin ewe
man a toau senuk ika kosap silei ndiin i6, kopwe
uwala ewe man lon imwom. Iwe, epwe nom redm

% 21:23: Kal3.13

tori pwiim chon Israel epwe kiitta. Mirin kopwe
aliwini ngeni. 3 Iei usun kopwe pwal fori ngeni
noln aas, ngeni lifan me iteiten mettoch meinisin
mine a poutila seni pwitiim chon Israel, nge en ka
kiina. Kosap tiikiimala pwe ka kiina. 4 Are ka kiina
pwe nolin pwitim chon Israel aas ika kow a turutiu
lepekin efoch al, kosap dsdpéasdp seni, nge kopwe
alisi le ekisefélieta. =

> Iwe, esap wor eman fefin epwe Ufouf lfen
eman mwaén, esap pwal wor eman mwan epwe
ufouf ufen eman fefin. Pun ewe Samol mi Lapalap
dmi we Kot a oput eman mi fori ekei sokun fofor.

6 Are a fis pwe ka kiina me won efoch ird ika me
won pwil eu fasen machang mi wor apanan ika
sokul lon, nge ewe inelap a mot lon, kosap angei
ewe inelap me apanan kewe. 7Kopwe mwiit ngeni
ewe inelap pwe epwe assila, nge ekewe apanan ka
tongeni angei. Ren ei kopwe feidch o manauatam.

8Iwe, lupwen kopwe atlietd eu imw mi f6, kopwe
fori eu tit won osun pwe kosap atoto won imwom
tipisin nimanau, lupwen eman epwe turutiu me
won o méla.

9 Iwe, kosap amora pwal eu sokun foiin ird lon
om tanipin wain. Are ka fori, uan meinisin repwe
pin, udn ekewe folin ird ka amora pwal udn ekewe
irédn wain. 10 Kosap achufengeni eman dtemwénin
kow me eman aas le tuw pwiil. 11 Kosap pwal ufouf
echo uf mi for seni Ulen sip me seni silin ird. =
12 Kopwe tedtd sokun fout lepwiiliin ufom owokot
lesopun me riani.” #

Alliik usun sokun fofor lefilen mwdn me fefin
22.13-30

13 “Twe, are eman mwén a pwiiliieni eman fefin
o kon ren, nge miirin a pottala, 14 a pwal atipisi
ngeni fofor mi dssdw 0 aitengaua ren an apasa:
Ua pwiiliieni ei fefin, nge lupwen iia kon ren,
uUsap kiina me won ewe pisekin pwaratd pwe
esamwo tori mwén. 15 Mirin, semen ewe fopwiil
me inan repwe angei ewe pisekin pwaratd pwe
esamwo tori mwdn o uwala ren ekewe souakom
me lon asamalapen ewe telinimw. 16 Iwe, se-
men ewe fopwil epwe Ureni ekewe souakom, ‘Ua
ngeni ei mwén nei fopwil pwe epwe pwilleni,
nge iei a poutala. 17 A pwal atipisi ngeni f6for
mi dssdw 0 apasa pwe esap kilna me won ewe
pisekin pwéardtd pwe esamwo tori mwén. Nge iei
ewe pisekin pwardta pwe nei fopwil esamwo tori
mwdan.” Iwe, repwe emeresala ewe uf fan mesen
ekewe souakomwen ewe telinimw. 18 Miirin,
ekewe souakomwen ewe telinimw repwe angei
ewe mwaén o wichi, 19repwe pwal angei seni iptki
foun silifer o ngeni semen ewe fopwiil, pun a ait-
engaua eman fopwil esamwo tori mwan me lon
Israel. Iwe, dtewe epwe pwiiliieni ewe fopwll, nge
esap tongeni poutala lon rdnin manauan meinisin.
20Nge are ewe pworaus a pwling pwe ewe pisekin
pwardtd an esamwo tori mwén esap pwa me won
ewe fopwiil, 21 repwe emwenawu ewe fopwiil ren
asamalapen imwen saman. Iwe, mwéanin lon an
telinimw repwe monei ngeni fau pwe epwe mala,
pun a fori eu f6f6r mi ngau ren an lisowu me lon
imwen saman. Iei usun oupwe limetawu ewe mi
ngau seni leimi.

22 Twe, are a pwa pwe eman mwdén a kon ren
pwillien eman mwan, ir me ruoman repwe nin-
nila, ewe mwan mi kon ren ewe fefin, pwal ewe
fefin. Iei usun oupwe limetawu ewe mi ngau seni

lon Israel. 3 . L
23 Are eman mwan a churi eman fopwiil mi kofot

esamwo tori mwéan me lon eu telinimw o kon ren,
24 oupwe emwenirewu me ruoman leasamalapen
ewe telinimw o monei ngeniir fau pwe repwe
mala. Ewe fopwill epwe ninnila, pun esap kori
eman epwe alisi, nge a fen nom lon eu telinimw.
Nge ewe mwdan epwe ninnila, pun a tipis ngeni
pwilien chon arun. Iei usun oupwe limetawu
ewe mingau seni leimi.

25 Nge are eman mwén a churi eman fopwiil mi
kofot me lemadl, are a achomanauei o kon ren,
ewe mwén chok epwe ninnila. 26 Nge ewe fopwiil
ousap fori ngeni och, pun esap fori och fofor epwe
ninnila ren. Ei fof6r a usun chok d&n eman mwén
turufi chon arun o niela. 27 Iwe, ewe mwaéan a
achomanauei ewe fopwiil me leméal o neminewe
mi kofot a kokko pwe eman epwe alisi, nge esap
wor eman a tongeni alisi.

28 Are eman mwéin a churi eman fopwiil
esamwo tori mwdn, esap pwal mwo kofot, are
a achomanauei o kon ren, nge murin ra pwa,
29 ewe mwan epwe ngeni semen ewe fopwil lime
foun silifer, epwe pwal pwiiltieni ewe fopwil,
pun a tipis ngeni. Esap tongeni poutala lon ranin

manauan meinisin. # . .
30 Esap wor eman mwéin epwe turunufasei

saman ren an pwulieni pwulllen saman, esap

pwal kon ren.”

23

Sokun aramas resap tongeni choni ewe

mwichen Israel
23-1-8 . . . e we
1 “Iwe, esap wor eman mwdan mi tatakis foiin

ika pokiela ewe kiiklin inis epwe choni néin ewe
Samol mi Lapalap we mwichen aramas.

2 Esap wor eman upun rerewol, esap pwal wor
eman mwirimwirin epwe choni néin ewe Samol
mi Lapalap we mwichen aramas tori aengolun
pilon.

3 Iwe, esap fokun wor eman chon Amon ika
chon Moap, esap pwal wor eman mwirimwirin
epwe choni nolin ewe Samol mi Lapalap we
mwichen aramas, inamwo are a tori aengolun
pilon. 4Pun resap sounikemi fan pilawa me koluk
won ewe al, lupwen oua towu seni Isip. Nge ra

fen moni Palam noiin Peor we mwan seni Petor lon
Mesopotamia, pwe epwe animamauakemi. * 5Nge

ewe Samol mi Lapalap ami we Kot esap rongorong
ngeniPalam, pwe a fen sorei ewe aniimamau ngeni
feidch fan itemi, pun a tongeekemi. * 6 Ousap kiitta
ar kinamwe ika ar pisekisek lon rdnin manauemi
meinisin.

7 Ousap oput ekewe chon Etom, pun ir ara-
masemi. Ousap pwal oput ekewe chon Isip, pun
oua piin wasoéla lon fanter. 8 Iwe, mwirimwirir
kewe mi uputiu lon atllingatin pilon ra tongeni
choni dn ewe Samol mi Lapalap mwich.”

% 22:30: Lif18.8;20.11; Tut27.20 * 23:4: Num22.1-6 ¥ 23:5:

Ewe lenien sounfiu epwe liméoch
23.9-14
9 “Iwe, lupwen oua feila maun ngeni chon

oputemi, nge oua nom lon ewe lenien sounfiu,
oupwe timwiinlkemi seni sokun mettoch mi li-
mengau meinisin.

10 Are mi wor eman mwén leimi esap limdch
pokiten chan mwéan a towu seni lepwin, dtewe
epwe towu seni ewe lenien sounfiu o0 nonom
likktin, 11 lupwen a tori lekuniol epwe tlti, nge
lupwen akkar a tuputiu, a tongeni tsefélilong lon

ewe lenien sounfiu. o _
12Twe, epwe wor eu leni liikiin ewe lenien soun-

fiu, ia oua tongeni feila o ngasala ie. 13 Epwe pwal
wor remi efoch so6f6l likin ami pisekin sounfiu.
Pun lupwen oupwe feila likin, oupwe tuw eu
pwang o irela dmi kiten mongd. 14 Pun ewe Samol
mi Lapalap a fetalfeil leimilon &milenien sounfiu,
pwe epwe amanauakemi o akufu chon oputakemi
me mwemi. Iei mine &mi lenien sounfiu epwe pin,
pwe Kot esap kiina och limengau me reémi o kul
senikemi.”

Ekoch sokun alliik
23.15-25
15 “Twe are eman amanau a su seni an samol o
siila redm, kosap aliwini ngeni an samol. 16 Epwe

nonom redm lon ewe leni a filata ika lon eu lein
ekewe telinimw ia a sani ie. Kosap ariafou.

17 Iwe, esap wor eman re Israel ika eman fin
Israel epwe amOmo inisin fan iten lisowu lon an-
gangen lamalam. * 18 Kosap uwato liwinin eman
fin lisowu ika liwinin eman mwén mi lisowu lon

imwen ewe Samol mi Lapalap om we Kot pwe
liwinin om pwon, pun ekei sokun aramas ra an-
ioput me ren ewe Samol mi Lapalap om we Kot.

19 Kosap mwiit ngeni pwiiim chon Israel och
mettoch fan iten om kopwe angei winnan won
moni ika won mongo ika won och mettoch ka
mwiititd. 20 Iwe, seni eman chon ekis ka tongeni
angei winnen och mettoch ka mwit ngeni, nge
seni pwilim kosap fokun angei winnen ewe met-
toch ka mwiit ngeni. Are ka fori iei usun, ewe
Samol mi Lapalap epwe afeidchuk lon om angang
meinisin ka fori lon ewe fanu kopwe tolong lon
pwe kopwe fanteni. #

21 Iwe, are ka eédni eu pwon ngeni ewe Samol
mi Lapalap om we Kot, kosap tunala fansoun om
kopwe apwontietd. Pun ewe Samol mi Lapalap
om we Kot epwe fokun angei senuk mine ka eéni
pwon, nge en kopwe tipis, are kosap apwonueta.
% 22 Nge kosap tipis, are kosap edni eu pwon.
23 Kopwe timwlnliochli le apwoniietd meinisin
mine ka apasa lon om pwon, pun ka pusin fori ei
pwon seni letipom ngeni ewe Samol mi Lapalap.

24 Are kopwe tolong lon &n chon arum tanipin
wain, ka tongeni ochoch f6iin irdn wain tori
ka mot, nge kosap kinikinilong lon om chiuik.
25Twe, lupwen om kopwe tolong lon dn chon arum
tanipin wiich esamwo pokiupok, ka tongeni tilu
umwun kewe, nge kosap poki ngeni efoch kama.”

24

Alliik usun mwiifesen
24.1-5

1“Iwe, are eman mwdin a pwiiliieni eman fefin,
nge murin esap chiien sani, pun a kiina och ter me
won, dtewe epwe makei echo toropwen mwiifesen.
Iwe, epwe ngeni neminewe ewe toropwe o tinala
seni imwan. # 2 A tongeni fis, pwe mirin an feila
seni imwan, pwal eman mwén a pwilleni. 3 Nge
are aruomanin pwiltian a pwal oput o makeiechdo
toropwen mwifesen, murin a ngeni neminewe o
tinala seni imwan, ika ewe aruomaniin pwillan
a mala, 4 dtewe mi pwiiliieni me mwan o tinala,
esap tongeni pwillenisefdli, pun a limengau. Ei
sokun fofor a anioput me fan mesen ewe Samol
mi Lapalap. Kosap awarato tipis won ewe fanu
ewe Samol mi Lapalap epwe ngonuk pwe kopwe
fanueni.

5Iwe, are eman mwén a pwiipwiliifo, esap feila
maun, esap pwal tolong lon och sokun angang.
Epwe chok nom lon lenian lon uikiikiin eu ier, pwe
repwe pwapwafengen me pwiliian.”

Ekoch sokun alliik
24.6-25.4
6 “Iwe, esap wor eman a tongeni angei seni
eman an lenien Usus, sap mwo nge ewe foln usus
fan iten asisilen an liwinimang, pun epwe usun
chok nge a angei seni mine a manau seni.
7Are apwd pwe eman aramas a soldni emanlein
pwin kewe chon Israel, miirin a nfiini amanau ika
a amoOmola, ewe chon sold epwe ninnila. Iei usun
kopwe limetawu ewe mi ngau seni leimi. #

8 Iwe, lupwen a toruk samaun rupun pwotlr,
kopwe afdluk pwe kopwe tlmwlntochl le
apwoOnUetd meinisin mine ekewe souasor ir
chon ewe ainangen Lefi ra aiti ngonuk. Kopwe
timwiniochl le apwonuetd mine ta allik ngeniir.
@ 9 Kopwe chechemeni mine ewe Samol mi
Lapalap om we Kot a fori ngeni Miriam, lupwen
oua towu seni Isip. #

10 Are ka mwtit ngeni chon arum och mettoch,
kosap tolong lon imwan, pwe kopwe angei ewe
asisilen an liwinimang ngonuk. 11 Kopwe chok
uta likin, nge ewe mwéan ka mwiit ngeni och met-
toch epwe uwawu redm ewe asisilen liwinimang.
12 Nge are ewe mwdan a woiingau, kosap annut fan
ifan a ngonuk. 13 Iwe, lupwen akkar a tuputiu,
kopwe aliwinala ngeni an we asisilen lwinimang,
pwe a tongeni annut fén tifan owokot o afeidchuk.
Ren ei fofor kopwe kiina pwiing fan mesen ewe
Samol mi Lapalap om we Kot. #

14Twe, kosap ariaf6iiti eman chon angang mi mo
a wolngau o mwelele, ese lifilifil ika i eman pwilim

chon Israel ika eman chon ekis mi imweimw lon
eu lein om kewe telinimw. 15 Nge kopwe ngeni

liwinin lon ewe rdn a angang ngonuk mwen akkar
esamwo tuputiu. Pokiten ewe mwén a wolingau, a
ekiekiliwinin. Nge are ka amwaochi seni, epwe sio
ngeni ewe Samol mi Lapalap, nge en kopwe tipis
ren. ¢

16Twe, ekewe sam resap ninnila fan iten &n nolr
tipis, nge ekewe nau resap ninnila fan iten an

% 24:8: Lif13.1-14.54 ¥ 24:9: Num 12.10 ¥ 24:13: Eks

semer tipis. Iteiten eman me eman epwe ninnila
fén iten pisin an tipis. *

17 Kosap sorei mine a pwiing ngeni eman chon
ekis ika eman mi mésen, kosap pwal angei tfen
eman fefin mi mé pwilian fan iten asisilen an li-
winimang. 18 Kopwe chechemeni pwe ra nounuk
amanau me lon ewe fani Isip, nge ewe Samol mi
Lapalap om we Kot a angasok seni ikenan. Iei
mine ta allik ngonuk pwe kopwe fori iei usun.

19 Lupwen ka kini udn wiich lon om tanipi
o manlikala eu pilik, kosap liwiniti om tanipi
pwe kopwe angei. Kopwe likitala fan iten ekewe
chon ekis, ekewe mi misen me ekewe fefin mi
ma pwilter. Ren ei ewe Samol mi Lapalap
om Kot epwe afeidchuk lon om angang mein-
isin. 20 Lupwen ka wichiki om irad olif, kosap
wichikisefali palan. Kopwe likitala ekoch f6lin fan
iten ekewe chon ekis, ekewe mi méasen me ekewe
fefin mi ma pwilier. 21 Nge lupwen ka kini uén
om irdn wain lon om tanipi, kosap kinisefdli me
mirin. Kopwe likitala ekoch foiin fan iten ekewe
chon ekis, ekewe mi méasen me ekewe fefin mi ma
pwulter. @ 22Iwe, kopwe chechemeni pwe ra
nounuk amanau me lon ewe fanu Isip. Iei mine
ua alliik ngonuk pwe kopwe fori iei usun.

25

1 Twe, are mi wor anini lefilen ruoman mwién,
nge ra tori kapwiing, ekewe soukapwiing repwe
edni kapwlng lefiler. Iwe, repwe amusa &dtewe

esap tipis o apwiingl atewe mi tipis. 2 Are a
pwingiila pwe adtewe mi tipis epwe wichiwich,
ewe soukapwiing epwe Ureni pwe epwe chapala
pwe epwe wichiwich me fan mesan atikiik ngeni
ukikiin an tipis. 3 Nge dtewe mi wichi ewe chon
tipis esap tongeni wichi lap seni fan faik. Pun
are wichiwichin epwe lap seni fan faik, pwitim we
chon Israel epwe itengau me redm. * 4 Kosap foti
awen eman dtemwdanin kow, lupwen a puri ekewe
irdn wiich pwe foiin repwe towu.” #

Usun dn pwin eman montimd pwuipwiilii

25.5-10
> “Iwe, are ruoman pwipwi ra nonomfengen o

eman me leir a méla, nge esap wor ndiin mwadn,
pwillien dtewe mi mala esap tongeni pwipwilu
ngeni eman likiin ewe famili. Pwin pwiiliian epwe
feito ren o pwilieni, epwe pwal fori pwingln
pwillien pwin ngeni neminewe. 6 Ewe aemaniin
noun at neminewe a néini me won epwe iteit seni
iten pwin we mi fen méla, pwe iten pwin esap
mola seni lon Israel. * 7 Nge are ewe mwén esap
mochen pwilieni pwilien pwin we, neminewe
epwe feila ren ekewe souakom leasamalapen ewe
telinimw o apasa, ‘Pwin pwiiliei esap mochen
pwe iten pwin we epwe sopwosopwola me lon
Israel. Esap mochen fori pwiingiin pwiliien pwin
ngeniei” 8 Mirin, ekewe souakom repwe Kkorato
atewe 0 kapas ngeni. Nge are a chok sopwela
an ekiek o 1ura, ‘Usap fokun mochen pwilteni,’
9 pwiilien pwin we epwe feila ren fin mesen

% 25:3: 2Kor11.24 % 25:4: 1.XKor9.9; 1Tim 5.18 ¥ 25:6:

ekewe souakom, epwe pwilitawu ipwen dtewe sus
o atufa won mesan. Iwe, epwe apasa, ‘Iei usun
mine a fis ngeni ewe mwén esap mochen oupwatiu
familien pwin, pwe epwe wor mwirimwirin.’
10 Twe, 4n ewe mwdin famili me lon Israel epwe
iteni: Ewe famili mi pwilipwiliwu ipwan sus.” =
Ekoch sokun alliik
1-16

25.1
11 “Iwe, are ruoman mwaén ra fiufengen, nge

pwiiliien eman leir a feito pwe epwe alisi pwilian
we seni lepodlin dtewe mi awata, are a turufi an we
kiikiin inis, 12 kopwe pokiiela polin neminewe, nge
kosap tongei.

13 Kosap notindl ruu sokun folin kilo, ef6li mi
choume ef6li mi pan. 14Kosap pwal aea ruu sokun
aukik, eu mi watte me eu mi kiikiin. 15 Om kilo me
om aukik epwe Ukiikoch me pwiing, pwe kopwe
manauatam lon ewe fani ewe Samol mi Lapalap
om we Kot epwe ngonuk. 16 Pun ewe Samol mi
Lapalap om we Kot a oput chokewe meinisin mi
fori ekei sokun fofortin atuputup.” =

Ewe alliik pwe chon Israel repwe arosala chon

Amalek
25.17-19 o
17 “ITwe, oupwe chechemeni mine ekewe chon

Amalek ra fori ngenikemi, lupwen oua towu
seni Isip. 18 Qupwe chechemeni usun ar maun
ngenikemi me won ewe al, lupwen oua apwan-
gapwang o malild. Pwe ra drala ekewe mi nom
murimi, chokewe meinisin mi asaimang pokiten
ar apwangapwang, nge resap meniniti Kot. 191Iei

mine, lupwen ewe Samol mi Lapalap d&mi we Kot
epwe ngenikemi ewe fanii o asosOkemi seni chon
oputakemi meinisin mi nom tunikimi, oupwe
fokun niela ekewe chon Amalek, pwe esap wor
eman epwe chiien chechemeniir. Ousap fokun
manliikala mine Uia trenikemi.”

26

Usun ewe asoren mwen ua me ewe leengol
26.1-15

1 “Iwe, lupwen ka tolong lon ewe fani ewe
Samol mi Lapalap om we Kot epwe ngonuk pwe
kopwe fantieni, lupwen ka pwal fafanii o nonom
lon, 2 kopwe angei ekoch mwen ua ka kini seni
udn ekewe ird meinisin mi mér lon pwil me won
ewe fanu ewe Samol mi Lapalap epwe ngonuk,
kopwe isenirelong lon eu chiik o feila ngeni ewe
leni ewe Samol mi Lapalap om we Kot epwe filata
pwe aramas repwe fel ngeni ie. ¢ 3 Iwe, kopwe
feila ren ewe souasor mi wiseni ewe wis lon ewe
fansoun o Ureni, ‘Ua pwardta ngeni ewe Samol mi
Lapalap ai we Kot ikenai pwe ua tolong lon ewe
fani ewe Samol mi Lapalap a pwon fan akapel
ngeni ai kewe lewo pwe epwe ngenikich.” 4 Miirin,
ewe souasor epwe angei ewe chiik seni lepoum
0 iseis mwen ewe rongen asor dn ewe Samol mi
Lapalap om we Kot.

5 Iwe, miurin kopwe apasa ekei kapas me fian
mesen ewe Samol mi Lapalap om we Kot, ‘Al we
lewo eman re Aramea mi siamitfetal, a feila Isip
me an mwich mi kikiin o nonom ikenan. Iwe,

ikenan a wiliti eu mwil mi watte o pdchokil pwal
chocho. 6 Nge ekewe chon Isip ra aweiresikich
o ariafouukich, ra pwal angangachoukich ren ar
nounikich amanau. 7 Mirin sa si6 ngeni ewe Samol
mi Lapalap dn ach kewe lewo we Kot. Iwe, a rong
mweliach o kiina ach riaféi, ach angangachou
me ach weires. 8 Iwe, ewe Samol mi Lapalap a
emwenikichewu seni Isip ren poiin mi manaman
o akoupou, fan eniweniu mi lapalap, pwal fan
asisil me manaman. 9 A emwenikichelong lon ei
leni o ngenikich ei fani, eu fani mi pwilioch o
fantieras. 10Iei tia uwato mwen uidn ewe pwil ewe
Samol mi Lapalap a ngeniei.” Mirin kopwe isetiu
ewe chiikk mwen ewe Samol mi Lapalap om we
Kot o fel ngeni. 11 Iwe, kopwe pwapwa dmi me
chon ewe aingangen Lefi me ekewe chon ekis mi

nom redm ren ekewe mettoch meinisin mi mirina
ewe Samol mi Lapalap om we Kot a ngenikemi me

chon leimwom.

12Twe, kopwe uwiétiu om eu leengol seni uén fo-
tom ird meinisin iteiten mirin tliingat ier o ngeni
chon ewe aingangen Lefi, ngeni ekewe chon eKkis,
ekewe mi mésen me ekewe fefin mi ma pwilier,
pwe repwe mongod o mot lon ar kewe telinimw.
% 13 Are ka wes me uwadtiu, murin kopwe apasa
ekei kapas fan mesen ewe Samol mi Lapalap om
we Kot, ‘Ua atowu me lon imwei ekewe eu leengol
meinisin mi pin o ngeni chon ewe ainangen Lefi,
ngeni ekewe chon ekis, ekewe mi masen me ekewe
fefin mi méa pwiller, usun ka allikk ngeniei lon om
kewe alliik meinisin. Usap purétiu eu lein om kewe

alliik, iisap pwal manlikirela.

14 Jsap mongo seni ewe eu leengol lupwen tia
letipeta, tisap pwal amwokiiti och seni lupwen ua
limengau, ika edni asor och seni ngeni somi. Ua
aleasochisi alom, en ai Samol mi Lapalap, o fori
meinisin mine ka alliikk ngeniei. 15 Kopwe netiu
seni leniom mi pin, seni ldng, o afeidchii noum
aramasen Israel, kopwe pwal afeidchi ewe fani
ka ngenikem, usun ka fen pwon fan akapel ngeni
am kewe lewo, ewe fanu mi pwilioch o fanueras.’

Chon Israel ra pin fiin iten Kot
26.16-19

16 “Iwe, ikenai ewe Samol mi Lapalap dmi we
Kot a allik ngenikemi ekei allik me pwiling
pwe oupwe aleasochisir. Iei mine oupwe
timwlnudchlt le apwonlretd seni unusen
lelukemi me unusen ngiiniimi. 17 Ami oua pwéréta
ikenai pwe ewe Samol mi Lapalap i dmi we Kot,
oua pwal pwon pwe oupwe aleasochisi alon o
apwontetad an kewe alliik me pwiiiing. 18 Iwe, ewe
Samol mi Lapalap a pwaratd usumi ikenai, pwe

dmi eu mwichen aramas a wesewesen aticheani
0 noOlni, usun a fen pwon ngenikemi, nge ami

oupwe aleasochisi an kewe allik meinisin. *
19 Epwe seikikemiitd won ekewe mwi meinisin
1 a afisiretd, pwe aramas repwe mwareitikemi o
aitochukemi, repwe pwal alingakemi. Iwe, oupwe
eu mwichen aramas mi pin fan iten ewe Samol mi
Lapalap &mi we Kot, usun a fen pwon ngenikemi.”

% 26:18: Eks 19.5; Tut 4.20; 7.6; 14.2; Tit 2.14; 1.Pet 2.9

27

Ekewe alliik repwe mak me won ewe chuk Epal

27.1-10

1 ITwe, Moses me ekewe souakomwen Israel
ra allik ngeni ekewe aramas o Ureniir, “Oupwe

aleasochisi ekewe allik meinisin ta allik
ngenikemi ikenai. 2 Lon ewe rdn, lupwen

oupwe pwerela pekilan ewe chanpupu Jortan
o pwerelong lon ewe fani ewe Samol mi Lapalap
ami we Kot epwe ngenikemi, oupwe senitd fau
mi watte o amotouur ngeni pweech, 3 oupwe
pwal makei wor ekei allik meinisin. Lupwen
oua tolong lon ewe fanu mi pwiiliiéch o fanterds,
ewe Samol mi Lapalap &n &mi kewe lewo we
Kot a fen pwon ngenikemi, 4 0 nom pekilan ewe
chanpupu Jortan, oupwe sendta ekewe fau me
won ewe chuk Epal o amotouur ngeni pweech,
usun Ua allik ngenikemi ikenai. 5 Ikenan oupwe
sendtd eu rongen asor seni fau, nge ousap falei
ekewe fau ren pisekin angang seni mécha. 6Iwe,
oupwe senatd eu rongen asor ngeni ewe Samol
mi Lapalap seni fau resap fal o eédni asoren kek
me won ngeni ewe Samol mi Lapalap ami we Kot.
@« 7Oupwe pwal edni dmi asoren kinamwe ikenan
0 mongo ewe asor. Iwe, oupwe pwapwa me fan
mesen ewe Samol mi Lapalap dmi we Kot. 8 Oupwe
makedchu ekewe alliik meinisin won ekewe fau.”
% 9 Miirin, Moses me ekewe souasor ir chon ewe
ainangen Lefi ra lireni ekewe chon Israel meinsin,
“Oupwe mosonoson o0 alselingaei, &mi chon Israel.
Ikenai oua wiliti noiin ewe Samol mi Lapalap

% 27:6: Eks20.25 % 27:8: Jos 8.30-32

dmi we Kot mwichen aramas. 10 Iei mine oupwe
aleasochisi alon ewe Samol mi Lapalap émi we
Kot 0 apwonuetd an kewe allik me pwiilng ua
allik ngenikemi ikenai.”

Ekewe kapasen antimamau seni won ewe chuk
Epal

27.11-26

11 Twe, lon ewe chok ranin Moses a alliikk ngeni

ekewe aramas o ureniir, 12 “Lupwen oua pwerela
pekilan ewe chanpupu Jortan, ikei iten ekewe
ainang repwe utd me won ewe chuk Kerisim pwe
repwe afeidchlii ekewe aramas: Simeon, Lefi Juta,
Isakar, Josef me Peniamin. #* 13 Nge ikei iten
ekewe ainang repwe utd me won ewe chuk Epal
pwe repwe edni ekewe kapasen animamau: Ru-
pen, Kat, Aser, Sepulon, Tan me Naftali. 14 Mirin,
ekewe mwéan seni ewe ainangen Lefi repwe
pwarata ngeni ekewe chon Israel meinisin ekei
kapas fan mwelier mi letidmong,

15 ‘A aniimamau eman mwéan mi fori eu uluulun
animwal seni mwlch ika seni mécha o fel ngeni

lemonomon, pun ei mettoch mifor ren potin eman
soufal a anioput me ren ewe Samol mi Lapalap.’
Nge ekewe aramas meinisin repwe apasa, ‘Amen.’
@ 16 ‘A anlimamau eman mwéin esap asamolu
saman me inan.” Nge ekewe aramas meinisin
repwe apasa, ‘Amen.” * 17 ‘A anlimamau eman

mwadn a amwokiitl Kidnnin fanien chon arun.’
Nge ekewe aramas meinisin repwe apasa, ‘Amen.’

% 18 ‘A anlimamau eman mwan a atokala eman mi
© 27:12: Tut11.29;]Jos8.33-35 % 27:15: Eks20.4;34.17; Lif 19.4;

mesechun seni alan.” Nge ekewe aramas mein-
isin repwe apasa, ‘Amen.” ¢ 19 ‘A anlimamau
eman mwén a sorei mine a pwing ngeni eman
chon ekis, eman mi misen me eman fefin mi ma
pwiulian.” Nge ekewe aramas meinisin repwe
apasa, ‘Amen.” % 20 ‘A anlimamau eman mwaén
mi kon ren pwillien saman, pun a turunufasei
saman ren.” Nge ekewe aramas meinisin repwe
apasa, ‘Amen.’ * 21 ‘A anlimamau eman mwén mi
kon ren eman man.” Nge ekewe aramas meinisin
repwe apasa, ‘Amen.” # 22 ‘A anlimamau eman
mwin mi kon ren fefinan, ese lifilifil ika nem-
inewe ndun saman fopwil ika noin inan fopwil.’
Nge ekewe aramas meinisin repwe apasa, ‘Amen.’

% 23 ‘A anlimamau eman mwén mi kon ren inen
pwiluan’” Nge ekewe aramas meinisin repwe

apasa, ‘Amen. % 24 ‘A aniimamau eman mwén a
niela chon arun lemonomon.” Nge ekewe aramas
meinisin repwe apasa, ‘Amen.” 25 ‘A anlimamau
eman mwdan mi angei eu lifangen amichimich,
pwe epwe niela eman aramas esap wor an tipis.’
Nge ekewe aramas meinisin repwe apasa, ‘Amen.’
26 ‘A anlimamau eman mwaén esap aleasochisi ekei
allik o apwontretd meinisin.” Nge ekewe aramas
meinisin repwe apasa, ‘Amen.’ ”

28

Feiochiin aleasochis
28.1-14
(Lif26.1-13; Tut 7.12-24)

1 “Iwe, are oupwe aleasochisi alon ewe Samol
mi Lapalap &mi we Kot o tumwunuochu le
apwoOnuetd an kewe allik meinisin tia ngenikemi
ikenai, 1 epwe atekiakemiitd mwen ekewe mwu

meinisin won faniifan. 2 EKkei feidch meinisin
repwe feito womi o akom mwemi, are oupwe

aleasochisi alon ewe Samol mi Lapalap ami we
Kot. 3 Ewe Samol mi Lapalap epwe afeitchi
ami kewe telinimw, epwe pwal afeidochi ami
kewe tanipi. 4Iwe, ewe Samol mi Lapalap epwe
afeiochiikemi 0 ngenikemi chomong notimi, epwe
achomonga udn &mi pwil, néimi pwiin man
repwe up, noumi apanen kow me apanen sip
repwe chomongola. 5 Epwe afeidchii &mi chiik
pwe epwe wor chomong uén ird lor, epwe pwal
afeiochli ewe mongo oua amolété seni. 6 Oupwe
feioch lon mettoch meinisin mine oupwe fori.

7Iwe, ewe Samol mi Lapalap epwe akufu chon
oputemi mi i ngenikemi. Repwe feito won efoch
al pwe repwe maun ngenikemi, nge repwe siillame
mwemi won fufoch al. 8 Ewe Samol mi Lapalap
ami we Kot epwe afeidchi dmi lenien iseis, epwe
pwal afeiochli meinisin mine oua fori. Iwe, epwe
afeiochikemi lon ewe fanu i epwe ngenikemi.
9 Iwe, ewe Samol mi Lapalap &mi we Kot epwe
alkemiitd pwe oupwe eu mwichen aramas mi pin
fan itan, usun a fen pwon ngenikemi fén akapel,

are oua aleasochisi alon o fori meinisin mine
a allik ngenikemi. 10 Miirin, aramasen faniifan

meinisin repwe kiinapwe ewe Samol mi Lapalap a

filikemiita pwe oupwe ndlin aramas, repwe pwal
niuokusitikemi. 11 Iwe, ewe Samol mi Lapalap
epwe awouukemi, epwe achomonga upun womi
me nolmi pwiin kow, epwe pwal achomonga uén
ami pwul lon ewe fanu ewe Samol mi Lapalap a
fen pwon fan akapel ngeni dmi kewe lewo pwe
epwe ngenikemi. 12 Ewe Samol mi Lapalap epwe
suki ngenikemi ldng an lenien iseis mettoch mi
alchea, pwe epwe apiingdtiu Ut won fanlemi lon
fansoun 6ch o afeichii angangen poiimi meinisin.
Ami oupwe mwiitawu mettoch ngeni chomong
mwi, nge ousap paaro seniir. 13 Ewe Samol mi
Lapalap epwe fori pwe dmi ewe moktr, nge ousap
ewe mechan. Iwe, oupwe ch6k nonom won, nge
ousap nom fan, are oua aleasochisi ekewe alliik
an ewe Samol mi Lapalap dmi we Kot ta allik
ngenikemi ikenai, o timwiiniidchi le apwoOntreta.
14Qusap fokun aleasolap ngeni ekei kapas tia alliik
ngenikemi ikenai, ousap fel ngeni pwal ekoch kot
0 angang ngeniir.” #

Feiengauen liiktimach
28.15-68
(Lif26.14-46)

15 “Nge are ousap aleasochisi alon ewe Samol
mi Lapalap dmi we Kot, ousap pwal timwinidchi
le apwoOniietd an kewe allik me pwiiling meinisin
ua allik ngenikemi ikenai, miirin ekei antimamau
repwe feito womi o nonom mwemi. 16 Ewe
Samol mi Lapalap epwe animamaua dmi kewe
telinimw, epwe pwal aniimamaua dmi kewe tanipi.
17 Epwe anlimamaua masouen dmi kewe chik

% 28:14: Tut11.13-17

pwe esap wor chomong udn ird lor, epwe pwal
anlimamaua ewe mongo oua amolatd seni. 18 Epwe
animamauakemi pwe esap wor chomong noimi,
esap pwal wor chomong udn ami pwil, nolimi
apanen kow me apanen sip repwe chokiiklintla.
19 Oupwe aniimamau lon mettoch meinisin mine
oua fori.

20 Twe, ewe Samol mi Lapalap epwe tinato
womi aniimamau, fitikoko me apwiing lon mein-
isin mine oua fori tori oupwe maéla o miittir rosola
pokiten @mi fofor mi ngau me ami likitala Kot.
21 Ewe Samol mi Lapalap epwe awarato maétter
ngenikemi, tori i epwe amochakemiila me won
ewe fani oupwe le tolong lon pwe oupwe fantiieni.
22 Ewe Samol mi Lapalap epwe afeiengaukemi
ren fius me pwichikar me pwo. Epwe tinala won
fanliemi pwichikar watte me pwasapwas, moi me
mesenipik. Ekei feiengau repwe torikemi tori
oupwe rosola. 23 Iwe, ewe ldng asemi epwe usun
chok piras, nge ewe fanu fami epwe usun chok
madcha. 24 Ewe Samol mi Lapalap epwe awili 1t
ngeni pime pipisiisi 0 apuingdtiu won faniiemi tori
oupwe rosola.

25 Twe, ewe Samol mi Lapalap epwe fori pwe
oupwe kuf ren chon oputemi. Oupwe feila won
efoch al pwe oupwe maun ngeniir, nge oupwe

si me mwer won fufoch al. Chon ekewe mwi
meinisin won fantifan repwe fokun niuokus, lup-

wen repwe kiina mine a fis ngenikemi. 26 Ekewe
machang meinisin pwal ekewe manmwacho won
fantifan repwe ochei somémi, nge esap wor eman
epwe asirela. 27 Ewe Samol mi Lapalap epwe
afeiengauakemi ren mach usun a fis ngeni chon

Isip, epwe afeiengauakemi ren pwo me kilingau
me pwerik, nge esap wor sdfeian pwe oupwe ton-
geni pochokil ren. 28 Ewe Samol mi Lapalap
epwe pwal afeiengauakemi pwe oupwe umwes
me mesechun me sokongau. 29 Qupwe atapfeil
leoloas usun eman mi mesechun a atapfeil lon
rochopwak, nge ousap kiina alen dmi oupwe fe-
feitd. Iwe, aramas repwe chok ariafotiikemi o
soléni pisekimi fansoun meinisin, nge esap wor
eman epwe alisikemi. 30 Are eman leimi a kofot
ngeni eman fopwll, eman mwéan epwe angei o
kon ren. Oupwe atlietd eu imw, nge ousap nom
lon, oupwe fotuki irdn wain, nge ousap ochei
uan. 31 Repwe niela noélimi dtemwénin kow me
fan mesemi, nge ousap ochoch fituker. Repwe
angei senikemi nolumi aas fan pochokil, nge re-
sap aliwini ngenikemi, repwe pwal angei n6imi
sip o ngeni chon oputemi, nge esap wor eman
epwe alisikemi. 32 NoUimi mwén me fefin repwe
oola lon fanten chon ekis. Iwe, oupwe kiina
ren mesemi, oupwe pwal letipeta ren ami positiir
iteiten ran, nge esap wor ami tufich pwe oupwe
tongeni angaseer. 33 Chon eu mwi ousap sileer
me mwan repwe mongo udn faniiemi me uén ami
angang meinisin. Iwe, repwe chok ariafotiiikemi
o atatakisikemi fansoun meinisin, 34 pwe oupwe
umwesila ren mine oupwe kiina. 35 Ewe Samol mi
Lapalap epwe afeiengaua pwasukumi me pechemi
ren mach mi fokun emetek, epwe wiiri seni fian
pechemi tori won mokiiremi, nge ousap tongeni
pOchokil ren.

36 Iwe, ewe Samol mi Lapalap epwe

emwenikemiila me dmi king oua seikdtda womi
ngeni eu mwiu, dmi me dmi kewe lewo ousap silei
me mwan. Ikenan oupwe angang ngeni pwal

ekoch kot mi for seni mwiich me fau. 37 Aramas
repwe mairi ren mine a fis ngenikemi, repwe

leawenikemi ren kapasen d&méngau me kapasen
turunufas me lein chon ekewe mwii, ia ewe Samol
mi Lapalap epwe emwenikemiila ie. 38 Iwe,
oupwe amorafeili chomong foun ird lon ami
tanipi, nge kiniemi ua repwe chokikin, pun
ekewe lifichimas repwe chok eni. 39 Oupwe fotuki
irdn wain o angang ngeniir, nge ousap ioni four
ika Unimi chOnin uar, pun muun repwe chok
eni. 40 Epwe wor ird olif lon unusen faniiemi, nge
ousap epitikemi ewe noppuk seni, pun ekewe
foiin olif repwe chok mwor. 41 Epwe wor néiimi
mwan me fefin, nge ousap nouiniir, pun repwe
chok oola lon maun. 42 Ekewe lifichimas repwe
eni dmi kewe ird meinisin me udn ami pwiul.
43 ITwe, ewe chon ekis mi nom remi epwe fefeita
o tekiatd, nge ami oupwe fefeitiu o tekisonitiu.
44 Ewe chon ekis epwe mwtit ngenikemi mettoch,
nge dmi ousap tongeni ngeni och. Iwe, i epwe ewe
mokiir, nge dmi oupwe mechan. 45 Ekei antimamau
meinisin repwe torikemi, repwe tapwerikemi
o tokumweekemi tori oupwe rosola, pun ousap
aleasochisi alon ewe Samol mi Lapalap ami we
Kot, ousap pwal timwiini an kewe allik me
pwlling a alliik ngenikemi. 46 Iwe, ekei antimamau
repwe eu asisil me eu manaman ngenikemi me
mwirimwirimi kana tori feilfeilachok.

47 ITwe, ewe Samol mi Lapalap dmi we Kot a
afeiochiikemi ren chomong feidch, nge ami ousap

angang ngeni fan meseik me pwapwan lelukemi.
48 Jei mine ewe Samol mi Lapalap epwe tinato
remi chon oputemi, pwe oupwe angang ngeniir
fan echik me kaka, fan selela me osupwangen
mettoch meinisin. Iwe, Kot epwe anomu won
uemi efoch waas seni mécha tori epwe arosakemi-
ila. 499 Ewe Samol mi Lapalap epwe pwal awarato
womi eu mwu seni toau, seni lesopun faniifan,
chon repwe eéani eu fos ousap wewe ren. Iwe,
repwe miittir feito womi usun eman ikel mi akkas.
50 Repwe afochongau, resap meniniti ekewe mi
chinlap, resap pwal tongei ekewe semirit. 5! Iwe,
repwe ochei nienif6n nétimi pwiin kow o eni uén
ami pwil, nge d&mi oupwe mala ren echik. Re-
sap pwal likiti fan itemi wiich, wain ika apira,
nienifon noumi pwiin kow ika néumi pwiin sip,
tori ra arosakemiila. 52 Iwe, repwe pwelifeili fan
pisekin maun dmi kewe telinimw meinisin me
lon unusen faniiemi ewe Samol mi Lapalap epwe
ngenikemi, tori dmi kewe tit mi tekia o pOchokul
oua edniir apilikilik repwe turula. 33 Pokiten
chon oputemi repwe pwelifeilikemi fan pisekin
maun o fokun ariafotitikemi, oupwe ochei fituken
mwirimwirimi, fituken nélimi 4t me nengin ewe
Samol mi Lapalap dmi Kot a ngenikemi. 54 Iwe,
ewe mwadn mi fokun dteson me leimi epwe maicha
won mongo ngeni pwin, ngeni plsin pwiliian me
ndun semirit mi chiien nom ren. 55 Esap ao-
chocheer fituken ndtin a ochei, pun esap chiien
wor och lusun, pokiten chon oputemi ra pwelifei-
likemi fan pisekin maun o fokun ariafotitikemi lon
ami kewe telinimw meinisin. 56 Iwe, ewe fefin mi

fokun lieson me leimi, esap mwo nge ipweri pwiil
pokiten a fokun son, epwe maicha won mongo
ngeni pusin pwilian, ngeni ndlin 4t me nengin.
57 Epwe maicha won ewe chienen montkol me
noln we a nolni, pun epwe ocheer lemonomon
fan iten watten an osupwangen mongo, pokiten
chon oputemi ra pwelifeili &mi kewe telinimw fan
pisekin maun o fokun ariafotitikemi. =

58 Twe, are ousap tUmwilinliochli le fori ekei
allik meinisin mi mak lon ei puk, are ousap
pwal meniniti iten ewe Samol mi Lapalap ami
we Kot, ewe it mi ling o eniweniw, 59 mirin,
ewe Samol mi Lapalap epwe awarato ngenikemi
me mwirimwirimi kana feiengau mi fokun la-
palap, mi chou o miuichiimang, pwal samauchou
mi miichiimang. 60 Epwe tinsefélieto womi ekewe
samaun Isip meinisin oua niuokusitiir.  Iwe,
repwe fitipacheitikemi. 61 Ewe Samol mi Lapalap
epwe pwal awarato ngenikemi sokopaten samau
me riafol meinisin resap mak lon ei puken alltk,
tori oupwe rosola. 62 Ika mwo oua chomong
usun flin ldng, &mi mi chilen manau oupwe chok
chokuikintla pokiten ousap aleasochisi alon ewe
Samol mi Lapalap dmi we Kot. 63 Iwe, usun ewe
Samol mi Lapalap a pwapwa le afeidchiikemi o
achomongakemi, iei usun epwe pwal pwapwa le
afeiengauakemi o arosakemiila. Ewe fani oupwe
le tolong lon pwe oupwe faniieni, oupwe pwal
sd seni. 64 Miirin, ewe Samol mi Lapalap epwe
atoropasafeilikemi lein chon ekewe mwi mein-
isin seni esopun faniifan tori esopun. Ikenan

% 28:57: 2.King 6.28-29; Kolk 4.10

oupwe angang ngeni pwal ekoch kot mi for seni
mwuch me fau, &mi me dmi kewe lewo ousap
sileer me mwan. 65 Nge lupwen oupwe nom lein
chon ekewe mwi, ousap kinamwe, esap pwal
wor lenien as0s0 ia oua tongeni nom ie. Ike-
nan ewe Samol mi Lapalap epwe ngenikemi eu
lelukniuokus, meseattong me ekilolilen. 66 Iwe,
manauemi a chok nom fan 6licchiing, lepwin me
lerdn oupwe niuokus, pwe esap wor apilikdchiin
manauemi. 67 Lesosor oupwe daldlei, ‘Amwo
epwe lekuniol,” nge lekuniol oupwe &ldlei, ‘Amwo
epwe lesosor,” pokiten lelukemi a chok niuokus,
pwal pokiten mine mesemi ra kiina. 68 Iwe,
ewe Samol mi Lapalap epwe tinisefalikemiila Isip
won sip, inamwo ika a fen tirenikemi pwe ousap
chiien saisefal ngeni ewe fani. Ikenan oupwe
pusin ednikemi amOmo ngeni chon oputakemi, pwe
repwe nounikemi amanau, nge esap wor eman
epwe mochen monikemi.”

29
An Kot pwon ngeni chon Israel me lon ewe fanii
Moap
29.1-29

1 Tkkei kapasen ewe pwon ewe Samol mi La-
palap a allik ngeni Moses fin iten ekewe ara-
masen Israel me lon ewe fani Moap, likiin ewe
pwon a fen fori ngeniir me fasonun ewe chuk
Horep.

2 Twe, Moses a korifengeni chon Israel meinisin
0 Ureniir, “Oua kiina meinisin mine ewe Samol
mi Lapalap a fori fan mesemi ngeni Farao ewe
kingen Isip, ngeni ndin kewe ndlwis meinisin,

pwal ngeni unusen fantian. 3 Oua pisin kiina
ekewe riafoii mi watte, ekewe asisil me ekewe
manaman milapalap. 4Nge toriikenai ewe Samol
mi Lapalap esap ngenikemi ekiek mi mirit, mas
mi nenela me seling mi rongorong. 3 Iwe, a
emwenikemi lon ewe faniiap0 lon tikiikiin faik ier.
Ufemi oua tif6iif pwal ipwemi sus resap kamwala.
6 Ousap mongo pilawa, ousap pwal Uin wain ika
sokopaten minen in. Ewe Samol mi Lapalap a fOri
ei pwe oupwe silei pwe i d&mi Kot. 7 Nge lupwen sa
torieileni, Sihon ewe kingen Hespon pwal Ok ewe
kingen Pasan ra feito pwe repwe maun ngenikich,
nge sa akufuur. * 8 Sa angei faniier 0 ngeni
chon ewe ainangen Rupen me Kat me esopun ewe
ainangen Manasa, pwe repwe faniieni. ¢ 9 Iei
mine oupwe timwiiniidchii le apwontietd kapasen
eipwon, pwe oupwe fefeitd lon meinisin mine oua
fori.

10 Twe, ikenai 4mi meinisin oua U fian mesen
ewe Samol mi Lapalap dmi we Kot. Ekewe
mwanirelan &mi ainang, néimi souakom me nélimi
kewe meilap, ekewe re Israel meinisin, 11 nétimi
semirit me pwiliemi, ekewe chon ekis mi nom
leimi, ir dtekewe mi 0s dmi mwlich o ufi Unlimemi
koluk, 12 &mi meinisin oua U ikei, pwe oupwe
tolong fan ewe pwon mi fis fan akapel, ewe Samol
mi Lapalap ami we Kot a fori ngenikemi ikenai.
13Ei pwon a atikemiitd ikenai pwe &mi oupwe noiin
aramas, nge i epwe dmi Kot, usun a fen pwon
ngeni dmi kewe lewo, ngeni Apraham, Isaak me
Jakop. 14 Iwe, ewe Samol mi Lapalap a fori ei

% 29:7: Num 21.21-30; Num 21.31-35 % 29:8: Num 32.33

pwon fan akapel, sap ngenikemi chék, 15 pwe pwal
ngeni mwirimwirich resamwo uputiu, usun chok
ngenikich meinisin mi nom ikei ikenai fdn mesen
ewe Samol mi Lapalap ach we Kot.

16 Twe, oua silei usun ach nonom lon ewe fani
Isip, pwal usun ach pwerelong lukalapen fantien

chon ekewe mwii sa lu seniir. 17 Oua kiina ar kewe
uluulun antimwdl mi anioput ra for seni mwtich

me fau, seni silifer me kolt. 18 Oupwe afélikemi
pwe esap wor me leimi eman mwan ika fefin, eu
famili ika eu ainang ikenai epwe tokola seni ewe
Samol mi Lapalap ach we Kot, pwe epwe feila o
fel ngeni koten ekewe mwi. Pun ika eman epwe
fori iei usun, epwe usun chok waaren efoch ira
pwennan a maritd o uani ua mi poison me maras,
% 19 Oupwe pwal afélikemi pwe esap wor eman
me leimi a pusin ikeetd, lupwen a rong kapasen
ei pwon mi fis fan akapel o ekieki lon lelukan,
‘Upwe chok feidch, inamwo ika iia chei mochenin
lelukei mi il6forea.” Ei epwe chok afeiengaua dmi
meinisin, chokewe mi miirina me chokewe mi in-
gau. 20 Iwe, ewe Samol mi Lapalap esap amusala
an dtewe tipis. An song me an lukomong epwe
kiw ewe mwaén, nge ekewe aniimamau meinisin
ra mak lon ei puk repwe nonom won, tori ewe
Samol mi Lapalap epwe amoola itan seni won
fanifan. 21 Ewe Samol mi Lapalap epwe aimwiiela
ewe mwadn seni chon ekewe ainangen Israel mein-
isin, pwe epwe afeiengaua ren ekewe antimamau
meinisin ra nom lon ewe pwon mi mak lon ei
puken alltk.

22Twe, ekewe tdppin aramas repwe up me murin,

% 29:18: Ipr12.15

ir mwirimwirimi kewe me_ekewe chon ekis mi
feito seni fanu toau repwe kiina feiengauen ewe

fani me samaun chon, ewe Samol mi Lapalap
epwe aworato wor. 23 Unusen ewe fani epwe
fokun tala o pontla ren pirimston me salt, pwe
esap wor eman a tongeni fotuki ika dmérdtd och
won, esap pwal pwik fetil won. Ewe fanu epwe
usun chok Sotom me Komora, Atma me Sepoim,
lupwen ewe Samol mi Lapalap a ataarala lon an
song me lingeringer. » 24 Iwe, chon ekewe mwi
meinisin repwe ais, ‘Pwota ewe Samol mi Lapalap
a fori iei usun ngeni ewe fani? Met popun a kon
watte an song?’ 25 Mirin, aramas repwe apasa,
‘Popun a fis ei pwe ekewe chon Israel ra atai ewe
pwon ewe Samol mi Lapalap &n ar kewe lewo we
Kot a fori ngeniir, lupwen a emwenirewu seni ewe
fanl Isip. 26 Iwe, ra feila o angang ngeni pwal
ekoch kot o fel ngeniir, sokun kot resap sileer me
mwan, Kot esap pwal mwiit ngeniir pwe repwe fel
ngeniir. 27 Iei mine ewe Samol mi Lapalap a fokun
song ngeni ndoln aramas o awarato won ei fanu
ekei anlimamau meinisin mi maklon ei puk. 28Iwe,
ewe Samol mi Lapalap a wiiretd seni fanter lon
an song me choume lingeringer watte o monerela
lon pwal eu fant, usun a fis ikenai.’

29 Twe, ekewe mettoch mi monomon &n ewe
Samol mi Lapalap ach we Kot. Nge ekewe met-
toch mi pwdapwéla kapasen ei allik meinisin ach
me dn nolUch kana tori feilfeilachok, pwe sipwe
aleasochisiir.”

% 29:23: Ken 19.24-25

30

Mine chon Israel repwe fori pwe repwe feidchseftil
30.1-20
1 “Tei la mwit ngenikemi pwe oupwe filata

lefilen feioch me anlimamau. Are ekei anlimamau
meinisin repwe fis ngenikemi, lupwen oua nom

lein chon ekewe mwii ia ewe Samol mi Lapalap a
asuikemiila ie, &mi oupwe chechemeni pwe iei pusin
filiemi. 2 Nge are d&mi me mwirimwirimi kana
oupwe liwiniti ewe Samol mi Lapalap dmi we Kot

o0 aleasochisi an kewe alliik ren unusen lelukemi
me unusen ngunimi lon meinisin mine ta allik

ngenikemi ikenai, 3 mirin, ewe Samol mi Lapalap
ami we Kot epwe afei0chisefdlikemi 0 eédni tong
ngenikemi. Iwe, epwe achusefdlikemi seni lein
ekewe aramas, ia &mi we Kot a atoropasafeilikemi
ie. 4 Inamwo ika oua toropasfeil tori lesopun
faniifan, ewe Samol mi Lapalap d&mi we Kot epwe
achusefélikemi o angeikemi seni ikenan. 5 Ewe
Samol mi Lapalap dmi we Kot epwe emwenikemi-
ilong lon ewe fant, dmi kewe lewo ra fen fanteni,
pwe oupwe fantenisefdli. Iwe, epwe alapala
wOUumi 0 achomongakemiila seni chomongun &mi
kewe lewo. 6 Ewe Samol mi Lapalap d&mi we Kot
epwe limeti lelukemi me leluken mwirimwirimi
kewe, pwe oupwe echeni i ren unusen lelukemi
pwal ren unusen ngiiniimi, pwe oupwe manau.
7Ewe Samol mi Lapalap dmi we Kot epwe anomu
ekei aniimamau meinisin won chon oputemi mi
ariafotiiikemi. 8 Nge d&mi oupwe aleasochisisefali
alon ewe Samol mi Lapalap o apwoOnuetd an
kewe allik meinisin Gia allik ngenikemi ike-
nai. 9Iwe, ewe Samol mi Lapalap epwe fokun

afei6chli angangen polimi meinisin o achomonga
mwirimwirimi, epwe oupu néiimi pwiin man o
achomonga udn dmi pwil. Pun ewe Samol mi La-
palap epwe pwapwa le afeidchiisefdlikemi, usun a
pwapwa le afeidchii &mi kewe lewo. 10 Ei epwe fis,
are oupwe aleasochisi alon ewe Samol mi Lapalap
amiwe Kot 0 apwontietd an kewe alliik me pwiitling
ra mak lon ei puken alliik, are oua pwal kuliti ewe
Samol miLapalap &mi we Kot ren unusen lelukemi
me unusen nginumi.

11 Pun ei allik ta allik ngenikemi ikenai
esap kon forea ngenikemi, esap pwal toweires
ngenikemi. 12 Esap nom ldng pwe oupwe lira, ‘16
epwe feitd lang fan itach o uwatiu ei allik rech
pwe sipwe rongorong o aleasochisi?’ 13 Esap pwal
nom pekilan ewe matau pwe oupwe ura, ‘I0 epwe
feila pekilan ewe matau fan itach o uwato rech ei
alltiik, pwe sipwe rongorong o aleasochisi?’ 14 Nge
ewe kapas a fokun kan ngenikemi, oua silei o
amwochi lukin, iei mine oupwe aleasochisi. #

15 Nengeni, ikenai iia iseis mwemi manau me
feioch, pwal méla me feiengau. 16 Are oupwe

aleasochisi ekewe allik dn ewe Samol mi La-
palap d&mi we Kot ta allik ngenikemi ikenai,

are oupwe pwal echeni i o aleasochisi alon pwe
oupwe apwoOnletd an kewe allik meinisin, an
kewe pwiiliing me an kewe 0lr0ur, miirin oupwe
manau o chomongola. Iwe, ewe Samol mi La-
palap dmi we Kot epwe afeiochiikemi lon ewe fanu
oupwe le tolong lon pwe oupwe fanteni. 17 Nge
are oupwe tokola, ousap pwal mochen aleasochisi

% 30:14: Rom 10.6-8

alon, are oupwe fel ngeni pwal ekoch kot o an-
gang ngeniir, 18 tipwe asile ngenikemi ikenai pwe
oupwe mala. Ousap fokun manauatam lon ewe
fanu oupwe le feila lon pekilan ewe chanpupu
Jortan pwe oupwe fantieni. 19 Iwe, tia kokkori lang
me fanifan pwe repwe chon pwaratd usumi ike-
nai, pwe tlaanomu mwemimanau me méla, feioch
me anumamau. Iei mine oupwe filatd manau,
pwe dmi me mwirimwirimi kana oupwe manau.
20 Qupwe echeni ewe Samol mi Lapalap dmi we
Kot, oupwe aleasochisi alon o fitipacheiti. Pun
ren ei oupwe manau o0 rianin manauemi repwe
langatamala lon ewe fanii ewe Samol mi Lapalap
a pwon fan akapel pwe epwe ngeni dmi kewe lewo
Apraham, Isaak me Jakop.” #

31

Josua a siwili Moses
31.1-8 _ _
1Twe, Moses a sopwela le apasa ekei kapas ngeni

ekewe chon Israel meinisin 2 o lireniir, “Ngang tia
ierini ipiikii rie ikenai. Usap chiien tufichin ai
upwe emwenikemi. Nge ewe Samol mi Lapalap
a pwal uireniei pwe Usap tongeni feila pekilan ewe
chanpupu Jortan. * 3 Iwe, ewe Samol mi Lapalap
dmi we Kot epwe pisin feila mwemi pekila. Epwe
arosala chon ekei mwi me mwemi, pwe oupwe
angei seniir faniier. Nge Josua epwe emwenikemi
usun ewe Samol mi Lapalap a fen apasa. 4 Ewe
Samol mi Lapalap epwe akufu chon ekewe mwu
usun a akufu Sihon me Ok ekewe kingen chon

% 30:20: Ken12.7; Ken 26.3; Ken 28.13 ¥ 31:2: Num 20.12

Amor o ataela fantier, lupwen a aroserela. » > Ewe
Samol mi Lapalap epwe atolongeer lepdumi, nge
dmi oupwe fori ngeniir tikiiklin meinisin mine ta
allik ngenikemi. 6 Oupwe ap6chokilakemi o tipep-
wora, nge ousap niuokus are niueitiir, pun ewe
Samol mi Lapalap &mi we Kot epwe etikemi. Esap
timwlnungau ngenikemi, esap pwal likitikemi.”

7 Mirin, Moses a korato Josua o kapas ngeni me
fan mesen ekewe chon Israel meinisin, “Kopwe
apoOchokilok o tipepwora. Pun en kopwe emweni
ekei aramas le tolong lon ewe fanii ewe Samol mi
Lapalap a pwon fan akapel ngeni ar kewe lewo
pwe epwe ngeniir. Kopwe pwal ainet ngeniir
ewe fani o afanteer. 8 Iwe, ewe Samol mi La-
palap i epwe akom mwom, epwe etuk, nge esap
timwiningau ngonuk, esap pwal likituk. Kosap
niuokus ika riuko.” #

Ewe alliik epwe alea iteiten afisuen ier
31.9-13 o
9 Iwe, Moses a makeelong ei alliik lon eu puk

0 ngeni ekewe souasor seni ewe ainangen Lefi
mi mwarei ewe pworun pwon dn ewe Samol mi
Lapalap, a pwal ngeni ekewe souakomwen chon
Israel. 10 Miirin, Moses a alliik ngeniir, “Lesopolan
iteiten fisu ier, lon ewe ierin 4n aramas liwin-
imang a musala, lon ewe chulapen likachoch,
@ 11 Jupwen chon Israel repwe feito pwe repwe
fel ngeni ewe Samol mi Lapalap ami we Kot lon
ewe leni i epwe filatd, oupwe aleani ei alliik
fan mesen chon Israel meinisin pwe repwe ron-
gorong. 12 Iwe, oupwe emwichafengeni ekewe

% 31:4: Num21.21-35 % 31:8: Jos1.5;Ipr13.5 % 31:10: Tut
15.1; Tut 16.13-15

aramas, mwaén, fefin me semirit, pwal ekewe chon
ekis mi nom lon &mi kewe telinimw, pwe meinisin
repwe rongorong o kaid usun ar repwe meniniti
ewe Samol mi Lapalap dmi we Kot 0 timwiniiochi
le apwoOntetd kapasen ei allik meinisin. 13 Twe,
nolur resamwo silei ei allik repwe rong o kaio
usun ar repwe meniniti ewe Samol mi Lapalap

dmi we Kot lon Ukiikiin rénin ar nonom lon ewe
fanu oupwe le feila lon pekilan ewe chanpupu

Jortan, pwe oupwe fantieni.”

Amdichtilan an Kot 0tirotir ngeni Moses
31.14-29

14Twe, ewe Samol mi Lapalap a ireni Moses, “Iei
ranin om mala a arapoto. Kopwe kori Josua pwe
oupwe feitopok lon ewe imwenfel seni mangaku
pwe Upwe ngeni wisan.” Iwe, Moses me Josua ra
feila lon ewe imwenfel seni mangaku. 15 Miirin,
ewe Samol mi Lapalap a pwa ngeniir me lon
ewe imw lon eu urekuchu. Iwe, ewe lirekuchu a Ui
leasamalapen ewe imwenfel seni mangaku.

16 ITwe, ewe Samol mi Lapalap a tireni Moses, “A
arapakan om kopwe le méala 0 nom ren om kewe
lewo. Miirin, ekei aramas repwe fOri usun chok an-
gangen lisowu ren ar fel ngeni pwal ekoch koten
ewe fanu ia repwe feila ie. Iwe, repwe likitieila o
ataela ai we pwon tia fori ngeniir. 17 Lupwen epwe
fis ei, ipwe fokun song ngeniir. Upwe likitirela
0 amona mesei seniir pwe repwe rosola. Iwe,
chomong feiengau me riafol repwe toriir, pwe
repwe ais lon ewe ranin, ‘Ifa usun, ekei feiengau
ra torikich pokiten ach Kot esap nom lefilach?’
18T,on ewe ranin tipwe fokun amona mesei pokiten



TUTERONOMI 31:19 cix TUTERONOMI 31:27

ekewe f6for mi ngau ra fori, pun ra fel ngeni pwal
ekoch kot. 19 Iei mine kopwe makei ei kol o aiti
ngeni ekewe aramasen Israel, pwe repwe kokolu.
Pun ei kol epwe wisen pwaratd fan itei o U ngeni
ekewe aramasen Israel. 20 Iwe, lipwe emwenire-
long lon ewe fani mi pwilidch o fanleras Uua
pwon fan akapel pwe lipwe ngeni ar kewe lewo.
Nge lupwen epwe wor chomong ener mongo pwe
ra mot o kitinupula, mirin repwe kul ngeni pwal
ekoch kot o fel ngeniir. Iwe, repwe poOtitieila 0 atai
ai we pwon. 21 Nge lupwen chomong feiengau me
riafoll repwe toriir, ei kol epwe 1 ngeniir usun
eman chon pwaratd pwe mwirimwirir kana resap

fokun manliikala. Pun mwen ai emwenirela lon
ewe fani Gla pwon fén akapel pwe lpwe ngeniir,

Ua fen silei ar ekiek ra ekiekietd.” 22 Iwe, lon ewe
chok ranin Moses a makei ei kol o aiti ngeni ekewe

aramasen Israel.
3 Miirin, ewe Samol mi Lapalap a awisa Josua

noln Nun we mwan ngeni wisan o apasa, “Kopwe
apOchokiilok o tipepwora, pun en kopwe emwena-
long ekewe aramasen Israellon ewe fanii tia pwon
fan akapel pwe Upwe ngeniir. Ngang tipwe etuk.” =

24 Twe, lupwen Moses a awesdchiiela le makee-
long lon eu puk kapasen ei alliik meinisin, 25 a
alliik ngeni ekewe mwén seni ewe ainangen Lefi
mi mwadrei dn ewe Samol mi Lapalap pworun
pwon, 26 “Oupwe angei ei puken allik o iseni
lepekin ewe pworun pwon dan ewe Samol mi La-
palap &mi we Kot, pwe epwe nom ikenan, pun
a wisen pwaratd o U ngenikemi. 27 Pun a silei
ami likimach o tipepOchokil. Nengeni, ikenali,

% 31:23: Num 27.23;]Jos 1.6

lupwen tia chlien manau ngenikemi, oua likiimach
ngeni ewe Samol mi Lapalap. Nge epwe fen ifa
usun murin ai méla? 28 Qupwe emwichato rei
souakomwen @mi kewe ainang meinisin, pwal
ekewe meilap, pwe lUpwe apasa ekei kapas me
fan meser o kokkori lang me faniifan pwe repwe
chon pwéréatd usur. 29 Pun a silei pwe miirin ai
mala oupwe fokun fori f6for mi ngau o aleasolap
ngeni mine Ua allik ngenikemi. Iwe, lon kan ran
mwach feiengau epwe torikemi, pun oupwe fori
mine a ngau me fan mesen ewe Samol mi Lapalap
0 asonga ren dmi uluulun antimwal oua foriir.

An Moses kol
31.30-32.47
30 Miirin, Moses a apasa kapasen ei kol seni
lepoputan tori lesopolan, nge ekewe chon Israel
meinisin ra rongorong ngeni:

32
1 Ami lang, oupwe atiselinga ai kei kapas,
nge en fanifan, kopwe rongorong mine ia apasa.
2 Amwo ai kapasen kait epwe plinglitiu usun 1it,
ai kapas epwe wiich usun amurenipwin,
epwe usun chimwo won ewe fetil mi pwikufo,
pwal usun plngun it won irdkis.
3Pun Upwe asilefeili iten ewe Samol mi Lapalap.
Oupwe ingemwareiti tekian ach Kot.

4] ewe achau, an fofor ra unusen miirina,
pun an kewe al meinisin ra pwiung.

I eman Kot mi alliktliik, esap wor an mwal,
a pwiing o wenechar.

> Nge dmi chon Israel oua fori f6f6r mi ngau ngeni
Kot.

Ousap chiien iteni nuin, pun a wor terimi.

Ami eu tdppin aramas mi ngau o rikirik.

6 Ifa usun, iei dmi kilisou ngeni ewe Samol mi
Lapalap,

ami aramas mi tiparoch o umwes?

Ifa usun, sap i sememi we mi fOrikemi,

a afisikemiitd pwe oupwe eu mwi.

7 Qupwe chechemeni ewe fansoun lom, oupwe
ekieki usun ekewe tdppin aramasen lom.

Oupwe aisini sememi, ir repwe aiti ngenikemi
mine a fis.

Oupwe pwal aisini ekewe souakom, ir repwe ap-
worausa ngenikemi usun ewe pworaus.

8 Lupwen ewe mi Unusen Tekia a ngeni chon
ekewe mwt fanter,

lupwen a aimwiifeseni ekewe aramas, a fori

Kidnnin lefilen ekewe aramas
won ukukin iteiten nolin Israel kewe mwaén.
9 Nge a filatd ekewe mwirimwirin Jakop pwe ir

repwe pisin néiin aramas.
10 Kot a kiineer me lon eu fanii mi pon,

me lon eu leni mi pon 0 uren sokun woriwor.
A pwelifeiliir o foleniir,

a tumwulnuur usun chok fituken lon mesan.

1 Usun eman ikel a mamasa fasan o dkkés asen
noln kewe apansist,

usun a ameresala poikéssin far o amwochuir pwe
repwe nom won,

a pwal uweereta won poukassin,
12jei usun ewe Samol mi Lapalap a chék emweni
noun aramas.

% 32:8: Fof17.26

Esap pwal wor eman kot tnukin.
13 A fori pwe ekewe mwirimwirin Jakop repwe

nemeni ekewe lenien tekia won fantifan
0 amongou ngeniir uin ekewe tanipi.

A amotu ngeniir choniin chunen seni lon achau,

pwal apiuira seni lon achau mi p6chokil.

14 Kot a atinil ngeniir milik seni ekewe pwiin kow
me sip.

A aochocha ngeniir kirisin ekewe nienifon sip me
ekewe dtemwdnin sip,

pwal fituken kow me dtemwénin kuuch seni Pasan,

a pwal amongou ngeniir fotun wiich mi fokun
murina.

Iwe, a alinl ngeniir wain seni choniin folin irdn
wain.

15 Nge Jesurun * a kitinupula o rochongau,
a kitinupula, a wattela o misimis.
Miirin a likitala Kot ewe mi fori,

a turunufasei ewe Achau an Chon Amanau.
16Twe, chon Israel ra kupeti leluken Kot ren ekewe

koten liikin, S
ra asonga ren ar uluulun animwal mi anioput.
17Ra asor ngeni antiroch, nge sap ir kot,

ra asor ngeni ekewe kot resap fokun sileer me
mwan,

ngeni minefon kot ra kiardn chok pwa,
sokun kot ar kewe lewo resap niueitiir. #
18 Ra likitala ewe Achau mi noiniir,

ra manliikala ewe Kot mi ngeniir manau.

19 Lupwen ewe Samol mi Lapalap a kiina ar fofor,

* 32:15: wewen Jesurun Israel ¥ 32:17: 1.Kor 10.20

a song o poutala ndiin mwéan me fefin.

20Twe, a apasa, “Upwe amona mesei seniir o pii met
sopolar.

Pun ir eu tdppin aramas mi ngau,

aramas resap allukulik.

21Ra kupeti lelukei ren eman kot sap i kot,

ra pwal asongaeiren ar uluulun antimwal.

Ieimine tipwe kupetileluker ren chokewe sapir eu
mwi,

Upwe asongeer ren eu mwiu mi umwes.

22Pun eu ekkei a ngetenget ren ai song,

epwe kiri epin lenien sotup,

epwe kenala faniifan me mine a mar won,

epwe pwal keni longolongun ekewe chuk.

23Twe, Uipwe iondtd feiengau wor,

upwe pwal eitala ai kewe foiin esefich wor.

24Repwe mala ren echik,

repwe rosola ren pwichikar watte me matter mi
afeiengau.

Upwe tinala rer manmwacho

me serepenit mi poison pwe repwe kur.

25 Twe, aramas repwe madla ren maun lon alen
ekewe telinimw,

nge lon ekewe imw epwe fis niuokus watte.

Altal me fopwill repwe rosola,

pwal montikol mi chiien oup me chinlap.

26 Pwiinglin ai ekiek pwe lipwe aroserela,

pwe esap wor eman epwe chiien chechemeniir.

27Nge Uia oput dn chon oputeer tunosikesik,
pun repwe wewengau ren o apasa,

% 32:21: 1.Kor 10.22; Rom 10.19

‘Pusin kich sa awinnakich, ei esap fOrien ewe
Samol mi Lapalap.’

28 Twe, chon Israel eu mwii esap wor chon Giireer,

esap wor ar mirit.

29 Are epwe wor ar tipachem,

repwe wewe ren o ekieki usun sopolar.

30 Pwota eman mwén epwe tongeni tapweri en-
gerou,

pwota ruoman repwe tongeni asiela engol
ngerou?

Ifa usun, esap fis ei pokiten ar Kot a amdmorela,

pokiten ewe Samol mi Lapalap a asechirela?

31Pun ekewe chon oputeer ra piisin silei

pwe ar kewe kot resap usun an chon Israel Kot.

32 Twe, ar irdn wain a feito seni ekewe irdn wain
lon Sotom, pwal seni ekewe tanipi lon
Komora.

Ar kewe foln irdn wain ra poison, umwur ra

maras. _ _
33 Ar wain a usun poisonun serepenit me

natanaten sokun serepenit mi fokun
afeiengau.

34Ifa usun, ewe Samol mi Lapalap esap iseis eilon
an imwen iseis,

esap lokeelong lon an lenien iseis?

35Iwe, ewe Samol mi Lapalap epwe ngeniir chap-
pen ar fofor

me liwiningauer lon ewe fansoun, lupwen pecher
epwe mit.

Rénin ar feiengau a arap, ar kapwiing epwe
warakai. »

% 32:35: Rom 12.19; Ipr10.30

36 Pun ewe Samol mi Lapalap epwe apwiingli n6lin
aramas o tongedsini n0lin kewe chon an-
gang,

lupwen a kiina pwe esap chiien wor ar pochokiil,

esap pwal chiien wor eman lusun,

ese lifilifil ika ir amanau ika chon ngas. #

37Miirin, ewe Samol mi Lapalap epwe aisiniir,

‘lara nom ie &mi kewe kot, ewe achau oua op fan?

38 Qua aochocheer Kkirisin &mi kewe asor
0 alinili ngeniir wainin dmi asoren Un.

Repwe feito o alisikemi,
repwe pwal timwuintiikemi.

39 Tei oupwe mefi pwe fokun ngang chok ewe Kot,
esap wor eman Kot tinuiki.

Ngang Ua niela, ia pwal amanaua, Uia akinasa, ua
pwal amoela.

Esap wor eman a tongeni ettiwu me lepei.

40 Pun 1ia aitietd pei ldng o pwon fén akapel:

Mwo manauei mi nom rei tori feilfeilachok,

41]lupwen ua seimi nei ketilas mi mweriweriw

pwe lipwe edni kapwiing,

ngang Upwe ngeni chon pélieniei chappen ar f6for

0 apwiingl chon oputaei.

42 Woki kewe fo1lin esefich repwe lin cha,

nei ketilas epwe ochoch fituk,

chan chokewe mi ninnila me chan chon oola,

pwal mokiiren samolun chon oputaei.’

43 Ami chon ekewe mwii, oupwe fiti n6iin ewe
Samol mi Lapalap kewe aramas le meseik,

% 32:36: Kolf135.14

pun epwe apwingl chokewe meinisin mi niela
noln chon angang

o ngeni chon i ngeni chappen ar f6for,

epwe pwal limeti faniien n6iin aramas seni tipis.”
&

44 Twe, Moses me Josua ndiin Nun we mwén
ra feito o apasa kapasen ei kol ngeni ekewe ara-
mas meinisin. 4> Nge lupwen Moses a wes me
apasa ekeikapas meinisin ngenichon Israel mein-
isin, 46 a pwal Ureniir, “Oupwe iseis lon lelukemi
ekei kapas meinisin ta pwari ngenikemi ikenai,
pwe oupwe tongeni edniir allik ngeni notumi, pwe
pwal ir repwe timwinuochli le apwonueta ka-
pasen ei allik meinisin. 47 Pun ei allik esap
fos pon ngenikemi, ngei fen manauemi. Oupwe
aleasochisi pwe oupwe manauatam lon ewe fanu
oupwe le pwerela lon pekilan ewe chanpupu Jor-
tan, pwe oupwe fanteni.”

Kot a mwiit ngeni Moses pwe epwe neneloi ewe
fanii Kanaan
32.48-52
48 Twe, ewe Samol mi Lapalap a kapas ngeni

Moses lon ewe chok rénin, 49 “Kopwe feitd won ei
chukun Aparim itan Nepo mi nom lon ewe fani
Moap sasape ngeni Jeriko. Kopwe neneloi ewe
fanl Kanaan uipwe ngeni ekewe aramasen Israel
pwe repwe fantieni. 50 Iwe, ewe chuk kopwe feita
won, kopwe méla me ie o chufengen me om kewe
lewo, usun Aaron pwiim we a méla me won ewe
chuk Hor o chufengen me an kewe lewo. 51 Pun
ami ruoman ousap allikilik woi me lein ekewe

% 32:43: Rom 15.10; Pwir 19.2

aramasen Israel me arun ewe kolukun Meripa
arap ngeni Kates me lon ewe fantiapon Sin, ousap
pwal pwarétd pwe lla pin me lein ekewe aramasen
Israel. 52Iwe, kopwe nenengeni chok ewe faniime
toau, nge kosap tolong lon ewe fani Upwe ngeni
ekewe aramasen Israel.” =

33

Moses a afeidchii chon ekewe ainangen Israel

33.1-29
1Tei ewe kapasen feioch Moses ewe aramasen

Kot a afeidochii ngeni ekewe aramasen Israel
mwen an mala.
2Iwe, a apasa,
“Ewe Samol mi Lapalap a feito seni ewe chuk
Sinai,
a saramoto woch seni ewe chuk Seir,
a tineto seni ewe chuk Paran,
a feito seni ekewe engol ngerdoiin chon pin,
ekkei mi ngetenget a nom lepelifichin.
3Ellet, a tongei niin aramas.
No6Un chon pin ra nom lepoun.
Iwe, ra chapetiu arun pechen o angei an 6urour,
4ewe alliik Moses a ngenikich
pwe epwe an mwirimwirin Jakop.
5> Ewe Samol mi Lapalap a kingen Jesurun,
lupwen ekewe ainangen Israel me ar kewe
souemwen meinisin ra chufengen.”
6Iwe, Moses a apasa usun ewe ainangen Rupen,
“Chon ewe ainangen Rupen repwe manau,
nge resap méla, nge nolir mwén repwe chokukiin.”
7 A apasa usun ewe ainangen Juta,

% 32:52: Num 27.12-14; Tut 3.23-27

“Ai Samol mi Lapalap, kopwe rongorong dn chon
Juta sio,

kopwe aliwiniseféliir ngeni ekewe lusun ainang.

Kopwe maun fan iter,

kopwe alisiir le fiu ngeni chon oputeer.”

8 Nge a apasa usun ewe ainangen Lefi,

“Kopwe ngeni chon ewe ainangen Lefi noum
kewe chon pin om Tumim me om Urim *,

Ka sotuniir me Masa,

ka anini ngeniir me arun ewe kolukun Meripa. #

9Ra kapas usun semer me iner, ‘Usap sileer’

Resap aticheani pwiir, resap pwal silei notr.

Nge ra apwoOntuietd om kewe kapas

0 timwunu om pwon.

10 Twe, repwe aiti ngeni ekewe mwirimwirin
Jakop om pwiing,

pwal ngeni ekewe chon Israel om alltik.

Repwe iseis apach mi pwokus fan mesom

0 edni asoren kek won om rongen asor.

11 Ai Samol mi Lapalap, kopwe afeidchii ar tufich

0 etiwa angangen pour.

Kopwe kupi wilen chon péliieniir me chon oputeer,

pwe resap chiien utasefal.”

12Twe, a apasa usun ewe ainangen Peniamin,

“Tei chon ewe ainang ewe Samol mi Lapalap a
echeniir,

ra nom ren fan kinamwe. A timwlnuir fansoun
meinisin

o imweimw rer lon fantier mi chukutekison.”
13Nge a apasa usun ewe ainangen Josef,

* 33:8: Tumim me Urim ruu minen asisil ra aea le asisila letipen
Kot * 33:8: Eks 28.30; Eks 17.7; Num 20.13

“Ewe Samol mi Lapalap epwe afeiocht fantier ren
ewe amurenipwin seni ldng,

pwal ren ewe koluk mi nom fan.

14 Repwe feidch ren uén ar ird mi fokun miirina
akkar a tineitiir,

pwal ren mine a uamong iteiten maram.

15 Repwe feidch ren ekewe ird mi murina ra mér
won ekewe chukun lom,

ren ekewe udn ird mi somola ra mér won ekewe
chukutekison mi nom tori feilfeilachok,

16 ren ekewe lifang mi miirina seni pwil me mein-
isin mine a mar won,

pwal ren &n Kot we chen,

ewe mi nom lon ewe irafolifol mi pulopul.

Ekewe feioch repwe feito won chon ewe ainangen
Josef,

pun i ewe samol me lein pwin kana.

17Twe, lingen Josef a usun chok lingen mweinoiin
atemwanin kow,

nge machédn ra usun chok machdn eman dtemwdanin

kow mi mwacho. _
Ren méchdn kewe epwe purei ekewe aramas

meinisin tori lesopun fantifan.

Iei usun lapalapen ekewe engol ngerdiin aramas
seni ewe ainangen Efraim,

pwal ekewe ngerdiin seni ewe ainangen Manasa.”

18 Twe, a apasa usun ekewe ainangen Sepulon

me Isakar,

“Chon ewe ainangen Sepulon repwe pwapwa lup-
wen ar saifetal lematau.

Nge chonewe ainangen Isakar repwe pwapwalon
imwer.

19 Repwe korato chon ekewe mwii ngeni chukur.

Ikenan repwe edni asor mi pwing.

Repwe angei wour seni leset,

pwal ekewe mettoch mi atichea ra nom fan pi.”
20 Nge a apasa usun ewe ainangen Kat,

“Oupwe mwareiti Kot mi awatteela fantuer.

Kat a 6uirOtirela usun eman laion _
pwe epwe nomwuti pau ika mokiir.

21 Ra filatd eu fanii mi miirina seni meinisin pwe
repwe fanteni,
pun wisen eman chon nemenem a iseis fan iter.
Iwe, lupwen mwaénirelan ekewe aramas ra
mwichefengen,
ra apwoOnuetd dn ewe Samol mi Lapalap allik me
pwiuling.”
22Twe, a apasa usun ewe ainangen Tan,
“Ewe ainangen Tan eman apanen laion
mi mwetewu seni Pasan.”
23 Nge a apasa usun ewe ainangen Naftali,
“An Kot echeni chon ewe ainangen Naftali a somo-
somola,
a ur ren feiochiin ewe Samol mi Lapalap.

Ra 1616ni ewe nomun Kalili o fantieni ewe fant 6r.”
241we, a apasa usun ewe ainangen Aser,

“Chon ewe ainangen Aser repwe kon feioch mwen
ekewe ainangen Israel.

Repwe kon atichea me lein pwiir kana,

repwe wou ren chomong apiira seni fotin olif.

25 Twe, lokkun asamalapen ar kewe telinimw
repwe for seni méchd me piras.

Lon ukikln rénin manauer ina pwal tikiikliin ar
repwe pochokul.”

26 Esap wor eman usun an Jesurun we Kot,
a sailemenen lang pwe epwe feito o alisuk,

a pwal sai lein ekewe kuchu lon an ling.

27Ewe Kot mi nom lon fansoun esemiich om lenien
op,

a iseni fomw pdiin mi nom tori feilfeilachok.

Iwe, a astiela chon oputom me mwom

0 Urenuk pwe kopwe aroserela meinisin.

28Tei mine chon Israel ra nonom fan kinamwe,

ekewe mwirimwirin Jakop ra imwila lon eu
faniien wiich me wain,

ia lang a aplingdtiu amurenipwin ie.

29Tsrael, ka feioch. 16 a wewe ngonuk?

En eu mwichen aramas mi kiina manau me ren
ewe Samol mi Lapalap.

I tittum me om soualilis, pwal i noum ketilas mi

ewinnok.
Chon oputom repwe feito reébm o pwarorotiu
ngonuk,
nge en kopwe puriretiu.
34
Moses a mala
34.1-12

1Twe, Moses a feitd seni ewe maasiesin Moap
tori ewe chuk Nepo won ungen Piska mi sasape
ngeni Jeriko. Ikenan ewe Samol mi Lapalap a
akiina ngeni unusen ewe fanu seni Kiliat tori Tan,
2 unusen ewe fani Naftali, ewe fanu Efraim me
ewe fani Manasa, unusen ewe fani Juta tori ewe
matau watte mi nom lotou. 3 A pwal akiina ngeni
ewe fanu Nekep me ewe fanu seni ewe lemolun
Jeriko, ewe telinimw ia a wor ie chomong ira
palm, tori Soar. 4 Miirin, ewe Samol mi Lapalap
a Ureni Moses, “Iei ewe fanu tla pwon fan akapel

ngeni Apraham, Isaak me Jakop pwe lipwe ngeni
mwirimwirir. Ua mwit ngonuk pwe kopwe ne-
nengeni ewe fani ren mesom, nge kosap tolong

lon.” # 5 Jei usun Moses ndin ewe Samol mi
Lapalap we chon angang a méla ikenan lon ewe

fani Moap, usun mine ewe Samol mi Lapalap
a apasa. 6Iwe, Kot a peiaseni Moses lon ewe
lemol lon ewe fani Moap sasape ngeni Pet-peor.
Nge esap wor eman a silei lenien peiasan tori
ikenai. 7 Moses a ierini ipuiku rie, lupwen a maéla.
Mesan resap toputop, nge an pochokil esap kisila.
8 Jwe, ekewe aramasen Israel ra kechtieiti Moses
me lon ewe maasiesin Moap lon tikiikiin ilik rdn,
tori fansoun ar kechii me letipeta a wes.

9 Iwe, Josua ndélin Nun we mwdin a ur ren
tipachem, pun Moses a iseis polin won. Iei mine
ekewe aramasen Israel ra aleasochisi Josua o fori
usun mine Moses a allik ngeniir fan alon ewe
Samol mi Lapalap. 10 Seni ewe fansoun esap wor
eman soufos lon Israel usun Moses, dtewe ewe
Samol mi Lapalap a fos newenewen ngeni. =
11 Esap wor eman usun Moses a fori asisil me man-
aman ewe Samol mi Lapalap a akiin0u ngeni, pwe
epwe fori me lon ewe fani Isip ngeni Farao me
noiun kewe nouwis meinisin, pwal ngeni unusen
fantian. 12 Esap wor eman soufos a fori manaman
mi pochokil me fofor mi lapalap o eniwokus usun

Moses a fori me fidn mesen ekewe chon Israel
meinisin.

% 34:4: Ken12.7;Ken 26.3; Ken 28.13 ¥ 34:10: Eks 33.11

